
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓯᑎᐱᕆ 6, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 

ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᖅ. 

 

>>ᑲᑎᒪᓯᒋᐊᖅᑐᑦ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᔅᓯᐊᓂᒃᑯᑦ 

ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᑰᓕ. 

 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᒃᓴᓅᕐᓗᑕ. 2. ᑲᑎᒪᔾᔪᑎᒃᓴᓂᑦ ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ. 

ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 309 - 3(3): 

ᖃᑦᑎᕆᔨᐅᓂᕐᒧᑦ ᐱᓂᐅᑎᔪᐃᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᓪᓛᒃᑯᑦ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ 

ᖁᕕᐊᓲᑎᖃᕈᒪᓪᓗᖓ ᐃᓚᐅᓚᐅᖅᑐᓂᑦ ᖃᑦᑎᕆᔩᑦ  

ᐱᓕᐅᕐᔭᖅᑎᓪᓗᒋᑦ ᑲᖏᖅᖠᓂᕐᒥᑦ ᐋᓐᑎᐅᕆᔪᒥᓗ 

ᑕᒫᓂ ᐋᒋᓯᒥᑦ. 

 

11-ᖑᓚᐅᖅᑐᑦ ᓄᓇᕗᑦ ᐊᔪᓐᖏᓂᖅᐹᖏᑦ 

ᖃᑦᑎᕆᔩᑦ ᐃᓚᐅᓚᐅᖅᑐᑦ ᓄᓇᕗᒥ ᖃᑦᑎᕆᔩᑦ 

ᐱᓕᐅᕐᔭᖅᑎᓪᓗᒋᑦ ᖃᖏᖅᖠᓂᕐᒥ ᐋᒋᓯ 13-ᒥᒃ 

18-ᒧᑦ. ᑖᒃᑯᐊ ᓄᓇᕗᒻᒥ ᖃᑦᑎᕆᔩᑦ ᐱᓕᐅᕐᔭᖅᑐᑦ 

ᑐᓐᖓᓱᑦᑎᑕᐅᓚᐅᖅᑐᑦ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᓄᑦ 

ᐊᒻᒪᓗ ᓄᓇᓖᑦ ᓄᓇᓕᓐᓄᑦ ᐃᓕᓐᓂᐊᑎᑦᑎᓂᕐᒧᑦ 

ᑲᑐᔾᔨᖃᑎᒌᑦ. 

 

ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᑦ ᐃᓕᓐᓂᐊᓚᐅᖅᑐᑦ 

ᐊᔾᔨᒌᖏᑦᑐᕈᓘᔭᕐᓂᑦ ᐱᓕᒻᒪᓴᖅᑐᑎᓪᓗ. ᑖᒃᑯᐊ 

ᐃᑭᑦᑐᓪᓚᑖᖑᐊᓂᓪᓗ ᖃᑦᑎᕆᓪᓗᑎᑦ. ᑖᒃᑯᐊ 

ᐃᓚᐅᓚᐅᖅᑐᑦ ᑖᒃᑯᓄᖓ ᓄᓇᕗᒻᒥ ᖃᑦᑎᕆᓂᕐᒧᑦ 

ᐱᓕᐅᔾᔭᖅᑐᓄᑦ: 

 

ᐃᖃᓗᒃ ᑐᓄ ᑭᓐᖓᕐᓂᑦ, 

ᐸᐅᓗᓯ ᖃᐅᒻᒪᒋᐊᖅ ᕿᓐᖓᕐᓂᑦ; 

ᓯᑏᕙᓐ ᐃᖃᓗᔾᔪᐊᖅ ᑲᖏᖅᑐᒑᐱᒻᒥᒃ, 

ᔪᕉᒻ ᓄᑕᕋᑭᑦᑐᖅ ᐃᒡᓗᓕᒻᒥᒃ, 

ᐊᐃᑦᓴᐃᓐᓇᖅ ᐃᔨᕙᓪᓗ ᑭᒻᒥᕈᒻᒥ, 

ᐱᑦᓯᐅᓛᖅ ᒪᐃᑯ ᑭᒻᒥᕈᒻᒥᒃ, 

ᔮᓇᑕ ᓂᓐᖓᖅ ᓄᑲᖅᑎᖅ ᑰᒑᕐᔪᒻᒥᒃ, 

ᔫᓕ ᐃᓅᒍᖅ ᒥᑦᑎᒪᑕᓕᒻᒥᒃ, 

ᔪᐊᔾ ᐊᒃᓴᕐᔪᐊᖅᑲᖏᖅᖠᓂᕐᒥᒃ, 

ᑐᕋᐃ ᐃᓄᒃᓱᒃ ᑲᖏᖅᖠᓂᕐᒥᒃ, ᐊᒻᒪᓗ 

ᐊᐃᐳ ᕿᖓᑑᖅ ᑕᓗᕐᔪᐊᒥᒃ. 

 

ᐱᖓᓲᔪᖅᑐᑦ ᓂᕈᐊᖅᑕᐅᓚᐅᖅᑐᑦ 

ᖃᑦᑎᕆᔨᐅᖃᑎᒥᓄᑦ ᑕᐃᑯᖓ ᑲᓇᑕᒥ 

ᖃᑦᑎᕆᓂᕐᒧᑦ ᐱᓕᐅᔾᔭᕐᓂᐊᖅᑎᓪᓗᒍ ᕗᐊᐳ 

ᐊᐃᓚᓐ ᐋᓐᑎᐅᕆᔪ ᐋᒌᓯ 21-24-ᒧᑦ: ᐋᑦᓴᐃᓐᓇ 

ᐃᔨᕙᓪᓗᖅ, ᑐᕈᐃ ᐃᓄᒃᓱᒃ, ᓯᑏᕙᓐ ᐃᖃᓗᔾᔪᐊᖅ, 

ᔮᓕ ᐃᓄᒍᖅ ᐃᖃᓘᑦᑐᖅ, ᐊᒻᒪᓗ ᐸᐅᓗᓯ 

ᖃᐅᒻᒪᒋᐊᖅ. 

 

ᑖᒃᑯᐊ ᓂᕈᐊᖅᑕᐅᓚᐅᖅᑐᑦ. ᐅᖃᖅᑏ, ᑖᕐᒃᑯᐊ 

ᐱᖓᔪᒋᓕᖅᑕᖓᑦ ᐊᒻᒪᓗ 6-ᓰᑕᖅᑐᑎᑦ ᑖᒃᑯᐊ  

ᖃᑦᑎᕆᔩᑦ ᓄᓇᕗᒥ ᑐᓂᔭᐅᓯᒪᓕᖅᑐᑦ 

ᖁᕕᐊᓱᑦᑐᑎᑦ ᐱᑦᓯᐊᕐᓂᖏᓐᓄᑦ. 

 

ᐅᖃᖅᑏ, ᖁᕕᐊᓲᑎᒋᔪᒪᒐᒃᑭᑦ ᑖᒃᑯᐊ ᐱᖃᑎᒋᓗᒋᑦ 

ᒪᓕᒐᓕᐅᖅᑏᑦ ᑖᒃᑯᐊ ᐱᐊᓂᓚᐅᖅᑐᑦ ᑕᒫᓂ. 

ᖁᔭᒋᕙᕗᑦ ᑖᒃᑯᐊ ᐃᑲᔪᕋᓱᐊᕐᓂᖏᑦ ᑕᒪᑐᒥᖓ 

ᐊᑦᑕᕐᓇᕆᐊᖃᖏᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᔅᓴᓂᑦ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 528 - 3(3): 

ᓂᓐᓂᐅᓗᐊᖅᑐᑦ ᐃᒡᓗᓂ ᓇᐅᔮᓂ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᖅᐸᒃᑲ 

ᓇᐅᔮᕐᒥᐅᑦ ᑰᒑᕐᔪᒻᒥᐅᓪᓗ. ᓇᐅᔮᓃᓚᐅᕋᒪ 

ᐅᓐᓄᐃᓐᓇᐅᒐᓗᐊᖅ ᓯᑎᐱᕆ 2-ᒥᑦ 3-ᒧᑦ, 

ᖃᐅᑐᐊᕐᒪᑦ ᐃᖃᓗᓐᓅᓐᖓᐅᓪᓗᖓ. 

 

ᑕᑯᔭᖅᑐᓚᐅᕋᒪ ᐃᓪᓗᒥᒃ ᐊᒥᓱᓂᑦ ᐃᓄᖃᖅᑐᒥᒃ 

ᓇᐅᔮᓂ, ᑕᒪᓐᓇ ᖃᐅᔨᒪᔭᐅᓪᓗᓂ ᓇᐅᔮᓂ 

ᐃᓪᓗᓕᕆᔨᒃᑯᓐᓂᒃ ᐊᒻᒪᓗ ᐅᖃᖅᑎᑦᑎᔩ, 

ᐃᓄᓕᕆᔨᒥᒃ ᖃᐅᔨᒪᔭᐅᓪᓗᓂ ᑖᓐᓇ ᐃᓪᓗ. ᐃᓪᓗ 

ᑖᓐᓇ ᓯᑕᒪᓂᒃ ᐃᓪᓗᑕᓕᒃ, ᐊᒻᒪᓗ ᐃᓄᖃᖅᑐᓂ 

21-ᓂᒃ ᐊᒻᒪᓗᒎᖅ 24-ᖑᓚᐅᖅᓯᒪᓪᓗᑎᒃ. ᑖᓐᓇ 

ᓯᑕᒪᓂᒃ ᐃᓪᓗᑕᓕᒃ 13-ᓂᒃ ᓄᑕᕋᓂᒃ 

ᐃᓗᐊᓃᑦᑐᖃᖅᑐᓂ. 

 

ᐊᒻᒪᓗ ᓄᑕᕋᕐᒥᒃ ᑐᓴᓚᐅᕋᑦᑕ, ᑐᓴᓚᐅᕋᔅᓯᓗ 

ᐃᒻᒥᓃᖅᑐᑯᓗᒻᒥᑦ ᐊᐅᔭᐅᑎᓪᓗᒍ ᑖᒃᑯᓇᓐᖓᑦ  

ᐃᓚᒋᔭᐅᓪᓗᓂ. ᓇᓪᓕᓐᓇᐅᒐᓗᐊᖅ. 

 

ᐊᒻᒪᓗᑦᑕᐅᖅ ᑕᐃᒃᑯᐊ ᐱᖃᑎᒌᑦ ᑕᕝᕙᓂ ᐃᓪᓗᒥ, 

ᓈᓴᐅᑖ ᑕᐃᓂᐊᓐᖏᓐᓇᒃᑯ ᐃᓪᓘᑉ ᐃᓪᓗᓕᕆᔨᓂᑦ 

ᖃᐅᔨᒪᔭᐅᒻᒪᑦ ᐃᓄᓕᕆᔨᓂᓪᓗ. ᑕᐃᒃᑯᐊ 

ᐱᖃᑎᒋᔭᐅᓐᓇᓗᐊᒧᓪᓗ ᑐᖅᓲᖓᓂ ᑖᓐᓇ ᒐᕙᒪᓂ 

ᓇᐅᔮᕐᒥᐅᑦ ᐃᓪᓗᓕᕆᔨᓂᒃ, ᓇᐅᔮᕐᒥᐅᑦ 

ᐃᓪᓗᓕᕆᔨᖏᑦ ᐃᑲᔪᖅᑎᒋᓗᒋᑦ 

ᐃᑲᔪᖅᑕᐅᖁᑦᑕᕋᓗᐊᖅᐸᒃᑲ ᒫᓐᓇ. 

  

(ᑐᓵᔨᑎᒍᑦ) ᑖᒃᑯᐊᓗ ᓯᓂᖃᑦᑕᕐᒪᑕ ᑐᖅᓲᓐᓂ 

ᑕᒪᓐᓇ ᐃᓄᒋᐊᓗᐊᖅᑐᒻᒪᕆᐊᓘᒻᒪᑦ ᐅᓪᓗᒥᒃᑲᓐᓂᖅ 

ᓈᒻᒪᔅᓯᑉᐸᑦ ᑖᓐᓇ ᐊᐱᖅᑯᑎᒋᓂᐊᕋᒃᑯ ᑖᓐᓇ 

ᓯᕗᓕᖅᑎᐅᔪᖅ ᑖᔅᓱᒧᖓ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᐅᓲᑖᐱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 529 - 3(3): 

ᐊᕐᕕᓂᐊᑦᑎᐊᖅᑐᑦ ᐸᓐᓂᖅᑑᒥ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᓄᓇᖅᑲᑎᒃᑲ ᓄᓇᕗᒻᒥᐅᓪᓗ. ᐅᖃᖅᑎᑦᑎᔩ, ᐅᓪᓛᖅ 

ᓇᖏᖅᓯᕗᖓ ᑖᒃᑯᐊ ᐅᐱᒋᔪᒪᓪᓗᒋᑦ ᐸᓐᓂᖅᑑᕐᒥ 

ᐊᐅᔭᖅ ᐊᕐᕙᒐᓱᓚᐅᖅᑐᑦ ᐊᒥᓱᑲᓪᓚᐅᓚᐅᕐᖓᑕ 

ᓄᓇᑦᑎᓐᓂ ᐃᑲᔪᖅᑐᑎᒃ ᑖᔅᓱᒥᖓ 

ᐊᕐᕙᒐᓱᑦᑎᓪᓗᒋᑦ ᐊᒻᒪᓗ ᐊᕐᕙᑦᑎᓪᓗᒋᑦ.  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐊᐅᔭᖅ ᑕᒫᓂ ᐊᕐᕙᒐᓱᓐᓂᖅ 

ᐊᑐᖅᑕᐅᑎᓪᓗᒍ ᓄᓇᑦᑎᓐᓂ ᐊᕐᕌᒍᐃᑦ 

ᐃᒪᓐᓇᐅᓕᕐᒥᒻᒪᑕ 15 ᓯᕗᓪᓕᖅᐹᒥᑦ 

ᐊᕐᕙᒐᓱᓚᐅᖅᑎᓪᓗᒋᑦ, ᐊᕐᕌᒍᐃᑦ 15-

ᖑᓕᕇᕐᓂᒥᒻᒪᑕ ᑖᓐᓇ ᐊᕐᕙᑦᑕᐅᓚᐅᖅᑐᖅ 

ᐊᔅᓱᐊᓗᒃ ᖁᕕᐊᒋᓚᐅᕋᑦᑎᒍ ᓄᓇᑦᑎᓐᓂ. 

 

ᑖᒃᑯᐊᓗ ᓄᓇᖅᑲᑎᕗᑦ ᐃᓅᓱᑦᑐᑦ ᐊᕐᕙᒐᓱᓐᓂᕐᒧᑦ 

ᐃᑲᔪᓚᐅᖅᑐᑦ ᐅᐱᒋᑦᑎᐊᕈᒪᕙᒃᑲ ᐊᒻᒪᓗ 

ᐅᐱᒋᒃᑲᓂᒻᒪᕆᓪᓗᒋᑦ ᑖᒃᑯᐊ. 

ᐊᖏᔪᖅᑳᕆᔭᐅᓚᐅᖅᑐᖅ, ᑳᐱᑕᒋᔭᐅᓚᐅᖅᑐᖅ 

ᓯᒥᐅᓂ ᑮᓇᐃᓐᓇᖅ, ᑖᓐᓇ ᐋᓪᓚᐅᓐᖏᑦᑎᐊᖅᑐᖅ 

ᓄᓇᕗᒻᒧᑦ ᓇᒧᓕᒫᖅ ᐊᒻᒪᓗᑦᑕᐅᖅ 

ᑐᖓᓕᕆᓚᐅᖅᑕᖓ ᓵᓕ ᖁᒻᒧᐊᑦᑐᖅ. 

ᑖᒃᑯᐊᖑᓐᖏᑉᐸᑎᒃ ᑕᒪᓐᓇ ᐊᕐᕙᒐᓱᓐᓂᖅ 

ᑲᔪᓯᑦᑎᐊᕐᓂᐊᓚᐅᓐᖏᑦᑐᕐᓗᑭᐊᖅ ᐅᕝᕙᓗᑭᐊᖅ 

ᐊᔾᔨᒋᓐᖏᑕᖓᓂ ᐊᑐᖅᑕᐅᓂᐊᓚᐅᖅᑐᖅ.  

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᖑᓇᓱᐊᕐᓂᖅ 

ᐊᔪᓐᖏᑎᑕᐅᓚᐅᕐᖓ ᑖᒃᑯᐊ ᐸᓐᓂᖅᑑᑉ 

ᐊᖑᓇᓱᑦᑎᖏᓐᓄᑦ ᐊᒻᒪᓗ ᓴᖅᐱᒐᐃᑦ 

ᐸᕐᓇᐃᔨᖏᑦ. 

 

ᐅᖃᖅᑏ, ᑖᒃᑯᐊ ᐊᕐᕕᓐᓂᐊᖅᑏᑦ ᐋᒡᒌᓯ 6-ᒥ, 

ᑖᓐᓇ 12-ᒦᑕᓂᒃ ᑕᑭᓂᖃᓚᐅᖅᑐᖅ. ᐋᒡᒌᓯ 9-

ᖑᑎᓪᓗᒍ ᓄᓇᓖᑦ ᓂᕆᕕᔾᔪᐊᓚᐅᕐᖓᑕ ᑕᒪᑐᒥᖓ 

ᖁᕕᐊᓲᑎᖃᖅᑐᑎᒃ ᓯᕗᒧᐊᑦᑎᐊᕐᓂᖓᓄᑦ 

ᐊᕐᕙᒐᓱᐊᕐᓂᖅ.  

 

ᑖᒃᑯᐊ ᑲᑎᖃᑎᒌᓚᐅᕐᖓᑕ ᑭᖑᕚᕇᑦ ᑕᒫᓂ 

ᓄᓇᓕᓐᓂ ᐊᒻᒪᓗ ᓇᓗᖅᑯᑎᒐᑎᒃ 

ᖃᐅᔨᒪᓂᖏᓐᓂᑦ ᐊᖑᓇᓱᑦᑏᑦ ᖁᕕᐊᓇᓚᐅᖅᑐᖅ 

ᑕᒪᓐᓇ ᑕᑯᔭᐅᓪᓗᓂ ᐅᕕᒃᑲᕐᓄᑦ. ᐅᖃᖅᑏ, 

ᖃᑦᑎᑲᓪᓚᐃᑦ ᓄᓇᕗᒻᒥ ᓄᓇᓕᐅᔪᑦ 

ᐊᕐᕙᔅᓯᒪᓕᕐᒪᑕ ᑕᒫᓂ ᐊᕐᕌᒎᓚᐅᖅᑐᒥ 

ᐅᐱᒍᓱᒻᒪᕆᑦᑐᖓ ᐸᓐᓂᖅᑑᖅ ᑕᒫᓂ 

ᐱᒍᓐᓇᓚᐅᕐᖓᑦ ᐊᐅᔭᖅ. 

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ 

ᐅᐱᒍᓱᖁᓪᓗᒋᑦ ᐸᓐᓂᖅᑑᕐᒥᐅᓂ ᑕᒫᓂ 

ᐊᕐᕙᒍᓐᓇᓚᐅᖅᑐᑦ ᓯᕗᒧᐊᑦᑎᐊᖅᑐᑎ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑎᑦᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 530 - 3(3): 

ᓂᕆᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ 

ᑲᔪᓯᑦᑎᐊᕐᓂᕆᔭᖓᓂᒃ 

ᓇᓗᓇᐃᖅᓯᔪᓐᓇᕐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᑖᒃᑯᐊ ᐱᒋᐊᓖᑦ ᑕᒪᕐᒃᑯᐊ 

ᐊᓯᔾᔨᖅᓯᒪᔪᑦ ᓂᕿᑦᑎᐊᕙᓕᕆᓂᕐᒧᑦ. 

 

ᐅᖃᖅᑏ, ᖃᐅᔨᒪᒐᕕᑦ ᐊᒥᓱᓪᓗ ᑕᒪᓐᓇ 

ᐱᓕᕆᐊᓯᒪᒻᒪᕆᒃᑲᒃᑯ ᐊᑐᓕᖅᑎᑕᐅᕙᓪᓕᐊᓂᖓ 

ᓂᕿᑦᑎᐊᕙᓕᕆᓂᖅ ᐊᕐᕌᒎᓐᓄᒃ ᒪᕐᕉᓐᓄᒃ. ᑕᒪᒃᑯᐊ 

ᕿᒥᕐᕈᒋᐊᖅᓯᒪᒐᒃᑭᑦ ᐊᓯᔾᔨᖅᐸᓪᓕᐊᓂᖏᑦ 

ᐊᑭᐅᔪᐃᑦ ᓄᓇᓕᓐᓂ ᐊᒻᒪᓗ ᓂᓪᓕᕈᑎᒋᖃᑦᑕᖅᓱᒍ 

ᐊᔪᖏᒃᑳᒐᒪ. 

 

ᐅᖃᖅᑏ, ᑖᒃᑯᐊ ᑲᑎᖅᓱᖅᑕᐅᓚᐅᖅᑐᑦ 2011-ᒥ 

ᑖᒃᑯᓄᖓ ᐋᖅᑭᑕᐅᓗᑎᑦ ᓄᓇᕗᑦ ᒐᕙᒪᒃᑯᓐᓄᑦ 

ᓂᕿᑖᕐᕕᒃ, ᐃᓛᒃ ᑲᑎᒪᔨᕋᓛᖏᓐᓄᑦ ᐊᑭᖏᑦ 

ᐱᔾᔪᑎᒋᓪᓗᒋᑦ 2013-ᒥ ᑕᑯᔅᓴᐅᑎᑦᑎᔪᑦ ᐃᓚᖏᑦ 

ᓂᖀᑦ ᑕᒪᒃᑯᐊ ᐱᕈᖅᑐᑦ ᐊᑭᑐᒻᒪᕆᒻᒪᑕ ᑭᓯᐊᓂ 

ᐊᓯᖏᑦ ᐊᑭᑦᑐᖅᐸᓪᓕᐊᑐᐊᕐᒪᑕ. ᐅᖃᖅᑏ, ᑖᒃᑯᐊ 

ᓂᕿᐅᖏᑦᑐᑦ ᓲᕐᓗ ᐃᖂᑎᒃᓴᐃᑦ ᓂᐊᖁᕐᒧᓪᓗ 

ᐅᐊᓴᐅᑏᑦ ᑕᒪᒃᑯᐊ ᐊᑭᑐᖅᑐᒻᒪᕆᐊᓘᒻᒪᑕ. 

 

ᐅᖃᖅᑏ, ᑖᒃᑯᐊ ᓂᕿᑦᑎᐊᕙᓕᕆᔨᒃᑯᑦ ᐃᓚᖏᓐᓂ 

ᐊᑭᑭᓪᓕᕆᐊᕆᓯᒪᔫᒐᓗᐊᑦ ᑭᓯᐊᓂ 

ᐱᓕᕆᖃᑎᒌᒃᑲᓐᓂᕆᐊᖃᕋᑦᑕ ᑕᒪᓐᓇ 

ᐱᐅᓯᕚᓪᓕᑲᓐᓂᖁᓪᓗᒍ ᑕᒪᒃᑯᐊ 

ᐊᑭᑐᔪᐊᓘᑎᓪᓗᒋᑦ ᐅᑭᐅᑕᖅᑐᒥᑦ. 

 

ᐅᖃᖅᑏ, ᐊᐅᒍᓯᐅᑎᓪᓗᒍ ᑖᓐᓇ ᓄᓇᕗᒻᒥ 

ᑭᓪᓕᓯᓂᐊᖅᑎ ᓴᖅᑭᑎᑦᑎᓚᐅᕐᒪᑕ ᐆᑦᑑᑕᐅᔪᓂᑦ 

ᓄᓇᕗᒻᒥ ᓂᖀᑦ ᐊᑭᖏᓐᓄᑦ ᖃᐅᔨᓴᖅᑐᓄᑦ, 

ᑖᒃᑯᐊ ᓴᖅᑭᑕᐅᔪᑦ ᖃᐅᔨᓴᓂᕐᒥᑦ ᑐᓴᕈᒥᓇᖅᑐᑦ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᐊᖅᑐᒥ ᑕᑯᔅᓴᐅᑎᑦᑎᒻᒪᑕ ᑖᒃᑯᐊ 

ᓂᕿᑦᑎᐊᕙᓕᕆᔨᒃᑯᑦ ᓱᓕ ᐱᓕᕆᒃᑲᓐᓂᕆᐊᖃᕐᒪᑕ. 

ᑖᒃᑯᐊ ᓄᓇᓕᓐᓂ ᐊᑭᑭᓪᓕᒋᐊᕈᑕᐅᖃᑦᑕᖅᑐᑦ 

ᐋᖅᑭᑦᑕᐅᓗᑎᑦ ᐆᑦᑑᑎᒋᓗᒍ ᖃᐅᔨᓴᕈᑕᐅᔪᓂᑦ 

ᐅᖅᓱᖅᑑᒥ ᐊᑭᑐᓂᖅᐹᖑᓚᐅᖅᑐᑦ ᑖᒃᑯᐊ ᓂᕿᖏᑦ 

18 ᐳᓴᓐᑏᑦ ᐊᖏᓂᖅᓴᐅᓪᓗᓂ ᓴᓂᐊᓂ 

ᐃᖃᓗᐃᑦ. ᓄᓇᓕᓐᓂ ᐸᓐᓂᖅᑑᒥ ᐃᑉᐱᐊᕐᔪᒃ 

ᑖᒃᑯᐊ ᑐᓄᐊᓃᑦᑎᐊᖅᓱᑎ. 

 

ᐅᖃᖅᑏ, ᓈᒪᓯᑉᐸᑦ ᑖᒃᑯᐊ ᑐᑭᓯᒋᐊᕈᑎᒃᓴᑦ 

ᓴᖅᑭᓐᓂᐊᕋᒃᑭᑦ ᑖᒃᑯᐊ ᐃᕝᕕᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᕐᒃᑲ ᕿᒥᕐᕈᔪᓐᓇᓂᐊᕐᒪᑕ 

ᑖᒃᑯᓂᖓ ᑭᓪᓕᓯᓂᐊᖅᑕᐅᓯᒪᔪᓂᑦ. 

 

ᑖᒃᑯᐊ ᐊᓯᔾᔨᖅᑕᐅᔪᑦ ᑕᑯᒐᑦᑎᒍ, ᑖᒃᑯᐊ 

ᐳᐃᒍᐃᒋᐊᖃᖏᓇᑦᑕ ᐃᖏᕋᔾᔪᑎᒋᖃᑦᑕᑎᓐᓂ. 

ᐋᑐᕚ ᐊᕐᕌᒍᒐᓴᓐᓂᑦ ᑖᒃᑯᓂᖓ ᑕᒪᐅᖓ 

ᐊᑭᓕᖅᓱᐃᖃᑦᑕᕐᒪᑕ ᐋᑐᕚᒦᖓᖅᑐᑦ ᕗᐃᓂᐸᐃᒃᒥ. 

 

ᐅᖃᖅᑏ, ᐅᖃᐅᔾᔭᐅᓚᐅᕋᑦᑕ ᒐᕙᒪᑐᖃᒃᑯᓐᓄᑦ 

ᑖᒃᑯᐊ ᓂᕿᑦᑎᐊᕙᓕᕆᔨᒃᑯᑦ ᖃᓄᖅ 

ᐋᖅᑭᐸᓪᓕᐊᒻᒪᖔᑕ ᑐᑭᓯᕙᓪᓕᐊᒍᒪᔪᑦ.  

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 531 - 3(3): 

ᑐᓚᑦᑕᕐᕕᖃᓐᖏᓗᐊᕐᓂᕐᒧᑦ 

ᐃᓱᒫᓗᓐᓇᕐᓂᐅᔪᖅ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᓪᓗ. (ᑐᓵᔨᑎᒍᑦ) 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑕᐃᒃᑯᓂᖓ 

ᐅᖃᐅᓯᖃᕈᒪᓪᓗᖓ ᐃᒪᕐᒥ ᑐᓚᑦᑕᕐᕕᕈᔪᓐᓂᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐃᓄᒃ: ᐃᖅᑲᐅᒪᒐᕕᑦ ᓴᖅᑭᑎᑦᑎᓚᐅᕋᒪ ᐃᑉᐸᒃᓴᖅ 

ᓇᓗᓇᐃᖅᓯᑎᐊᖅᓱᓂ ᑖᒃᑯᐊ 

ᓱᕋᔅᓯᒪᒻᒪᕆᓐᓂᖏᓐᓂ ᒥᑦᑎᒪᑕᓕᒻᒥ ᐊᐅᔭᖅ 

ᓱᕋᓚᐅᖅᑐᑦ. 

 

ᐅᖃᖅᑏ, ᑕᓐᓇ ᐊᓄᕆᕐᔪᐊᕌᓗᒻᒧᑦ ᐊᐅᔭᖅ 

ᑎᑭᑕᐅᓚᐅᕋᑦᑕ ᒥᑦᑎᒪᑕᓕᒻᒥ, ᑕᐃᒪᐃᒻᒪᑦ ᑕᒪᓐᓇ 

ᓱᕋᑦᑎᕈᑕᐅᓚᐅᕐᒪᑦ ᑮᓴᐅᔭᕋᓴᕐᔪᐊᓂ ᐊᑭᖃᖅᑐᓂ, 

ᑖᒃᑯᐊ ᓂᕈᐊᖅᑕᐅᓯᒪᕕᒻᒪ ᐅᒥᐊᖏᑦ ᐱᖁᑎᖏᓪᓗ 

ᐊᒥᓱᑎᒍᑦ. ᐅᖃᖅᑏ, ᑕᒪᒃᑯᐊ ᐱᖁᑎᒋᔭᐅᔪᑦ 

ᓇᒻᒥᓂᕆᔭᐅᓪᓗᑎᑦ ᐊᖑᓇᓱᑦᑎᓂᑦ ᐊᒃᓱᕈᖅᑐᑎᑦ 

ᐱᓕᕆᖃᑦᑕᖅᑐᑦ ᓂᕿᖃᖅᑎᑦᑎᒐᓱᐊᖅᑐᑎᑦ 

ᒥᑦᑎᒪᑕᓕᒻᒥ ᖃᑕᓐᖑᑎᒥᓂ ᐊᒥᓱᑎᒍᑦ. 

 

ᐅᖃᖅᑏ, ᖃᐅᔨᒪᒐᕕᑦ ᑕᒪᓐᓇ 

ᐃᓱᒫᓘᑎᒋᓯᒪᒐᑦᑎᒍ ᐃᒪᓐᓇ ᑕᒪᒃᑯᐊ ᑕᕆᐅᒥ 

ᓱᓇᒃᑯᑖᖃᕐᕕᒋᖏᓗᐊᖅᑕᖏᑦ ᑕᒪᓐᓇ 

ᐱᒋᐊᓚᐅᖅᑕᕋ ᓂᖁᐊᖅᑕᐅᕋᑖᑦᑎᐊᑎᓪᓗᖓ 

ᑭᒡᒐᑐᖅᓱᒋᑦ ᑕᕝᕙᓂ ᑐᓄᓂᕐᒥᑦ ᑕᒫᓂ 

ᒪᓕᒐᓕᐅᕐᕕᒻᒥ. 

 

ᐅᖃᖅᑏ, ᓇᓗᓇᐃᖅᓯᑎᐊᖅᓯᒪᔪᖓ ᑖᓐᓇ 

ᒥᑦᑎᒪᑕᓕᒃ ᓂᕆᐅᖏᑦᑐᑦ ᑖᒃᑯᐊ ᒐᕙᒪᑐᖃᒃᑯᑦ 

ᐃᒪᓐᓇ ᑐᓚᑦᑕᕐᕕᐊᓗᒻᒥ ᓴᓇᓂᐊᕐᓗᑎᒃ ᑖᒃᑯᐊ 

ᐊᑭᑐᔪᕐᔪᐊᖑᑎᓪᓗᒋᑦ. 

 

ᒫᓐᓇ ᒐᕙᒪᑐᖃᒃᑯᑦ ᐃᑲᔫᑎᖏᑦ ᑖᒃᑯᐊ 

ᑮᓇᐅᔭᖃᕈᑕᐅᖃᑦᑕᖅᑐᑦ ᒥᑭᓂᖅᓴᓄᑦ 

ᑐᓚᑦᑕᕐᕕᓐᓄᑦ ᑮᓇᐅᔭᐃᓪᓗ ᓈᒻᒪᓐᖏᓗᐊᕐᒪᑕ 

ᑕᒪᒃᑯᐊ ᖃᓄᐃᓐᓂᑦᑎᓐᓄᑦ. ᐊᒻᒪᓗ ᓱᓕ 

ᐊᐱᖅᓱᖅᐸᒃᑲ ᑖᒃᑯᐊ ᒐᕙᒪᕗᑦ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᖃᖁᓪᓗᒋᑦ ᑲᓇᑕᐅᑉ ᒐᕙᒪᕗᑦ 

ᐱᓕᕆᖃᑎᖃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ 

ᑕᒪᓐᓇ ᐊᓯᔾᔨᖅᑕᐅᖁᓪᓗᒍ. 

 

ᐅᖃᖅᑏ, ᑖᒃᑯᐊ ᒥᑦᑎᒪᑕᓕᒻᒥᐅᑦ 

ᐊᔅᓱᕈᖅᓯᒪᒐᓗᐊᕐᒪᑕ ᐃᑲᔪᖅᑕᐅᒍᒪᓪᓗᑎᒃ ᐃᒪᓐᓇ 

ᓈᒻᒪᑦᑐᓂᒃ ᐱᓕᕆᔾᔪᑎᖃᕈᒪᓪᓗᑎᒃ ᐃᒫᓂᑦ ᑖᒃᑯᐊ 

ᐱᖁᑎᓄᑦ ᓇᓗᓇᕈᓐᓃᖅᑐᖅ ᑕᒪᒃᑯᐊ ᐳᑦᑕᔪᑦ 

ᑐᓚᑦᑕᕐᕖᑦ ᓈᒻᒪᕆᔭᐅᓐᖏᓐᓂᖏᑦ ᐊᒻᒪᓗ 

ᐅᖃᐅᑎᒋᐊᒃᑲᓐᓂᖅᐸᒃᑲ ᑖᒃᑯᐊ ᓄᓇᓖᑦ 

ᐱᓕᕆᖃᑎᖃᕈᒪᒻᒪᑕ ᓄᓇᕗᑦ ᒐᕙᒪᖏᓐᓂᑦ, 

ᒐᕙᒪᑐᖃᒃᑯᓐᓂᓪᓗ ᓇᓗᓇᐃᔭᐃᕙᓪᓕᐊᓪᓗᑎᒃ 

ᓈᒻᒪᒐᔭᖅᑐᓂᒃ ᑐᓚᑦᑕᕐᕕᔅᓴᓂᑦ. 

 

ᐅᖃᖅᑏ, ᐱᔪᓐᓇᖅᑎᑕᐅᒍᒪᒐᓗᐊᖅᑐᖓ 

ᐱᐊᓂᒍᒪᓪᓗᒍ ᐅᖃᐅᓯᕆᔭᕋ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑖᓐᓇ ᒪᓕᒐᓕᐅᖅᑎ ᐊᐱᖅᓱᕐᒪᑦ ᐱᐊᓂᒍᒪᓪᓗᓂ 

ᐅᖃᖅᑕᒥᓂᒃ. ᐱᑕᖃᓐᖏᒻᒪᑦ ᐋᒃᑳᖅᑐᓂᒃ. 

ᑲᔪᓯᑐᐃᓐᓇᕆᑦ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲᓗ ᖁᔭᓐᓇᒦᒃ. 

 

(ᑐᓵᔨᑎᒍᑦ) ᐅᖃᖅᑏ, ᐅᖃᖅᓯᒪᒻᒥᔪᖓ ᑖᒃᑯᐊ 

ᒐᕙᒪᑐᖃᒃᑯᑦ ᑮᓇᐅᔭᖏᑦ ᓴᖅᑭᖅᐸᓪᓕᐊᖏᒻᒪᑕ. 

ᓄᓇᕗᑦ ᒐᕙᒪᖏᑦ ᐱᓕᕆᐊᒃᓴᖃᕐᒪᑕ ᑕᒪᑐᒥᖓ 

ᐋᖅᑭᔅᓯᒋᐊᖃᕐᓂᕐᒥᓂᒃ. 

 

ᐅᖃᖅᑏ, $250 ᒥᓕᐊᓂᒃ ᐃᒪᓐᓇ ᐃᖃᓗᓐᓄᑦ 

ᐊᖏᕈᑎᖃᕈᓐᓇᕈᑦᑕ ᐊᖏᕈᓐᓇᕆᐊᖃᕋᓗᐊᕐᒥᔪᒍᑦ 

ᑕᒪᑐᒥᖓ ᓴᐳᑎᓯᒪᓗᒋᑦ ᒥᑭᔫᓂᖅᓴᓂᑦ ᓄᓇᓖᑦ 

ᐃᓄᐃᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐃᓄᒃ: ᐅᖃᖅᑏ, ᐱᕕᖃᓕᕈᒪ 

ᐃᖏᕐᕋᔪᓕᕆᔨᒃᑯᓐᓄᑦ ᑕᒪᑐᒥᖓ 

ᐊᐱᖅᓲᑎᖃᕐᓂᐊᕋᒪ. ᐊᒻᒪᓗᑦᑕᐅᖅ ᐅᖃᖅᑏ,  

ᐊᐱᖅᓲᑎᖃᕐᓂᐊᕐᒥᔪᖓ ᐅᖃᐅᓯᖃᕐᓂᐊᖅᑐᖓᓗ 

ᑕᒪᑐᒥᖓ ᑖᔅᓱᒧᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᒪᓕᒐᖏᑕ ᐃᑲᔪᖅᑐᐃᔪᓐᓇᕐᓂᕐᒧᑦ ᐊᓯᐅᔨᔪᓄᑦ 

ᐱᔾᔪᑎᖃᕐᓗᖓ.  

 

ᐅᖃᖅᑎᑦᑎᔩ, ᒫᓐᓇ ᑎᓕᐅᖅᐸᒃᑲ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᒥᑦᑎᒪᑕᓕᒻᒥᐅᓂᑦ 

ᐃᑲᔪᖅᑐᐃᓂᔅᓯᓐᓂᒃ ᓴᖅᑭᔮᖅᑎᑦᑎᖁᓪᓗᓯ 

ᑕᑯᔅᓴᐅᔪᒃᑯᑦ. ᒥᑦᑎᒪᑕᓕᒻᒥᐅᑦ ᐊᑯᓂᓗᐊᕌᓗᒃ 

ᐊᒃᓱᕈᖅᓯᒪᓕᕐᒪᑕ ᑕᒪᑐᒧᖓ ᐊᒻᒪᓗ ᐊᑯᓂᓗᐊᕌᓗᒃ 

ᖁᔭᓈᖅᑕᐅᓯᒪᓂᕋᓕᖅᑐᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 532 - 3(3): 

ᓄᓇᓯᐅᑏᑦ ᑎᓪᓕᒐᖅᑕᐅᓂᖏᑦ 

ᑲᖏᖅᖠᓂᕐᒥ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋᓕ 

ᐅᖃᐅᓯᐅᖃᑦᑕᖅᐸᓪᓕᐊᖁᓕᖅᑐᒍ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐃᓐᓇᖅᐳᑦ ᐊᒻᒪᓗ ᑕᒪᒃᑯᐊ 

ᐃᖅᑲᓇᐃᔭᒐᖃᓐᖏᑦᑐᑦ 

ᐊᒃᓱᕉᓴᓗᐊᒐᓚᑉᐸᓪᓕᐊᑐᐃᓐᓇᕐᒪᑕ ᐊᒻᒪᓗ 

ᐊᔪᓐᖏᓐᓂᓕᒫᒥᓄᑦ ᑮᓇᐅᔭᓂᒃ ᑲᑎᑦᑎᓇᓱᑦᑐᑎᒃ 

ᐱᖁᑎᑖᕋᓱᓲᖑᒻᒪᑕ ᓂᕿᔅᓴᖅᓯᐅᕈᑎᔅᓴᓂᒃ. 

 

ᐃᓚᖏᑦ ᓂᕿᔅᓴᖅᓯᐅᕈᑕᐅᓕᖅᑐᑎᒃ ᑕᒪᒃᑯᐊ ᒫᓂ 

ᐃᖃᓗᒻᒥᐅᑎᒍᑦ ᐱᓲᑎᓂᒃ ᑕᐃᔭᐅᓲ ᑕᐅᕙᓂ 

ᓄᓇᑦᑎᓐᓂ ᕼᐋᓐᑕ, ᓯᑕᒪᓖᑦ ᓄᓇᒃᑯᑦ ᑭᓯᐊᓂ 

ᐊᑐᖅᑕᐅᓪᓗᑎᒃ ᐊᖑᓇᓱᖃᑦᑕᓕᕋᑦᑕ ᐊᐅᔭᒃᑯ.  

 

ᒫᓐᓇ ᓄᓇᑦᑎᓐᓂ ᑕᐃᑲᓂ ᓇᓗᓇᕈᓐᓃᕐᒪᑦ 

ᐅᖃᖅᑏ, ᐱᒋᐊᓪᓚᒃᑲᓐᓂᖅᑐᒻᒪᕆᐅᒻᒪᑕ ᑎᓪᓕᑦᑐᑦ, 

ᑎᓪᓕᖃᑦᑕᕐᓂᖅ. ᑭᓇᒥᑦ ᐃᓄᒻᒥᑦ ᑎᓪᓕᖃᑦᑕᖅᑐᒥᑦ 

ᐅᖃᓐᖏᑦᑐᖓ. ᑎᓪᓕᖃᑦᑕᕐᓂᖅ ᐊᒃᓱᐊᓗᒃ ᒫᓐᓇ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕚᓪᓕᖅᓯᒪᓕᕐᒪᑦ ᐅᓐᓄᐊᒃᑯᑦ ᐊᒃᓱᕐᔪᐊᒻᒪᕆᐊᓗᒃ 

ᑎᓪᓕᒐᐅᑎᓂᒃ ᐊᑐᖅᑐᑎᒃ ᑐᓴᖅᓴᐅᑲᑕᑦᑐᑎᒃ 

ᐱᓕᕆᓕᖅᑐᑦ ᐃᓚᖏᑦ vehicles, 

ᓄᓇᓯᐅᑎᓪᓚᕇᑦ, ᐃᓚᖏᑦ ATV ᓇᑲᑎᖅᑕᐅᓪᓗᑎᒃ 

ᓴᕕᒐᐅᔭᓄᑦ ᐱᔭᐅᖃᑦᑕᓕᖅᑐᑦ. ᑕᐃᒃᑯᐊᒎᖅ 

ᖃᐅᔨᒪᔭᐅᖃᑦᑕᖅᑑᒐᓗᐊᑦ ᐃᓚᖏᑦ ᑭᓇᒃᑰᒻᒪᖔᑕ.  

 

ᑭᓯᐊᓂ ᐅᖃᖅᑏ, ᐆᒥᖓ ᐅᖃᕈᒪᔪᖓ ᐃᓐᓇᖅᐳᑦ 

ᓄᓇᒥᓐᓂᒃ ᑐᓐᖓᓱᑦᑎᐊᕆᐊᖃᕐᒪᑕ ᑲᑎᒪᔨᕗᑦ 

ᐊᒻᒪᓗ ᐳᑭᖅᑕᓖᑦ, enforcement officer-ᒐᓚᐃᑦ 

ᑕᒪᕐᒥᒃ ᐱᓕᕆᖃᑎᒌᒋᐊᖃᖅᑰᖅᑐᒍᑦ 

ᑲᑎᒪᑎᑕᐅᖃᑦᑕᕐᓗᑕ ᖃᓄᕐᓕ 

ᐃᓱᒪᕕᓰᓚᔭᐅᖃᑦᑕᕐᓗᑎᒃ. ᓇᑭᑐᐃᓐᓇᖅ ᑕᒪᓐᓇ 

ᐅᖃᐅᓯᐅᔪᓐᓇᖅᑑᒐᓗᐊᖅ ᑭᓯᐊᓂ ᐋᖅᑭᓐᓂᐊᖅᐸᑦ 

ᓄᓇᑦᑎᓐᓂ ᐅᖃᐅᓯᐅᒃᑲᓐᓂᕐᓗ 

ᖃᓄᖅᑑᒃᑲᓐᓂᕐᓗᑎᒃ ᐱᒋᐊᕈᓐᓇᖅᑰᕋᑦᑕ. 

 

ᐊᒻᒪᓗ ᑕᒪᒃᑯᐊ ᐃᖏᕐᕋᔾᔪᑏᑦ ᓯᑕᒪᓖᓪᓗ 

ᓄᓇᓯᐅᑎᓪᓚᕇᓪᓗ ᓇᓪᓕᐅᒃᑯᒫᖏᑦ (insurance) 

ᐊᑭᑐᔫᑕᒻᒪᕆᐊᓘᓕᕐᒪᑦ, ᓇᓪᓕᐅᒃᑯᒫᖃᖅᑐᓂ ᑕᕝᕙ 

ᓱᕋᑉᐸᑦ ᐋᖅᑭᑦᑕᐅᔾᔪᑎᖓᓄᓪᓘᓐᓃᑦ ᐱᔭᐅᔾᔮᒐᑎᒃ 

ᑕᐃᑲᓂ ᐱᔨᑦᓯᖅᑎᖃᑦᑎᐊᓐᖏᒻᒪᑕ (service) 

ᑕᒪᒃᑯᓄᖓ ᓯᖁᒥᑦᑐᕕᓂᕐᓄᑦ. ᓈᓚᐅᑎᒃᑯᑦ 

ᑐᓵᓐᓇᖃᑦᑕᖅᑐᖅ ᑎᒡᓕᒐᐅᓚᐅᖅᑐᓂᒎᖅ ᓯᖁᒥᒻᒪᑦ 

ᐊᔪᓕᖅᑐᖅ. ᑕᐃᒪ insured-ᓯᒪᔪᒃᓴᐅᔪᖅ collision 

coverage-ᖃᖅᑐᔅᓴᐅᓪᓗᓂ. 

 

ᐅᖃᖅᑏ, ᑕᒪᑐᒪ ᒥᔅᓵᓄᑦ ᐊᐱᖅᓱᖃᑦᑕᓂᐊᖅᑐᖓ 

ᑕᕝᕙᓃᓐᓂᑎᓐᓂ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑎᑭᕋᕐᔪᐊᒧᑦ ᐊᒻᒪᑲᖏᖅᖠᓂᐅᑉ ᓂᒋᖓᓄᑦ. ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 533 - 3(3): 

ᖁᑦᑎᓂᖅᓴᓂᒃ ᐃᓱᓕᒃᓯᔪᐃᑦ ᑲᖏᖅᖠᓂᕐᒥ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᑉᓛᒃᑯᑦ. ᐃᑉᐸᒃᓵᓂ ᑲᖏᖅᖠᓂᕐᒥᑦ 

ᐃᓕᓐᓂᐊᕕᒃᔪᐊᕐᒥᑦ ᐃᓕᓐᓂᐊᕌᓂᑦᑐᑦ ᒍᓚᐃᑦ 12-ᒥ 

ᐱᐊᓂᒃᑐᑦ. ᐅᓐᓂᖅᓯᒪᓚᐅᕋᒃᑭᑦ ᑕᑯᕋᓐᓂᓚᐅᖅᑐᖅ 

ᐊᒥᓱᒻᒪᕆᐊᓗᐃᑦ ᐃᓕᓐᓂᐊᕌᓂᓚᐅᕐᒥᒻᒪᑕ 

ᑲᖏᖅᖠᓂᕐᒥᑦ, 23-ᒪᕇᑦ ᐃᓕᓐᓂᐊᕌᓂᓚᐅᖅᑐᑦ 

ᒍᓚᐃᑦ 12-ᒥ ᐱᐊᓂᒃᖢᑎ. ᐅᑯᐊᖑᕗᑦ ᓴᕆᒪᒋᕙᒃᑲ 

ᓴᕆᒪᒋᔭᐅᓕᑦ ᓄᓇᕗᒻᒥᐅᑕᐅᖃᑎᑦᑎᓐᓄᑦ: 

 

ᐅᑯᐊᖑᕗᑦ ᓵᒻ ᐋᑕᒻᔅ, 

ᐆᕐᓂᔅ ᐊᑭᕈᓕᒃ, 

ᑳᓐᑕᔅ ᐊᓇᕈᐊᖅ, 

ᐳᕆᐊᓐᑦ ᕗᐊᑦ, 

ᕼᐅᐸᓐ ᒍᕌᒻ, 

ᔫᔭᑉ ᕼᐊᒧᑕᓐ, 

ᓗᐊᕋᓐ ᖃᓗᔾᔭᖅ, 

ᐳᐊᑐᓪ ᖃᓗᔾᔭᖅ, 

ᒪᕇᔭ ᖃᓴᓪᓗᐊᖅ, 

ᐊᕐᓇᐅᔪᖅ ᖃᐅᒪᒃ, 

ᔭᐃᒥ ᒪᐃᓕ, 

ᐋᓐᔨᓚ ᒥᓯᕋᓛᖅ, 

ᓖ ᔪᐊᑕᓐ ᓇᐅᔭ, 

ᓯᐊᓕ ᓂᑯ, 

ᐳᕌᓐᑕᓐ ᐅᓗᔪᖅ, 

ᓰᓇ ᐸᓂᑲ, 

ᒪᐃᓴᓐ ᐳᑐᓕᒃ, 

ᐄᐊᓐ ᓴᒻᒧᖅᑐᖅ, 

ᓘᕕᔅ ᓴᒻᒧᖅᑐᖅ, 

ᔮᓱᐊ ᑕᖅᑕᖅ, 

ᓖᓴ ᑕᑎ, 

ᒥᐊᓕᓴ ᑕᑎ, ᐊᒻᒪ 

ᒋᐅ ᕗᐊᓚᔅ. 

 

ᓴᕆᒪᓇᑦᓯᐊᖅᑐᑦ ᓴᕆᒪᒋᓚᕗᑦ ᒪᒃᑯᑦᑑᑎᕗᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 3.  

ᒪᓕᒐᓕᐅᖅᑏᑦ ᐅᖃᐅᓯᖏᑦ. 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. 

ᓯᕗᓕᖅᑎ ᐄᕙ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓛᖂᖅᐸᒃᑲᓗ ᓂᕈᐊᖅᑎᒋᓯᒪᔭᒃᑲ ᐃᖃᓗᐃᑦ 

ᑲᓇᓐᓇᖓᓂ ᐊᒻᒪᓗ ᓄᓇᕗᒻᒥᐅᑦ. 

 

ᐅᖃᖅᑎᑦᑎᔩ, ᑕᐃᒪᓐᖓᓕᒫᖅ ᐊᕐᕌᒍᑦ 

ᑐᓂᓯᔪᖃᓲᖑᒻᒪᑦ ᑖᒃᑯᓇᖓᑦ ᑲᓇᑕᒥ 

ᓯᕗᓕᖅᑎᐅᔪᓂᑦ ᑕᒪᒃᑯᓄᖓ ᑐᕌᖓᔪᓄᑦ 

ᑎᑎᕋᕈᓐᓇᑎᑦᑎᕙᓪᓕᐊᓂᕐᒧᑦ 

ᐅᖃᓕᒫᕈᓐᓇᑎᑦᑎᕙᓪᓕᐊᓂᕐᒧᓪᓗ 

ᓂᕈᐊᖅᑕᐅᓂᒃᑯᑦ. (ᑐᓵᔨᑎᒍᑦ) ᐊᕐᕌᒍᑕᒫᑦ 

ᐅᖃᖅᑎᑦᑎᔩ, ᑖᒃᑯᐊ ᑎᑎᕋᓂᕐᒧᑦ ᐃᑲᔪᖅᑏᑦ 

ᑐᓂᓯᖃᑦᑕᕐᒪᑕ ᐊᑐᓂ ᑲᓇᑕᐅᑉ ᐅᑭᐅᑕᖅᑑᓪᓗ 

ᐊᕕᑦᑐᖅᓯᒪᓂᖓᓄᑦ. 

 

ᐅᖃᖅᑏ ᖁᕕᐊᓱᒻᒪᕆᑦᑐᖓ ᐃᓕᓴᖅᓯᒍᒪᓪᓗᖓ 

ᑳᑐᕋᓐ ᕼᐅᐃᑦ, ᐃᖃᓗᒻᒥᐅᑦᖅ ᑕᕝᕗᖓ ᐳᓛᕐᕕᒻᒧᑦ. 

 

ᐅᖃᖅᑏ, ᐅᓪᓗᒥ ᓴᖅᑭᑦᑎᓂᐊᕋᒪ ᑐᓂᓗᒍ ᑖᓐᓇ 

ᐃᓕᓴᖅᓯᔾᔪᑎᒥᑦ, ᐃᒪᓐᓇ 

ᐅᓄᖅᓯᕚᓪᓕᑎᑦᑎᓂᖓᓂᑦ ᐅᖃᓕᒫᕆᐅᖅᓴᓂᕐᒥ 

ᐃᖃᓗᓐᓂ ᐊᒻᒪᓗ ᑕᐃᒃᑯᐊ ᖃᐃᖁᕙᒃᑲ 

ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᑦ 

ᐃᓚᐅᓕᐅᑎᖁᓪᓗᒋᑦ ᑕᒫᓂ ᐃᓯᕆᐊᕐᕕᒻᒥ 

ᓇᐃᑦᑑᒐᓗᐊᒥᑦ ᑐᓂᓂᐊᕋᒃᑯ ᑖᓐᓇ ᑳᑐᕋᓐ. 

 

ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ ᑳᑐᕋᓐ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐄᕙ 

ᐋᕆᐊᒃ. 5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐅᓪᓛᖅ ᑐᓐᖓᓱᑦᑎᑦᑎᑎᓪᓗᖓ  

ᑐᓐᖓᓱᑦᑎᑦᑎᖃᑎᒋᔪᒪᕙᔅᓯ ᓄᓇᖅᑲᑎᓐᓂ  

ᓂᕈᐊᖅᑕᐅᓯᒪᕕᓐᓃᖔᖅᑐᒥᑦ. 

 

ᐅᖃᐅᓯᕆᖅᑳᕐᓗᒍ, ᑖᓐᓇ 

ᐃᖅᑲᓇᐃᔭᖃᑎᒋᖃᑦᑕᖅᓯᒪᒐᒃᑯ 

ᐃᖅᑲᓇᐃᔭᖅᑎᐅᕙᓚᐅᕋᒪ ᐃᓪᓗᓕᕆᔨᒃᑯᓐᓂᑦ 

ᐃᖅᑲᓴᐃᔭᖃᑎᒋᖃᑦᑕᖅᓯᒪᔭᕋ 

ᓂᕈᐊᖅᑕᐅᓚᐅᖏᓂᕐᓂᑦ ᑕᐃᑲᓃᖃᑦᑕᔪᒐᒪ, 

ᐊᑕᐅᑦᑎᑯᓪᓗ ᓯᕗᓂᖓᓂᑦ 

ᑲᑎᒪᔨᐅᖃᑎᒋᓚᐅᖅᓯᒪᒋᓪᓗᒍᓗ ᕼᐊᒻᒪᓚᑯᓐᓄᑦ. 

 

ᒫᓐᓇ ᖃᓄᑐᐃᓐᓇᒻᒪᕆᒃ ᐱᓇᓱᑉᐸᒻᒪᑦ 

ᐅᖅᑰᓴᐅᓯᕆᔨᐅᒐᒪᑦᑕᐅᖅ ᐅᖅᑰᓴᐅᓯᕆᔨᐅᒋᓪᓗᓂ 

ᑕᐃᒃᑯᐊ ᓄᓇᑦᑎᓐᓂ ᐃᒃᑮᓇᖅᑐᒦᒃᑲᔭᖅᑐᑦ 

ᐅᖅᑰᓴᐅᑎᖏᑦ ᓱᕋᔅᓯᒪᑎᓪᓗᒋᑦ ᐅᓐᓄᐊᖑᒐᓗᐊᒃᑯᑦ 

ᐅᐸᒍᑎᔭᕆᐊᖃᓲᖑᒐᑦᑕ ᑕᐃᒪᐃᑦᑑᓪᓗᑕ, ᑖᓐᓇ 

ᑕᐃᒪᐃᑦᑐᒥᑦ ᐃᖅᑲᓇᐃᔮᖃᖅᑐᖅ ᒫᓐᓇᒧᑦ. 

 

ᐊᒻᒪᓗ ᐊᓯᐊᒍᑦ ᐊᓯᒃᑲᓐᓂᖏᓐᓂ 

ᐱᓕᕆᖃᑦᑕᖅᑑᒐᓗᐊᖅ ᐅᑯᐊ ᐃᓕᔅᓯᓐᓄᑦ 

ᖃᐅᔨᒪᔪᐃᓐᓇᐅᒐᓗᐊᖅᑐᓯ 

ᖃᐅᔨᒪᔭᐅᑎᒃᑲᓐᓂᕈᒪᕙᕋ 

ᐊᔾᔨᓕᐅᕆᑦᑎᐊᑲᓪᓚᕆᐅᒻᒪᑦ ᐊᔾᔨᓕᐅᕈᒻᒥᑦ 

ᐊᑐᓲᖑᒻᒪᑦ ᐊᔾᔨᖁᑎᑖᕈᒪᒍᔅᓯ ᑖᓐᓇ ᐅᐸᒐᔅᓴᖅ. 

 

ᑐᓐᖓᓱᑦᑎᓪᓚᕗᑦ ᑕᐃᕕᑎ ᕿᓚᕝᕙᖅ 

ᐸᓐᓂᖅᑑᕐᒥᐅᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ, 

ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 5. ᐃᓕᓴᖅᓯᓂᖅ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ 

ᐊᐅᐸᓗᒃᑐᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 688 - 3(3): ᑭᕙᓪᓕᕐᒥ ᒪᐃᔭᐃᑦ 

ᑲᑎᒪᓂᒃᓴᖓᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᖓᓐᓄᑦ ᓄᓇᓖᑦ 

ᒐᕙᒪᓕᕆᔨᖏᓐᓄᑦ ᒐᕙᒪᒃᑯᑦ ᐱᔨᑦᓯᖅᑎᖏᓐᓄᓪᓗ, 

ᒥᓂᔅᑕ ᑯᓱᒐᖅ. 

 

ᐱᓇᓱᐊᕈᓯᐅᓂᐊᖅᑐᒥ ᒪᐃᔭᐃᑦ ᑲᑎᓐᓂᐊᕐᒪᑕ 

ᑭᕙᓪᓕᕐᒥ ᑲᖏᖅᖠᓂᕐᒥ ᑲᑎᒪᓗᑎᒃ, ᑖᓐᓇ 

ᒥᓂᔅᑕᖓᑦ ᓄᓇᓖᑦ ᒐᕙᒪᓕᕆᔨᒃᑯᓐᓄᑦ 

ᓇᓗᓇᐃᕈᓐᓇᖅᐸ ᑲᑎᒪᔪᓃᖃᑕᐅᓂᐊᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᐸᕋ ᑖᔅᓱᒥᖓ ᐊᐱᕆᔪᖅ. 

ᐅᖃᖅᑏ, ᐊᓯᖏᑦ ᐱᓕᕆᔨᐅᔪᑦ 

ᐅᖃᖅᑎᒍᓐᓇᖏᓐᓇᒃᑭᑦ ᑕᐃᒃᑯᐊ 

ᑲᑎᒪᔭᖅᑐᕐᓂᐊᕐᒪᑕ ᑭᕙᓪᓕᕐᒥ ᑲᑎᒪᓕᖅᐸᑕ, 

ᑭᓯᐊᓂ ᐅᖃᐅᑎᒍᓐᓇᖅᐸᕋ ᐃᖅᑲᓇᐃᔭᖅᑏᑦ ᑖᒃᑯᐊ 

ᓄᓇᓖᑦ ᒐᕙᒪᓕᕆᔨᖏᓐᓃᑦᑐᑦ 

ᑕᐃᑲᓃᖃᑕᐅᓂᐊᕐᒪᑕ ᐊᐱᖅᓲᑎᖃᕈᓐᓇᖅᑲᑕ 

ᐃᖅᑲᓇᐃᔭᖅᑏᑦ ᑭᐅᒍᓐᓇᑦᑎᐊᕐᓂᐊᖅᑐᑦ ᑕᕝᕙᓂ 

ᑖᒃᑯᓇᓐᖔᖅᑐᑦ ᓄᓇᓖᑦ ᒐᕙᒪᓕᕆᔨᖏᓐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᓐᓇ ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᖁᔭᒋᕙᕋ ᑭᐅᔪᖅ. ᑖᓐᓇ ᒥᓂᔅᑕ ᖃᐅᔨᒪᒻᒪᑦ 

ᐅᖃᐅᔾᔨᓚᐅᕐᒥᒻᒪᑦ ᑲᖏᖅᖠᓂᕐᒥᑦ ᑲᑎᒪᔨᓄᑦ, 

ᒥᓂᔅᑕ ᐊᐱᕆᓚᐅᕋᒃᑯ ᒪᐃᔭᓗ ᐃᒪᓐᓇ  

ᑭᓐᖒᒪᒋᔭᖏᓐᓄᑦ ᐱᖁᑎᕐᔪᐊᕆᒋᐊᖃᖅᑕᖏᓐᓄᑦ 

ᑖᒃᑯᐊ ᖃᒪᓂᖅᑐᐊᕐᒥᐅᑦ ᐱᒍᒪᔭᖏᑦ 

ᐅᖃᐅᓯᐅᒐᓗᐊᕐᒪᖔᑕ ᓇᓗᓇᐃᕐᕕᐅᒍᒪᒐᒪ. 

 

ᑕᐃᒪ ᒫᓂᑑᕙᒧᑦ ᐊᖅᑯᑎᓕᐅᕋᓱᐊᕐᓂᖅ 

ᐱᔾᔪᑎᒋᓪᓗᒍ. ᒥᓂᔅᑕ ᑭᐅᓚᐅᕐᖓᑦ ᑕᒪᓐᓇ 

ᐅᑭᐅᓕᒫᖅ ᐊᑐᖅᑕᐅᒍᓐᓇᕐᓂᐊᕐᒪᖔᖅ 

ᐅᕝᕙᓘᓐᓃᑦ ᐅᑭᐅᑉ ᐃᓚᐃᓐᓇᖓᓄᑦ, ᐅᖃᕈᓐᓇᖅᑳ 

ᑕᒪᓐᓇ ᖃᓄᐃᓕᖓᓕᕐᒪᖔᑦ ᐊᖅᑯᑎᔅᓴᐅᒐᔭᖅᑐᖅ 

ᓄᓇᕗᒻᒥ ᒫᓂᑑᕙᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᖃᐅᔨᒪᒻᒪᑦ 

ᒥᓂᔅᑕᐅᓐᖏᓐᓇᒪ ᑖᒃᑯᓂᖓ ᐱᓕᕆᐊᖃᖅᑐᖅ 

ᐃᖏᕐᕋᔪᓕᕆᓂᕐᒥᑦ. ᑖᓐᓇᖃᐃ ᓈᒻᒪᑦᑐᖅ 

ᑖᓐᓇᑦᑎᐊᖅ ᒥᓂᔅᑕ ᐊᐱᕆᑉᐸᒍ 

ᐊᖅᑯᑎᐅᓂᐊᕐᒪᖔᑦ, ᐊᖅᑯᑦ ᑖᓐᓇ ᐅᑭᐅᓕᒫᖅ 

ᐊᑐᖅᑕᐅᒍᓐᓇᕐᓂᐊᕐᒪᖔᑦ. ᐄ, ᑖᓐᓇ 

ᖃᐅᔨᒪᖅᑰᖅᑐᖅ ᐊᒻᒪᓗ ᑕᒪᓐᓇ 

ᖃᐅᔨᒪᒍᒪᑦᑎᐊᕐᒥᒐᒃᑯ ᓯᕗᒧᐊᖅᐸᓪᓕᐊᓂᖓ 

ᑭᓯᐊᓂ ᖃᐅᔨᒪᓐᖏᓐᓇᒪ 

ᖃᓄᐃᓕᕙᓪᓕᐊᓕᕐᒪᖔᖅ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᕆᓚᐅᕐᒥᔭᕋ ᓄᓇᕗᒻᒥ ᑖᒃᑯᐊ ᒫᓂᑑᕙᒧᑦ 

ᐊᖅᑯᑎ ᐱᔾᔪᑎᒋᓪᓗᒍ ᐃᓱᒫᓘᑕᐅᒻᒪᑦ 

ᑭᕙᓪᓕᕐᒥᐅᓕᒫᓄᑦ. ᑖᒃᑯᐊ 

ᐃᑲᔫᑎᖃᕆᐊᖃᕐᓂᐊᕐᒪᑕ ᐱᖁᑎᕐᔪᐊᖃᕐᕖᑦ ᑖᓐᓇ 

ᐊᖅᑯᑦ ᐱᒻᒪᕆᐅᓂᐊᕐᒪᑦ. ᑖᒃᑯᐊ ᐱᔾᔪᑎᒋᓪᓗᒋᑦ 

ᐅᖃᖅᑏ, ᐊᐱᕆᒍᒪᒻᒥᒐᒪ ᑖᓐᓇ ᒪᓕᒐᓕᐅᖅᑎ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑎᓪᓗᒍ ᖃᑦᑎᑲᓪᓚᓐᓂᑦ ᓴᖅᑭᑎᑦᑎᓯᒪᒐᒪ 

ᑖᒃᑯᐊ ᖃᒪᓂᖅᑐᐊᕐᒥᐅᑦ 

ᐱᖁᑎᕐᔪᐊᖅᑖᕆᐊᖃᕐᓂᖓᓄᑦ. 

 

ᒥᓂᔅᑕ ᐅᖃᕈᓐᓇᖅᑳ ᑖᒃᑯᐊ ᐱᖁᑎᕐᔪᐊᓂᑦ 

ᐅᖃᐅᓯᖃᕐᓂᐊᕐᒪᖔᑕ ᐱᓇᓱᐊᕈᓯᐅᓂᐊᖅᑐᖅ 

ᖃᐅᔨᒍᒪᓪᓗᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᖅᑐᖅ ᓄᓇᓖᑦ 

ᒐᕙᒪᓕᕆᔨᖏᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐱᖁᑎᕐᔪᐊᖃᕆᐊᖃᕐᓂᖅ ᐊᑭᑐᔫᑎᓄᓪᓗ 

ᐸᕐᓇᐃᓂᖅ, ᐅᖃᖅᓯᒪᒐᒪ ᐊᒥᓱᐊᖅᑎᖅᑐᖓ 

ᑕᕝᕙᓂ ᒪᓕᒐᓕᐅᕐᕕᒻᒥ ᑖᒃᑯᐊ 

ᐃᓕᖅᑯᓯᐅᖃᑦᑕᖅᑐᑦ ᐊᑯᓂᕈᓘᖃᑦᑕᕐᒪᑕ 

ᐱᓕᕆᔾᔪᑕᐅᖃᑦᑕᖅᑐᑦ ᑕᒪᒃᑯᓄᖓ ᓄᓇᓖᑦ 

ᐱᖁᑎᕐᔪᐊᕆᒋᐊᖃᖅᑕᖏᓐᓄᑦ. 

 

ᖃᐅᔨᒪᒻᒪᑦ ᒪᓕᒐᓕᐅᖅᑎᐅᖃᑎᒐ ᑖᒃᑯᐊ 

ᐊᔪᕐᓇᕋᔭᓐᖏᒻᒪᖔᑦ ᖃᐅᔨᓴᕈᑏᑦ 

ᐱᐊᓂᒃᑕᐅᓯᒪᓕᖅᑐᑦ. ᑖᒃᑯᐊ 

ᐱᖁᑎᕐᔪᐊᖃᕆᐊᖃᖅᑐᑦ ᖃᓄᐃᓕᖓᓂᐊᕐᒪᖔᑕ 

ᑖᒃᑯᐊ ᐱᓕᕆᐊᖑᕙᓪᓕᐊᓕᖅᑐᑦ ᐊᑐᓂ 

ᓄᓇᓕᐅᔪᓄᑦ. 

 

ᑕᐃᑲᓂ ᒪᐃᔭᐃᑦ ᑲᑎᒪᓕᖅᐸ ᐅᖃᐅᓯᐅᓂᐊᕐᒪᖔᑦ 

ᖃᐅᔨᒪᓐᖏᑦᑐᖓ ᑕᒪᓐᓇ ᓴᖅᑭᑕᐅᓂᐊᕐᒪᖔᑦ 

ᑖᓐᓇ ᐱᓕᕆᕕᕗᑦ ᑖᒃᑯᐊ ᑭᕙᓪᓕᕐᒥ ᒪᐃᔭᖑᔪᐃᑦ 

ᑖᒃᑯᐊ ᑲᑎᒪᔾᔪᑎᔅᓴᓂᑦ ᐋᖅᑭᔅᓱᐃᖃᑦᑕᕐᒪᑕ 

ᓯᕗᓪᓕᐅᑎᓯᒪᔭᒥᓂᒃ ᑭᓯᐊᓂ ᑲᑎᒪᔾᔪᑎᒃᓴᓂᑦ 

ᑕᑯᓯᒪᓐᖏᓐᓇᒪ ᑕᐃᒪᐃᒻᒪᑦ ᑭᐅᒍᓐᓇᖏᑦᑐᖓ 

ᑭᓱᐃᑦ ᐅᖃᐅᓯᐅᓂᐊᕐᒪᖔᑕ ᑲᑎᒪᔾᔪᑎᔅᓴᓂᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᒥᔅ ᐅᒡᔪᒃ. 

 

ᐊᐱᖅᑯᑦ 689 - 3(3): ᐅᖅᓱᐊᓗᓕᕆᔾᔪᑏᑦ 

ᑕᓗᕐᔪᐊᒥ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᓇᑦᑎᓕᖕᒥᐅᓪᓗ 

ᐅᕝᒃᑰᑦᓯᐊᖅᖢᒋᑦ ᐃᓕᓴᕆᐊᖅᑐᓂᓪᓗ 

ᐃᓕᓴᖅᓯᐊᕐᓗᒋᑦ ᐅᕝᓗᒥ. ᐅᕙᖓ ᓲᖅ 

ᓄᕙᒃᑐᖅᖢᐊᖅᖢᕐᒥᒐᒪ, ᓂᐱᒐ ᑖᓐᓇᒻᒪᑦ. 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᐊᐱᖅᑯᑎᒋᔭᕋ 

ᒥᓂᔅᑕᖓᓐᓄᑦ ᓄᓇᓕᑦ ᒐᕙᒪᓕᕆᔨᓄᑦ. 

 

ᑖᓐᓇ ᒥᓂᔅᑕ ᐃᖅᑲᐅᒪᓂᐊᕐᒪᑦ ᑖᓐᓇ 

ᐊᐱᕆᓚᐅᕋᒃᑯ ᐅᒃᑐᐱᕆ 2-ᖑᑎᓪᓗᒍ ᐊᕐᕌᓂ. 

ᑖᓐᓇ ᐱᔾᔪᑎᒋᓪᓗᒍ ᑳᓐᑐᕌᒃᑎᑦᑎᒍᑎᒋᕙᑦᑕᖏᑦ 

ᐅᖅᓱᐊᓗᖃᖅᑎᑦᑎᓂᕐᒥᒃ ᑕᓗᕐᔪᐊᒥ. 

 

ᑕᐃᔅᓱᒪᓂᐅᑎᓪᓗᒍ ᐅᖃᓚᐅᕋᒪ 

ᐃᓱᒫᓘᑎᖃᕐᓂᖏᓐᓂᒃ ᑖᒃᑯᐊ ᒪᓕᑦᑎᐊᕆᐊᖃᕐᒪᑕ 

ᑳᓐᑐᕌᒃᒥᓂ ᒐᕙᒪᒃᑯᓐᓂᑦ. 

 

ᑭᐅᓚᐅᕐᒪᑦ ᑖᓐᓇ ᒥᓂᔅᑕ ᐱᓕᕆᕝᕕᖓᓐᓂ 

ᑖᒃᑯᓂᖓ ᕿᒥᕐᕈᓂᕋᖅᑐᒋᑦ ᑕᒪᓐᓇ ᑳᓐᑐᕌᒃ 

ᒪᓕᑦᑕᐅᑦᓯᐊᖁᓪᓗᒍ, ᑕᐃᒃᑯᐊᓗ ᑳᓐᑐᕌᖃᖅᑐᑦ 

ᒪᓕᑦᑎᐊᖁᓪᓗᒋᑦ ᐱᓕᕆᐊᒃᓴᒥᓂᒃ. 

 

ᒥᓂᔅᑕ ᐅᖃᐅᓯᖃᕈᓐᓇᖅᐸ ᑕᒪᓐᓇ 

ᖃᓄᐃᓕᖓᓕᕐᒪᖔᑦ ᐅᖅᓱᐊᓗᖃᖅᑎᑦᓯᓂᕐᒥᒃ 

ᑕᓗᕐᔪᐊᒥ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁ.ᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ. (ᑐᓵᔨᑎᒎᖏᑦᑐᖅ)  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ ᑖᒃᑯᐊ ᐱᓕᕆᔨᒋᔭᕗᑦ ᑖᑦᓱᒪ ᑳᓐᑐᕌᒃ 

ᒥᒃᓵᓄᑦ ᐊᐱᖅᑯᑎᒋᔭᖓᑕ, ᑕᒪᑐᒥᖓ ᒪᓕᑦᑐᒍᑦ 

ᖃᐅᔨᓴᖅᑐᒍᑦ. ᑕᐃᒃᑯᐊ ᑖᑉᓱᓯᖓ ᐅᖅᓱᐊᓗᖕᒧᑦ 

ᑳᓐᑐᕌᖃᖅᑐᑦ ᑳᓐᑐᕌᒃᒥᓐᓂᒃ 

ᒪᓕᒋᐊᖃᕐᓂᕆᔭᖏᓐᓂᒃ ᑎᑎᕋᕐᕕᒋᓯᒪᔭᕗᑦ 

ᒪᓕᓐᖏᑯᑉᓐᖑᐅᒃ ᐃᒪᐃᓐᓇᐃᓕᐅᕈᓐᓇᖅᑐᒥᒃ 

ᐅᖃᐅᑎᓯᒪᓪᓗᑎᒍᓪᓗ. ᑕᐃᒪ ᑕᐃᒃᑯᓄᖓ 

ᑎᑎᕋᓚᐅᕋᑦᑕ ᐋᒡᒐᔅ ᑭᑎᐊᓂ ᑭᐅᔭᐅᒃᓯᖅᑐᒍᑦ 

ᖃᓄᐃᓕᐅᕐᓂᐊᕐᒪᖔᑕ ᑖᑦᓱᒪ ᐃᓱᒫᓘᑎᒋᔭᐅᔫᑉ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔨ. (ᑐᑎᓵᔨᑎᒍᑦ) 

ᒥᓂᔅᑕ ᐊᐅᓚᔨᑦᑎᐊᖅᑐᔅᓴᐅᒻᒪᑦ 

ᑎᑎᕋᕐᓂᕆᓚᐅᖅᑖᒍᑦ ᐅᕙᒻᓄᑦ, ᓯᑎᐱᕆ 06, 

2012ᒥ, “ᑳᓐᑐᕌᒃᑎᐅᔪᖅ ᑕᓗᕐᔪᐊᕐᒥ 

ᐊᑐᐃᓐᓇᖃᖅᑎᓯᖁᓪᓗᒋᑦ 

ᐱᓕᕆᐊᖃᐃᓐᓇᕐᓗᑎᓪᓗ ᐅᖅᑯᖅᓴᖅᑐᒥᒃ 

ᓄᓇᒃᑰᕈᑎᖃᕐᕕᖕᒥᒃ ᓴᓇᓯᒪᓂᖃᕐᓗᓂ ᒪᓕᓪᓗᒋᑦ 

ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᒋᐊᖃᕐᓂᖏᑕ 

ᐊᑦᑕᓇᖏᑦᑐᒥᒃ ᐃᓯᖅᓯᒪᕕᐅᒍᓐᓇᕐᓗᑎᒃ 

ᐱᓕᕆᕝᕕᐅᔪᓐᓇᕐᓗᑎᓪᓗ ᓄᓇᒃᑰᕈᑎᓂᒃ 

ᐅᖅᓱᐊᓗᓐᓂᐅᑎᓂᒃ ᐊᒻᒪᓗ ᓇᓪᓕᐅᒃᑯᒫᓂᒃ 

ᐅᖅᓱᐊᓗᓐᓂᐅᑎᓂᒃ ᓈᒻᒪᒋᔭᒥᒍᑦ, ᓄᓇᕗᑦ 

ᒐᕙᒪᒃᑯᑦ”, ᑕᕝᕗᖓ.  

ᒥᓂᔅᑕ, ᐅᓪᓗᒥ, ᐅᕙᒻᓂᒃ ᑐᓴᖅᑎᑦᑎᒍᓐᓇᖅᐸ 

ᐱᓕᕆᕝᕕᖓᓐᓃᑦᑐᑦ ᓈᒻᒪᒍᓱᑦᓯᐊᓕᕋᓗᐊᕆᖏᓐᓂᒃ 

ᑕᒪᒃᑯᐊ ᒪᓕᑦᑕᐅᔭᕆᐊᓕᑦ 

ᒪᓕᑦᑕᐅᑦᓯᐊᕋᓗᐊᕆᐊᖏᑕ ᑳᓐᑐᕌᒃᑎᐅᔪᒧᑦ. 

ᖁᔭᓐᓇᒦᒃ. 

 

ᐅᖃᖅᑎ (ᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂᒃ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᑖᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᒪᓐᓇ ᓱᓕ, 

ᑭᐅᔾᔪᑎᒋᒋᐊᓐᖓᓚᐅᖅᑕᑐᑦ ᐃᓄᒃᑎᑐᑦ, 

ᐱᓕᕆᔾᕕᕗᑦ ᑭᐅᓯᒪᕗᑦ ᑎᑎᖅᑲᑎᒍᑦ ᑖᒃᑯᐊ 

ᑳᓐᑐᕌᒃᑎᐅᔪᑦ ᑭᐅᖁᓪᓗᒋᑦ ᖃᓄᖅ 

ᐱᓕᕆᓪᓚᑦᑖᕋᔭᕐᓂᖏᓐᓂᒃ ᐃᓲᒫᓗᑕᐅᔪᒥᒃ ᐊᒻᒪᓗ 

ᑭᐅᔭᐅᑦᓰᑐᐃᓐᓇᓕᖅᐳᒍᑦ ᑎᑎᖅᑲᑎᒍᑦ 

ᑭᐅᔭᐅᓯᒪᖁᔭᑦᑎᓐᓂᒃ. ᒫᓐᓇᓵᐸᓗᓪᓗ ᓂᕆᐅᑦᑐᖓ 

ᑭᐅᔭᐅᓂᐊᓐᓂᓐᓂᒃ ᑖᑦᓱᒥᖓ ᐅᖃᐅᓯᐅᔪᒥᒃ 

ᓯᕗᓂᑦᑕᓯᐊᑦᑎᓐᓂ. ᖃᓄᐃᓕᒋᐊᕋᔭᖅᑐᒍᓪᓗ  

ᑭᐅᔭᐅᓂ)ᑦ ᒪᓕᓪᓗᒋᑦ ᑳᓐᑐᕌᒃᑎᐅᔪᒥᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓇᖅᑯᓪᓗ 

ᑕᐃᓐᓇ ᒥᓂᔅᑕ ᑭᐅᑦᓯᐊᖃᑦᑕᕐᒪᑦ 

ᐅᑕᖅᑭᓪᓗᓂᓗᒎᖅ ᑕᐃᒃᑯᓂᖓᑦ 

ᑳᓐᑐᕌᒃᑖᖅᓯᒪᔪᓂᒃ. ᑭᓯᐊᓂ 

ᑐᑭᓯᒪᔭᐅᑦᓯᐊᕆᐊᖃᕐᒪᑦ ᑖᒻᓇ 

ᐊᐱᕆᕚᓪᓗᓐᓂᐊᕋᒪ. 

 

(ᑐᓵᔨᑎᒍᑦ) ᐅᖃᖅᑎ, ᐊᕐᕌᒍᓕᒫᖑᓪᓗᐊᓕᕐᒪᑦ 

ᒥᓂᔅᑕ ᑎᑎᕋᓚᐅᖅᓯᒪᒐᒥᓂᑦ ᐅᕙᒻᓄᑦ ᑕᒪᓐᓇ 

ᐱᓪᓗᒍ. ᖃᓄᖅ ᐱᓕᕆᔾᕕᖓᑦ ᐱᓕᕆᒋᐊᕐᓂᐊᖅᐸ 

ᐱᓇᓱᐊᕈᓯᕐᓂ ᐊᒡᒋᖅᑐᓂ ᓄᓇᖃᖅᑐᑦ ᑕᓗᕐᔪᐊᒥ 

ᐱᔨᑦᓯᖅᑕᐅᑦᓯᐊᕋᓗᐊᕆᐊᖏᓐᓂᒃ 

ᐅᖅᓱᐊᓗᖃᖅᑎᑦᓯᓂᕐᒧᑦ ᑳᓐᑐᕌᖃᖅᑐᓄᑦ 

ᒪᓕᑦᓯᐊᕋᓗᐊᕆᐊᖏᑕ ᒪᓕᒋᐊᖃᖅᑐᓂᒃ 

ᑳᓐᑐᕌᒃᕆᔭᒥᓐᓂᒃ ᒐᕙᒪᒃᑯᓐᓂᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂᒃ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗᑦᑕᐅᖅ 

ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓ ᑲᑎᒪᔨᐅᔫᑉ. ᑕᒃᑯᐊ 

ᐃᖅᑲᓇᐃᔭᕐᕕᑉᐳᑦ ᑕᐃᒪᓐᓇ ᑲᒪᑦᑎᐊᕈᒪᕗᑦ 

ᑕᒪᒃᑯᐊ ᓄᓇᓕᓗᑦᑖᑦ ᓈᒻᒪᑐᒃᑯᑦ 

ᐱᔨᑦᓯᕋᖅᑕᐅᑦᑎᐊᕈᓐᓇᖁᓪᓗᒋᑦ 

ᐅᖅᓱᐊᓗᑦᑖᖅᑎᑕᐅᖃᑦᑕᓂᕐᒧᑦ. 

 

ᐅᖃᖅᑎ, ᐊᒻᒪᓗᒃᑲᓐᓂᖅ ᐃᒪᓐᓇ 

ᓯᕗᕙᓯᒐᓱᓗᐊᕆᐊᖃᓐᖏᓇᑦᑕ 

ᐅᑕᖅᑭᑦᑎᐊᕆᐊᖃᕋᑦᑕ ᑭᐅᔭᐅᓂᕆᔭᕗᑦ ᒪᓕᓪᓗᒋᑦ 

ᐋᖅᑭᔅᓯᒋᐊᒃᑲᓂᕐᓂᐊᖅᐳᒍᑦ ᐊᑲᐃᓪᓕᐅᕈᑕᐅᔪᓂᒃ 

ᓄᓇᖓᓂ ᑲᑎᒪᔨᐅᔫᑉ ᐊᒻᒪᓗᑦᑕᐅᖅ 

ᐱᓕᕆᑦᑎᐊᕋᓱᓐᓂᐊᖅᐳᒍᑦ ᐅᖅᓱᐊᓗᒻᒥᒃ ᑖᓐᓇ 

ᑳᓐᑐᕌᒃᑎᐅᔪᖅ ᑕᓗᕐᔪᐊᒥ ᑕᐃᒪᓐᓇ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑦᑎᐊᕈᓐᓇᖁᓪᓗᒍ ᑕᐃᒫᑎᑐᑦ ᓄᓇᓕᓐᓂ 

ᐊᓯᖏᓐᓃᑦᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 690 - 3(3): ᐸᓖᓯᓕᕆᔾᔪᑎᑦ 

ᑲᖏᖅᖠᓂᕐᒥ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊ 

ᐅᖃᐅᓯᕆᖅᑲᐅᔭᒃᑲ ᐱᔾᔪᑎᒋᓪᓗᒋᑦ 

ᐊᐱᖅᑯᑎᒃᓴᖃᕋᒪ ᒪᓕᒐᓕᕆᔨᒃᑯᓐᓄᑦ.  

 

ᑖᒃᑯᐊ ᐃᓱᒫᓗᒍᑎᖃᒻᒪᕆᒻᒪᑕ ᓄᓇᑦᑎᓃᑦᑐᑦ 

ᑲᖏᖅᖠᓂᕐᒥ ᑕᒪᒃᑯᐊ ᐃᓵᖅᑕᐅᖃᑦᑕᕐᓂᖏᑦ 

ᑎᓪᓕᑦᑕᐅᖃᑦᑕᕐᓂᖏᓪᓗ ᐅᓐᓄᑕᒫᑲᓴᒻᒪᕆᒃ. 

ᑎᓪᓕᑦᑕᐅᖃᑦᑕᖅᑐᑦ ᑕᒪᒃᑯᐊ ᕼᐊᓐᑕᐃᑦ 

ᐊᖁᑕᐅᖃᑦᑕᕐᒪᑕ ᐊᒻᒪᓗ ᓂᐱᖅᑯᖅᑐᔪᐊᓘᓪᓗᑎᒃ 

ᑲᖏᖅᖠᓂᒥ ᐊᖅᑯᑎᒃᑯᑦ, ᐅᓐᓄᐊᓕᒫᑦᓯᐊᖅ, 

ᐊᒻᒪᓗ ᒪᓕᒐᐃᑦ ᒫᓐᓇ ᒪᓕᒐᕆᔭᐅᔪᑦ 

ᓈᒻᒪᖏᒃᖢᑎᒃ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᐃᖅᑲᓇᐃᔭᕐᕕᖓ 

ᑕᒪᑐᒥᖓ ᐃᓱᒫᓗᒍᑎᒋᔭᐅᔪᒥᒃ ᐸᓖᓯᒃᑯᓐᓄᑦ 

ᐅᖃᐅᓯᖃᖅᓯᒪᒻᒪᖔᖅ ᒪᓕᒐᓕᕆᔨᕋᓛᒃᑯᓄᓪᓗ 

ᑲᖏᖅᖠᓂᕐᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐊᐱᖅᑯᑎᒋᔭᖓᓄᑦ. ᑖᓐᓇ ᓯᕗᓪᓕᖅᐹᒥᒃ ᑐᓴᕋᒃᑯ 

ᖃᖏᖅᖠᓂᕐᒥ ᐃᓱᐃᓪᓕᐅᕈᑕᐅᔪᖅ, ᑕᐃᒪᓐᓇ ᓲᕐᓗ 

ᑎᓪᓕᒐᖃᑦᑕᕐᓂᖏᑦ ᕼᐋᓐᑕᓂᒃ. ᑕᒪᓐᓇ 

ᐃᓱᒫᓗᒍᑎᒋᓪᓚᕆᑉᐸᕗᑦ ᐊᒻᒪᓗ 

ᐃᓱᒫᓗᒍᑎᖅᒋᔭᐅᓪᓚᕆᑦᑐᓂ ᖃᖏᖅᖠᓂᕐᒥᐅᓄᑦ 

ᐳᑭᖅᑕᓕᓐᓄᓪᓗ. 

 

ᑕᐃᒪᓐᓇᐃᑦᑐᖃᕌᖓᑦ ᓄᓇᓕᓐᓂ, ᑖᒃᑯᐊ 

ᓄᓇᓕᓐᓂᒥᐅᑦ ᑲᑎᒪᖃᑎᖃᕆᐊᖃᕐᒪᑕ  

ᐳᑭᖅᑕᓕᓐᓂᒃ ᐊᒻᒪᓗ ᒪᓕᒐᕋᓛᓕᕆᔨᒃᑯᓐᓂᒃ 

ᓄᓇᓕᓐᓂ ᖃᓄᐃᓕᐅᕈᓐᓇᐅᑎᒃᓴᒥᓐᓂᒃ 

ᕿᓂᕐᓗᑎᒃ ᑲᒪᒋᔭᖃᕐᓂᐊᕐᓗᑎᓪᓗ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐊᐱᖅᑯᑎᑦ ᐃᓚᒋᐊᕈᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᖁᔭᓐᓇᒦᖅᐸᕋ ᑭᐅᔾᔪᑎᒋᔭᖓ 

ᐊᒻᒪᓗᑦᑕᐅᖅ ᐅᖃᕈᓐᓇᖅᐳᖓ, ᐅᖃᖅᑎ. 

ᐃᓐᓇᑐᖃᖅ ᐃᒪᓐᓇ ᑎᓪᓕᑦᑐᒥᒃ ᒪᓕᑲᑕᓚᐅᕐᒪᑦ 

ᕼᐊᓐᑕᖓ ᑖᓐᓇ ᑎᓪᓕᑦᑕᐅᑎᓪᓗᒍ ᐃᑲᕐᕋᓄᑦ 

ᐱᖓᓱᓄᑦ ᒪᓕᑲᑕᑦᑐᓂᐅᒃ. 

 

ᑖᒃᑯᐊ ᖁᕕᐊᓱᖏᑎᐊᕐᒪᑕ ᑲᖏᖅᖠᓂᕐᒥᐅᑕᐅᔪᑦ 

ᐊᑯᓂᐅᔪᒃᑯᑦ ᑕᐃᒪᓐᓇ ᓲᕐᓗ ᒪᓕᖃᑦᑕᖅᖢᑎᒃ 

ᐱᓕᕆᐊᖃᕋᓱᖃᑦᑕᕐᒪᑕ ᑎᓪᓕᒐᖅᑐᓂᒃ 

ᑲᖏᖅᖠᓂᕐᒥ. ᑕᐃᒪᖃᐃ ᑖᓐᓇ 

ᑲᒪᒋᔭᐅᑲᐅᑎᒋᔪᓐᓇᓂᐊᖅᐸ 

ᐱᓇᓱᐊᕈᓯᐅᓂᐊᖅᑐᒥᕝ ᑲᑎᒪᓂᐊᖅᑎᓪᓗᒋᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔨ. ᖃᐅᔨᒪᔪᖓ ᒪᐃᔪᒃᑯᑦ 

ᑲᑎᒪᓂᐊᕐᒪᑕ ᑲᖏᖅᖠᓂᕐᒥ ᐱᓇᓱᐊᕈᓯᐅᓂᐊᖅᑐᒥ. 

ᐅᖃᕈᒪᔪᖓ ᑖᒃᑯᐊ ᓄᓇᓕᓐᓂᒥᐅᑦ ᑕᐃᒪᓐᓇ 

ᐅᖃᐅᓯᖃᖅᐸᓪᓕᐊᒋᐊᖃᖅᑐᑦ ᐳᑭᖅᑕᓖᓪᓗ 

ᑲᑎᒪᖃᑕᐅᓂᐊᕐᒪᑕ ᐃᓱᒫᓗᒍᑎᒋᔭᒥᓐᓂᒃ 

ᐅᖃᐅᓯᖃᖁᓪᓗᒋᓪᓗ ᐱᓕᕆᖃᑎᒌᑦᑎᐊᖅᖢᑎᒃ 

ᑕᐃᒪᓐᓇ ᐃᓱᐃᓪᓕᐅᕈᑕᐅᔪᒥᒃ 

ᐋᖅᑭᔅᓱᐃᒐᓱᐊᕐᓗᑎᒃ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᖏᓕᐊᓂ ᐊᐱᖅᑯᑎᑦ ᐃᓚᒋᐊᕈᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᐸᕋ 

ᑭᐅᔾᔪᑎᒋᔭᖓ ᐊᒻᒪᓗᑦᑕᐅᖅ ᐅᖃᐅᑎᒍᒪᓪᓗᒍ 

ᒥᓂᔅᑕ ᑖᒃᑯᐊ ᐳᑭᖅᑕᓕᑦ ᐃᓚᒋᔭᐅᒻᒪᑕ 

ᓄᓇᓕᓐᓄᑦ ᐅᓗᕆᐊᓇᖏᑦᑐᒦᑎᑦᓯᕆᐊᖃᕐᒪᑕ 

ᓄᓇᓕᓐᓂᒥᐅᑕᐅᔪᓂᑦ ᑭᕙᓪᓕᕐᒥᐊᑕᐅᔪᓂᓪᓗ. 

 

ᖃᐅᔨᒪᔪᖓ ᑕᒪᒃᑯᐊ ᓄᓇᒃᑰᕈᑎᑦ 

ᓇᓪᓕᐅᒃᑯᒫᕆᔭᖏᑦ ᐱᓕᕆᐊᕆᔭᐅᒻᒪᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 

ᑖᓐᓇ ᒪᓕᒐᓕᕆᓂᕐᒧᑦ ᒥᓂᔅᑕᐅᔪᖅ 

ᐱᓕᕆᖃᑎᖃᕈᓐᓇᓂᐊᖅᐸ ᐱᕙᓪᓕᐊᔪᓕᕆᔨᓂᒃ 

ᐃᖏᕐᕋᔪᓕᕆᔨᒃᑯᓂᓪᓗ ᑕᒪᒃᑯᐊ ᒪᓕᒐᑎᒍᑦ 

ᓇᓪᓕᐅᒃᑯᒫᕆᔭᐅᔪᑦ ᕼᐋᓐᑕᓄᑦ ᐱᔾᔪᑎᒋᓪᓗᒋᑦ 

ᐃᓱᐃᓪᓕᐅᕈᑕᐅᓂᖏᓐᓄᑦ 

ᐊᑭᑦᑐᕆᐊᑐᐃᓐᓇᕆᐊᖃᕐᒪᑕ ᓇᓪᓕᐅᒃᑯᒫᑦ 

ᑕᐃᒪᓐᓇ ᑎᓪᓕᒐᖅᑕᐅᖃᑦᑕᖅᑎᓪᓗᒋᑦ ᕼᐋᓐᑕᖏᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᐅᖃᕈᒪᓪᓗᖓ 

ᐅᖃᐅᓯᕆᔭᖏᓐᓂᒃ ᑲᑎᒪᔨᐅᔫᑉ ᑭᖑᓪᓕᖅᐹᒥ 

ᐊᐱᕆᓪᓗᓂ ᑖᒃᑯᐊ ᑕᒪᕐᒥᒃ ᐃᓄᐃᑦ ᓇᒻᒥᓂᖅ 

ᐱᕋᔭᑦᑐᓂᒃ, ᑎᓪᓕᒐᖅᑐᓂᒃ 

ᒪᓕᑲᑕᒋᐊᖃᓐᖏᒃᑲᓗᐊᕐᒪᑕ, ᑎᓪᓕᑦᑐᑎᒃ ᑖᒃᑯᐊ 

ᐳᑭᖅᑕᓕᒃᑯᑦ ᐅᖃᓗᕝᕕᐅᖔᖃᑦᑕᕐᓗᑎᒃ ᑕᐃᒪᓐᓇ 

ᐱᓕᕆᐊᖃᕐᒪᑕ.  

 

ᐱᓕᕆᖃᑎᒋᒍᒪᔭᕋ ᒥᔅᑕ ᑕᑉᑑᓇ ᑖᒃᑯᐊ 

ᓇᓪᓕᐅᒃᑯᒫᑦ ᕼᐋᓐᑕᓄᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᓇᓪᓕᐅᒃᑯᒫᖃᖃᑦᑕᕐᒪᑕ ᑕᐃᒪᓐᓇ 

ᐅᑎᖅᑎᑦᑎᒐᓱᐊᕈᓐᓇᖁᓪᓗᒋᓪᓗ ᑮᓇᐅᔭᓄᑦ  

ᓇᓪᓕᐅᒃᑯᒫᓄᑦ ᐊᑭᓕᐅᑕᐅᓚᐅᖅᑐᓂᒃ 

ᑎᓪᓕᑦᑕᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ, ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 691 - 3(3): ᑐᓴᒐᒃᓴᖅ 

ᒐᕙᒪᑐᖃᒃᑯᑦ-ᓄᓇᕗᒃᑯᑦ 

ᖃᓄᐃᖃᑦᑕᐅᑎᓂᖏᓐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒐ ᓯᕗᓕᖅᑎᒧᑦ. 

 

ᑕᖅᑭᐅᓚᐅᖅᑐᒥ ᓯᕗᓕᖅᑎ ᑐᓐᖓᓴᐃᓚᐅᕐᒪᑦ 

ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ ᐊᕐᕌᒍᑕᒫᑦ 

ᓂᐅᕐᕈᓂᖃᖅᑎᓪᓗᒍ ᐅᑭᐅᖅᑕᖅᑐᒧᑦ. ᐊᐱᕆᔭᕋ 

ᑐᓴᖅᑎᑦᑎᔪᓐᓇᕐᒪᖔᖅ ᒪᓕᒐᓕᐅᕐᕕᒻᒥ ᐅᓪᓗᒥ 

ᖃᓄᐃᑦᑐᓂᑦ ᐅᖃᐅᓯᖃᓚᐅᕐᒪᖔᖅ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓂᒃ ᑎᑭᓯᒪᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐊᐅᓚᑦᑎᔨᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᓯᕗᓪᓕᖅᐹᒥ ᐅᖃᕐᓗᖓ 

ᖁᕕᐊᓱᑉᐳᖓ ᑖᓐᓇ ᑲᓇᑕᒥ ᐊᖓᔪᖅᑳᕐᔪᐊᖅ 

ᓄᓇᕗᒻᒧᐊᖃᑦᑕᕐᒪᑦ ᐊᕐᕌᒍᑕᒫᑦ ᐱᒻᒪᕆᐅᒻᒪᑦ 

ᑕᐃᓐᓇ ᑲᓇᑕᑉ ᐊᖓᔪᖅᑳᒻᒪᕆᖓ ᓇᒻᒥᓂᖅ 

ᑕᑯᓪᓚᑦᑖᖃᑦᑕᕐᓗᓂ ᐃᓄᐃᑦ ᓄᓇᖏᓐᓂᒃ 

ᑐᑭᓯᐅᒪᓇᕐᓂᖅᓴᐅᒻᒪᑦ, ᑕᐃᒫᒃ 

ᑐᑭᓯᐅᒪᔪᓐᓇᕐᓂᖅᓴᐅᒻᒪᑦ.  

 

ᑕᒪᒃᑯᐊᓕ ᐅᖃᐅᓯᕆᓚᐅᖅᑕᒃᑲ ᐊᔾᔨᒌᓐᖏᑦᑐᑦ 

ᐱᒻᒪᕆᐅᔪᑦ ᑕᕝᕗᖓ ᓄᓇᕗᑦ ᒥᒃᓵᓄᑦ, 

ᐱᓗᐊᖅᑐᒥᑦᑕᐅᖅ ᑕᒪᓐᓇ ᓇᒻᒥᓂᖅᓱᕐᓂᖅ ᑕᐃᓐᓇ 

ᐅᖃᐅᓯᕇᓐᓇᓲᕆᒐᒃᑯ ᐊᒻᒪᓗᑦᑕᐅᖅ ᐃᒫᒃ 

ᐊᑭᑭᓐᓂᖅᓴᒥᒃ ᖃᓄᖅ ᖃᐅᒻᒪᖅᑯᑎᑦ ᒪᑯᐊ 

ᐊᑐᕈᓐᓇᕆᐊᒃᓴᖏᓐᓂᒃ ᐱᓗᐊᖅᑐᒥᒃ ᐃᖅᑲᐅᒪᓪᓗᒍ  

ᑖᓐᓇ ᐃᖃᓗᖕᓂ ᓴᓇᔭᐅᓇᓱᑦᑐᖅ ᐃᒥᕐᒧᑦ, 

ᑰᒻᒧᓂᓛᒃ ᓄᑭᓪᓚᐅᑎᐅᓇᔭᖅᑐᖅ ᑖᓐᓇ ᖃᓄᖅ 

ᑮᓇᐅᔭᐃᑦ ᐱᔾᔪᑎᒋᓪᓗᒋᑦ 

ᐱᓕᕆᖃᑎᒌᒍᓐᓇᕐᒪᖔᑦᑕ. ᐊᒻᒪᓗ ᓲᖃᐃᒻᒪ 

ᑕᒪᓐᓇ ᐃᓪᓗᑭᔅᓴᓐᓂᖅ, 

ᑐᑭᓯᐅᒪᑎᑦᑏᓐᓇᕋᓱᓚᐅᕆᕗᖓ ᑕᒪᑐᒥᖓ ᒥᒃᓵᓄᑦ, 

ᐊᒻᒪᑦᑕᐅᖅ ᑕᒪᓐᓇ ᐊᑦᑕᕐᓇᖅᑕᐃᓕᓂᕐᒧᑦ ᑐᕌᖓᔪᑦ 

ᐅᖃᐅᓯᕆᓚᐅᕆᓪᓗᒋᑦ.  

 

ᑲᑎᒪᓂᖃᑦᑎᐊᓚᐅᖅᐳᒍᑦ ᑕᒪᓐᓇᓗ 

ᑲᑎᒪᖃᑎᖃᖃᑦᑕᕐᓂᖅ ᐊᖓᔪᖅᑲᐅᑎᐅᔪᓂᒃ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᒻᒪᕆᐅᒻᒪᑦ 

ᑐᓴᐅᒪᑦᑎᐊᖁᓪᓗᒋᑦ ᖃᓄᐃᑦᑐᒦᒻᒪᖔᑕ, 

ᖃᓄᐃᑦᑐᓂᓪᓗ ᑭᓐᖒᒪᔭᖃᖃᑦᑕᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑎ. 

ᑖᒃᑯᐊ ᑐᐊᕕᕐᓇᖅᑐᑦ ᐅᓗᕆᐊᓇᖅᑐᓪᓗ 

ᐱᔾᔪᑎᒋᓪᓗᒋᑦ ᐅᖃᐅᓯᕆᖃᑦᑕᖅᓯᒪᒐᑦᑎᒍ ᑲᓇᑕᐅᑉ 

ᒐᕙᒪᒃᑯᖏᑦ ᑕᐃᒪᓐᓇ ᐱᑕᖃᕆᐊᖃᕐᒪᑕ 

ᑐᐊᕕᕐᓇᖅᑐᓕᕆᕝᕕᒃᓴᒥᒃ ᖃᖓᑕᔫᓕᕆᔨᒃᑯᑦ ᑕᒫᓂ 

ᐅᑭᐅᖅᑕᖅᑐᒥ. ᑖᓐᓇ ᐅᖃᐅᓯᕆᔭᐅᓚᐅᖅᐸ 

ᓯᕗᓕᖅᑎ ᑎᑭᓯᒪᑎᓪᓗᒍ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᐅᓚᑦᑎᔨᑦ ᒐᕙᒪᐅᖃᑎᒌᓕᕆᔨᒃᑯᓪᓗ ᒥᓂᔅᑕᖓᑦ, 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. 

ᑕᒪᓐᓇ ᐊᑦᑕᕐᓇᖅᑕᐃᓕᒪᓂᖅ 

ᑐᐊᕕᕐᓇᖅᑐᓕᕆᓂᕐᓗ ᐱᕕᔾᔪᐊᒻᒪᕆᐅᒻᒪᑦ ᑕᒫᓂ 

ᐅᑭᐅᖅᑕᖅᑐᒥ. ᓯᕗᓪᓕᖅᐹᖅ ᐅᖃᐅᓯᖅ ᑕᒪᓐᓇ 

ᐃᖅᑲᓚᐅᕐᒥᔭᕋ, ᐃᓛᒃ ᐅᖃᐅᓯᕆᓚᐅᕐᒥᔭᕋ 

ᐱᒻᒪᕆᐅᓂᖓ ᐱᓗᐊᖅᑐᒥᒃ ᖃᓂᓐᓂᖅᓴᐅᔪᓂᒃ 

ᑕᒫᓂ ᐅᑭᐅᖅᑕᖅᑐᐃᑦ ᓄᓇᓕᖏᓐᓄᑦ 

ᑕᐃᒪᓐᓇᐃᑦᑐᖅᑕᖃᕆᐊᒃᓴᖓᓂᒃ 

ᒪᐅᓐᖓᐅᓇᓱᖃᑦᑕᕐᒪᑕ ᐊᑯᓂᐅᓪᓗᑎᒃ ᖃᓪᓗᓈᑦ 

ᓄᓇᖓᓐᓂ ᐃᑲᔪᕆᐊᖃᓕᕌᖓᑕ ᓄᓇᕗᒻᒥᐅᑦ 

ᑐᐊᕕᕐᓇᖅᑐᓕᕆᓂᕐᒧᑦ.  

ᐊᒻᒪᑦᑕᐅᖅ ᑕᒪᓐᓇ ᐃᖅᑲᐅᒪᓪᓗᒍ ᐅᒥᐊᕐᔪᐊᑦ 

ᑕᒪᐅᓐᖓᖃᑦᑕᖅᐸᓪᓕᐊᒻᒪᑕ ᐅᑭᐅᖅᑕᖅᑐᒧᑦ ᓯᑯᕗᑦ 

ᓵᓪᓕᕙᓪᓕᐊᓂᖓ ᐱᓪᓗᒍ ᑕᒪᐅᖓ 

ᐅᖓᓯᓐᓂᖅᓴᒧᑦ ᑕᑉᐸᐅᖓ ᖁᑦᑎᑦᑐᒧᓪᓗ 

ᑎᑭᑉᐸᓪᓕᐊᔪᓐᓇᕐᓂᖅᓴᐅᕙᓪᓕᐊᓕᕐᒪᑕ. ᑕᒪᓐᓇ 

ᐱᕐᕈᓗᐊᕿᔪᖃᖦᖤᕐᓂᖅᐸᑦ ᓇᐅᒃᑯᑦ ᐃᒫᓂ 

ᑲᓇᑕᒥᐅᑦ ᐸᕐᓇᓯᒪᑦᑎᐊᕆᐊᖃᕐᒪᑕ ᐊᒻᒪᓗ 

ᑕᕝᕗᖓ ᐱᓕᕆᑲᐅᑎᒋᔪᓐᓇᕐᓂᖅᓴᐅᓗᑎᒃ 

ᐊᑦᑕᕐᓇᖅᑑᑉ ᒥᒃᓵᓄᑦ ᑕᒪᓐᓇ ᐱᒻᒪᕆᐅᒻᒪᑦ ᓇᐅᒃᑯᑦ 

ᐃᒫᓂ ᑲᓇᑕᒥᐅᑦ ᐸᕐᓇᔅᓯᒪᑦᑎᐊᕆᐊᖃᕐᒪᑕ ᐊᒻᒪᓗ 

ᑕᕝᕗᖓ ᐱᓕᕆᑲᐅᑎᒋᔪᓐᓇᕐᓂᖅᓴᐅᓗᑎᒃ 

ᐊᑦᑕᕐᓇᖅᑑᑉ ᒥᒃᓵᓄᑦ. ᑕᒪᓐᓇ ᐱᒻᒪᕆᐊᓘᒻᒪᑦ 

ᐃᒪᑦᑎᓐᓂ ᐊᒻᒪᓗᑦᑕᐅᖅ ᓄᓇᖁᑎᒋᔭᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ,  ᐅᖃᖅᑎ. 

ᑕᐃᒪ ᑭᐅᔾᔪᑎᖃᕐᓗᖓ ᓯᕗᓕᖅᑎ ᐅᖃᖅᑲᐅᒻᒪᑦ 

ᑖᒃᑯᓂᖓ ᓇᒻᒥᓂᖅᓱᖅᐸᓪᓕᐊᓂᕐᒥᒃ ᑕᒪᓐᓇ 

ᓯᕗᓕᖅᑎ ᑲᑎᒪᖃᑎᒋᔭᐅᓚᐅᕐᒪᑦ. ᐅᖃᕈᓐᓇᖅᐸ 

ᖃᖓ ᑖᒃᑯᐊ ᑲᑎᒪᒋᐊᕐᓂᐊᕐᒪᖔᑕ ᑕᐃᒪᓐᓇ 

ᐃᒻᒥᒃᑰᓕᖅᐸᓪᓕᐊᓂᕐᒧᑦ ᐋᔩᖃᑎᒌᓐᓂᕐᒧᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᐅᓚᑦᑎᔨᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᒥᓂᔅᑕᖓ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᖅᐸᕋᓗ ᑖᒃᓱᒥᖓ ᐊᐱᕆᒻᒪᑦ 

ᓂᕈᐊᖅᑕᐅᖃᑎᒋᓯᒪᔭᕋ. ᑕᒪᓐᓇ ᓇᒻᒥᓂᖅᓱᕐᓂᖅ 

ᐊᒃᓱᕉᑎᒌᓐᓇᕋᑦᑎᒍ ᐊᒻᒪᓗ ᑭᓯᐊᓂ 

ᐅᖃᕈᓐᓇᖅᐳᖓ ᐃᒫᒃ ᖃᖓᓪᓚᑦᑖᖅ ᐅᓇᐅᓕᖅᐸᑦ 

ᐃᒪᐃᓐᓇᐃᓕᐅᕐᓂᐊᖅᐳᒎᓚᖅᓯᒪᔪᒥᒃ 

ᑐᓴᖅᓯᒪᓐᖏᓐᓇᒪ ᑭᓯᐊᓂ ᑖᓐᓇ ᑲᓇᑕᐅᑉ 

ᐊᖓᔪᖅᑳᕐᔪᐊᖓ ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᑦ 

ᑖᓐᓇ ᒥᓂᔅᑕᕆᔭᖓ ᐅᖃᖅᓯᒪᒻᒪᑕ ᑕᒪᑐᒥᖓ 

ᐅᑉᐱᕈᓱᑦᑐᑦ ᐊᒻᒪᓗ ᓴᖅᑭᓯᒪᓪᓗᓂ ᐅᑉᐱᕈᓱᓐᓂᖓ 

ᑎᒃᑯᐊᖅᓯᓚᐅᖅᑎᓪᓗᒋᑦ ᐋᔩᖅᑎᖓᓐᓂᒃ, ᑕᐃᒫᒃ 

ᑎᒃᑯᐊᖅᓯᓯᒪᓕᕐᒪᑕ ᑭᓯᐊᓂᑦᑕᐅᖅ ᑕᐃᒫᒃ 

ᓂᕆᐅᓇᕋᓗᐊᖅᐳᖅ ᖁᕕᐊᓱᕝᕕᐅᑉ ᑐᖔᓂ ᑕᒪᓐᓇ 

ᐋᔩᕈᑎᒃᓴᓂᒃ negotation mandate-

ᖑᓂᕋᖅᑕᐅᔪᖅ ᖃᓪᓗᓈᑎᑐᑦ ᐋᔩᕈᑎᐅᔪᒃᓴᓂᒃ 

ᓴᖅᑭᑦᑎᓇᔭᕆᐊᒃᓴᖅ, ᑕᐃᒫᒃ ᓂᕆᐅᓐᓇᖅᑐᒥᒃ 

ᐅᖃᐅᔾᔭᐅᓚᐅᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᐊᐱᖅᑯᑎᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᐊᐱᖅᑯᑦ 692 - 3(3): ᐃᖅᑲᖅᑐᐃᕕᑎᒍᑦ 

ᐊᑭᓖᖁᔭᐅᔾᔪᑎᓂᑦ ᐊᑭᓖᑎᑦᑎᓂᖅ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒋᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑐᓴᖅᑎᑕᐅᓚᐅᕋᒪ ᐃᒻᒪᖃ 50 ᐳᓴᐸᓗᖏᑦ ᑖᒃᑯᐊ 

ᐊᑭᓕᐅᑕᐅᖃᑦᑕᖅᑐᑦ ᐃᖅᑲᖅᑐᐃᕝᕕᒻᒥ 

ᓄᐊᑕᐅᖃᑦᑕᖏᒻᒪᑕ, ᐊᑭᓕᖅᑕᐅᖃᑦᑕᖏᒻᒪᑕ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᑕᐃᒪᐃᑦᑑᒻᒪᖔᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᒥᔅᑕ ᓯᐊᓪ ᖁᔭᓐᓇᒦᖅᐸᕋ 

ᐊᐱᖅᑯᑎᒋᔭᖓᓄᑦ. ᐄ, ᒥᔅᑕ ᓯᐊᓪ ᐊᐱᖅᑯᑎᒋᔭᖓ 

ᓱᓕᑦᑎᐊᖅᑐᖅ ᑖᒃᑯᐊ ᐊᑭᓕᐅᑎᒃᓴᐃᑦ 

ᐃᖅᑲᖅᑐᐃᕝᕕᒻᒥ ᐊᑭᓖᒋᐊᖃᖅᑐᓄᑦ 2011-ᒥ 

$220,000-ᖑᓚᐅᕐᒪᑕ ᓄᐊᑕᐅᔪᓐᓇᖏᑦᑐᑎᓪᓗ 

ᐊᑭᓕᖅᑕᐅᔪᒃᓴᐅᒐᓗᐊᑦ. ᑕᕝᕙᓂ ᓄᓇᕗᒻᒥ 

ᒪᓕᒐᖃᓐᖏᓐᓇᑦᑕ ᐊᑭᓕᖅᑕᐅᒋᐊᖃᕐᓂᖏᓐᓄᑦ 

ᑖᒃᑯᐊ ᐊᑭᓕᐅᑕᐅᒋᐊᖃᖅᑐᑦ. 

 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒐᕐᓂᒃ ᓲᕐᓗ 

ᐱᕋᔭᑦᑐᑦ ᑕᐃᒪᓐᓇ ᓄᐊᑦᑎᖃᑦᑕᕐᓂᕐᒧᑦ, 

ᓄᐊᑦᑎᖃᑦᑕᕋᓗᐊᖅᑐᒍᑦ ᑮᓇᐅᔭᓂᒃ 

ᐊᑭᓖᒋᐊᖃᖅᑐᓂᒃ ᐊᒻᒪᓗ ᐃᒪᓐᓇ 

ᐊᑭᓖᓐᖏᖔᖅᑐᑎᒃ ᑎᒍᔭᐅᓯᒪᖃᑦᑕᕐᒪᑕ, 

ᑎᒍᔭᐅᓕᖔᖃᑦᑕᕐᒪᑕ.  

ᐃᓱᐃᓪᓕᐅᕈᑎᒋᔭᖅᐳᑦ ᑕᒪᓐᓇ ᑎᓕᓯᒪᔭᒃᑲ 

ᐃᖅᑲᓇᐃᔭᖅᑎᒃᑲ ᑕᒪᓐᓇ ᖃᐅᔨᒋᐊᕈᓐᓇᖁᓪᓗᒍ 

ᒪᓕᒐᓕᐅᕈᓐᓇᖁᓪᓗᒋᓪᓗ ᑕᐃᒫᑎᑐᑦ ᑲᓇᑕᒥ 

ᓄᓇᓕᓐᓂᒥᐅᑕᑎᑐᑦ ᖃᓪᓗᓈᑦ ᓄᓇᖓᓐᓂ 

ᑕᐃᒪᓐᓇ ᐱᒋᐊᖃᕋᑦᑕ ᒪᓕᒐᒃᓴᖅᑖᕐᓗᑕ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐸᓖᓯᒃᑯᓐᓄᑦ ᐅᖃᐅᑎᔭᐅᓯᒪᒐᑦᑕ ᑕᐃᒪᓐᓇ 

ᐊᑭᓖᖁᔨᖃᑦᑕᕈᓐᓃᕐᒪᑕᓘᓐᓃᒡᒎᖅ ᐸᓖᓯᒃᑯᑦ ᑖᓐᓇ 

ᐃᒥᐊᓘᑉ ᒥᒃᓵᓄᑦ ᒪᓕᒐᖅ ᒪᓕᓪᓗᒍ. ᑕᐃᒪᓐᓇ 

ᑖᒃᑯᐊ ᓂᐅᖅᑯᑎᖃᖅᑐᑦ ᐃᒥᐊᓗᒻᒥᒃ 

ᐊᑭᓖᒋᐊᖃᖃᑦᑕᓐᖏᑦᑎᐊᒻᒪᕆᓕᕐᒪᑕ ᑖᒃᑯᐊ 

ᓂᐅᕐᕈᑎᖃᓲᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᖅᑯᑕᐅᖅᑰᓐᖏᒻᒪᑦ ᐅᖃᐅᓯᑐᐃᓐᓇᐅᖅᑰᖅᑲᐅᒻᒪᑦ. 

ᐊᐱᖅᑯᑎᒃᓴᖃᒃᑲᓂᖅᐲᑦ ᓱᓕ, ᒥᔅᑕ ᓯᐊᓪ? ᐋᒃᑳ? 

ᑕᐃᒪ ᑲᔪᓯᓗᑕ ᐊᐱᖅᑯᑏᑦ ᐅᖃᐅᓯᒃᑯᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᐊᐱᖅᑯᑦ 693 - 3(3): ᑐᓚᑦᑕᕐᕕᓂᑦ 

ᐊᑲᐅᓐᖏᑦᑐᖅᑕᖃᓗᐊᕐᓂᖅ ᒥᑦᑎᒪᑕᓕᒻᒥ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒃᓴᖃᕐᓂᐊᖅᑐᖓ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᒥᓂᔅᑕ ᐃᖅᑲᐅᒪᒻᒪᑦ ᐅᑭᐅᖅ ᕕᕝᕗᐊᕆᖑᑎᓪᓗᒍ 

ᐊᐱᖅᓱᓚᐅᖅᓯᒪᒐᒃᑯ ᑕᐃᒃᑯᐊ 

ᐱᓕᕆᐊᕆᔭᐅᕙᓪᓕᐊᔪᑦ ᐅᒥᐊᒃᑯᕕᖃᕐᓂᕐᒧᑦ 

ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ ᑕᒫᓂ $19,000 

ᖃᓂᒋᔭᖓᓂ ᓴᓂᕐᕙᐃᓯᒪᓚᐅᖅᓯᒪᓂᕋᕐᒪᑕ 

ᑕᑯᓇᒐᓱᓐᓂᕐᒧᑦ ᐊᒻᒪᓗ ᑎᑎᕋᐅᔭᖅᑕᐅᓂᖓᓄᑦ 

ᒥᑦᑎᒪᑕᓕᒻᒥ ᐅᒥᐊᒧᑦ ᐊᒧᓯᕕᔅᓴᒧᑦ. 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4730 

ᒥᓂᔅᑕ ᖃᐅᔨᒪᒻᒪᑦ ᐊᒻᒪᓗ 

ᓇᓗᓇᐃᒃᑲᓐᓂᓚᐅᖅᑐᓂ ᐊᐅᔭᖅ ᒥᑦᑎᒪᑕᓕᒻᒥ 

ᐱᕈᔪᑦᑐᒻᒪᕆᐊᓘᓚᐅᕋᑦᑖᓯᑦ ᐊᓯᐅᔨᔪᖃᖅᑎᓪᓗᒍ 

ᐅᒥᐊᓂᒃ ᐱᖃᑎᓂᓪᓗ. ᐊᒻᒪᓗ ᑕᒪᓐᓇ 

ᓇᓗᓇᐃᖅᓯᑲᓐᓂᖅᑐᓂ. ᐅᖃᖅᑎ, ᒥᑦᑎᒪᑕᓕᒻᒥ 

ᐃᑲᔪᖅᑕᐅᔭᕆᐊᖃᓪᓚᑦᑖᓕᕋᑦᑕ, ᑭᓱᒥᒃ 

ᓴᖅᑭᑦᑐᖃᕆᐊᖃᓕᕐᒪᑦ ᐅᒥᐊᑦᑎᓐᓄᑦ 

ᐱᖁᑎᑦᑎᓄᓪᓗ ᐃᓅᓯᑦᑎᓄᓪᓗ ᓴᐳᒻᒥᔾᔪᑎᒃᓴᒥᒃ. 

 

ᒥᓂᔅᑕᒧᑦ ᐊᐱᖅᑯᑎᒐ, ᑕᒪᓐᓇ 

ᓇᓗᓇᐃᖅᑕᐅᓯᒪᑎᓪᓗᒍ ᓇᓗᓇᖏᑎᐊᖅᑎᓪᓗᒍᓗ 

ᐅᒥᐊᒃᑯᕕᑦᑖᕆᐊᖃᕐᓂᖅ 

ᑐᓚᑦᑕᕕᑦᑖᕆᐊᖃᕐᓂᓘᓐᓃᑦ ᐊᑦᑕᓐᓇᖅᑐᒦᖁᓇᑕ, 

ᑕᒪᑐᒧᖓ ᖃᓄᐃᓕᐅᓕᖅᐱᓯ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᔭᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 

ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ. ᑕᒪᓐᓇ 

ᐱᒻᒪᕆᐅᒻᒪᑦ ᐃᓱᐃᓪᓕᐅᕈᑎᒋᔭᐅᔪᖅ ᓄᓇᕗᒻᒥ 

ᐅᒥᐊᒃᑯᕕᑦᑕᖃᓗᐊᖏᒻᒪᑕ ᐸᖕᓂᖅᑑᒥ 

ᐱᑕᖃᕐᓂᖅᓴᐅᒐᓗᐊᖅᑐᓂ. 

 

ᑖᓐᓇ ᑲᑎᒪᔨᐅᑉ ᐅᖃᐅᓯᕆᔭᖓ ᐱᔾᔪᑎᒋᓪᓗᒍ 

ᒐᕙᒪᒃᑯᑦ ᐱᓕᕆᐊᔅᓴᖃᕐᒪᑕ ᐅᕗᖓ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑕᒪᓐᓇ ᐱᓕᕆᐊᔅᓴᕆᒐᓗᐊᕐᒪᔾᔪᒃ 

ᓄᓇᓕᑦ ᐃᒪᓐᓇ ᐅᖅᑯᐊᖃᕆᐊᖃᕐᒪᑕ 

ᐅᖅᑯᐊᓕᐅᕐᕕᐅᒋᐊᖃᕐᒪᑕ. 

 

ᐊᐅᔭᐅᓚᐅᖅᑐᒥ ᐱᒋᐊᕈᑎᖃᓚᐅᕋᑦᑕ ᓇᒻᒥᓂᖅ 

ᑮᓇᐅᔭᓂᒃ ᐅᕙᑦᑎᓐᓂ ᑮᓇᐅᔭᖁᑎᒋᔭᑦᑎᓐᓂ 

ᐅᒥᐊᒃᑯᕕᔅᓴᐅᒐᔭᖅᑐᒥᒃ ᓴᐳᔾᔭᐅᓂᖃᕈᓐᓇᖁᓪᓗᒋᑦ 

ᐅᒥᐊᕆᔭᐅᔪᑦ ᓄᓇᓕᓐᓂᒥᐅᑕᐅᔪᓄᑦ. ᑖᓐᓇ 

ᐅᒥᐊᒃᑯᕕᒃ ᑕᐃᒪᓐᓇ 

ᐱᑕᖃᖅᐸᓪᓕᐊᓂᐊᓕᖅᑐᒃᓴᐅᕗᖅ ᒥᑦᑎᒪᑕᓕᒻᒥ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᒻᒪ ᖁᔭᓐᓇᒦᒃ 

ᒥᔅᑕ ᒥᓂᔅᑕ. ᐊᒻᒪᓗ ᖁᕕᐊᓱᑦᑐᒍᑦ ᑕᐃᔅᓱᒥᖓ 

ᐅᒥᐊᒧᑦ ᐊᒧᓯᕕᔅᓴᒥᒃ. ᑭᓯᐊᓂ ᖃᐅᔨᒪᒻᒥᔪᑎᑦ 

ᖃᐅᔨᒪᒻᒥᔪᒍᓪᓗ ᓈᒻᒪᖏᓗᐊᓪᓚᕆᑦᑐᖅ ᐊᒻᒪ 

ᓂᕆᐅᑦᑐᒍ ᑖᓐᓇ ᐱᒋᐊᕈᑎᔅᓴᑐᐃᓐᓇᐅᓂᐊᕐᒪᑦ, 

ᑐᓚᑦᑕᕕᓚᑦᑖᒧᑦ ᐅᒥᐊᒃᑯᕕᔅᓴᓪᓚᑦᑖᒧᓪᓘᓐᓃᑦ 

ᑲᔪᓯᕙᓪᓕᐊᓇᓱᐊᖅᑎᓪᓗᑕ. 

 

ᐅᖃᖅᑲᐅᒐᒪ ᐅᖃᖅᑎ, ᐅᓪᓗᒥ ᐃᓚᒋᔭᐅᔪᑦ 

ᐅᖃᐅᓯᖏᓐᓂᒃ ᐅᓂᒃᑳᖅᑎᓪᓗᖓ. ᑖᓐᓇ 

ᑎᓕᐅᖃᑦᑕᖅᓯᒪᒐᒃᑯ ᒥᓂᔅᑕᓐᖑᔪᖅ 

ᐃᖅᑲᓇᐃᔭᖃᑎᖃᕋᓱᐊᖁᓪᓗᒍ 

ᒪᓕᒐᓕᐅᖅᑎᕐᔪᐊᕆᔭᑦᑎᓐᓂᒃ ᐋᑐᕚᒥ. ᑖᓐᓇ 

ᒪᓕᒐᕆᔭᖓ ᒐᕙᒪᒋᔭᑦᑕ ᑲᓇᑕᒥ 

ᐃᓗᐊᖏᑦᑐᐊᓘᒻᒪᑦ ᑮᓇᐅᔭᖃᖅᑎᑦᑎᓇᓱᐊᕐᓂᖅ 

ᑐᓚᑦᑕᕐᕕᒻᒧᑦ ᓄᓇᕗᒻᒧᑦ ᐃᓗᐊᖏᑦᑐᐊᓘᒻᒪᑦ 

ᑐᓐᖓᕕᒋᔭᖓ ᑖᔅᓱᒪ ᑲᓇᑕᐅᑉ ᒐᕙᒪᖓᑕ 

ᒪᓕᒐᖓ. 

 

ᒥᓂᔅᑕ ᐅᖃᐅᑎᔪᓐᓇᖅᐱᑎᒍᑦ 

ᐅᖃᖃᑎᒋᖃᑦᑕᖅᖢᒋᑦ ᑖᔅᓱᒥᖓ ᐃᓗᐊᖏᑦᑐᒥᒃ, 

ᓴᖑᕙᓪᓕᐊᖅᑰᔨᖏᓚᑦ ᑐᑭᓯᕙᓪᓕᐊᖅᑰᔨᖏᓚᑦ 

ᐊᔾᔨᒋᓐᖏᑕᖓᒍᑦ ᓄᓇᕗᒻᒥᐅᑎᒍᑦ ᒪᓕᒐᕐᒥᒃ 

ᐋᖅᑭᓱᐃᔾᔭᐅᔭᕆᐊᖃᖅᑐᒍᑦ ᐃᓗᐊᖏᓕᐅᕈᑎᕗᑦ 

ᐃᓗᐊᖏᓗᐊᕐᒪᑕ ᐊᑐᕈᓐᓇᖏᒻᒪᑕᓗ ᑕᐃᒃᑯᐊ 

ᒪᓕᒐᖏᓐᓂᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᔭᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄᓛᒃ ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ. 

ᑕᐃᒫᒃ ᑲᓇᑕᐅᑉ ᒐᕙᒪᒃᑯᒋᔭᖏᑦ ᑲᑎᒪᓕᕌᖓᑕ  

ᐱᖁᑎᖃᓐᖏᓗᐊᕐᓂᑎᓐᓄᑦ 

ᐅᖃᐅᓯᕇᓐᓇᖃᑦᑕᖅᑕᕋᓗᐊᖅᐳᑦ ᐋᑐᕚᒥ 

ᖃᐅᔨᒪᔫᒐᓗᐊᑦ, ᑕᒪᒃᑯᐊ ᐱᖁᑎᒃᓴᐃᑦ 

ᐊᖅᑯᑎᓕᐅᕈᑎᒃᓴᐃᑦ ᐃᒡᓗᓕᐅᕈᑎᒃᓴᐃᓪᓗ 

ᐊᓯᖏᓪᓗ ᐅᖃᐅᓯᕆᔭᐅᖃᑦᑕᕐᒪᑕ. 

 

ᑖᒃᑯᐊ ᐃᖃᓗᓕᕆᔨᒃᑯᑦᑕᐅᖅ ᑕᐃᒪᓐᓇ 

ᓇᓗᓇᐃᖅᑕᐅᓚᐅᖅᖢᓂ ᐃᒪᓐᓇ 

ᐅᖅᑯᐊᖅᑖᕆᐊᖃᕐᓂᖓᓄᑦ ᑲᓇᑕᐅᑉ 

ᒐᕙᒪᒃᑯᖏᓪᓗ 

ᑮᓇᐅᔭᖅᑖᑎᑦᑎᓇᓱᐊᕆᐊᖃᕐᓂᖏᓐᓄᑦ. ᓴᓇᓂᖅ 

ᑕᒪᓐᓇ P3-ᖑᓂᕋᖅᑕᐅᔪᒥ ᐃᖃᓗᐃᑦ 

ᖃᖓᓲᒃᑯᕕᖓᓄᑦ ᐊᔾᔨᒋᓗᐊᖏᒻᒪᒍ 

ᐅᖃᐅᓯᕆᐱᓪᓚᖅᑲᐅᔭᖓᓂ. P-3 ᐊᖅᑯᑕᐅᕗᖅ. 

ᐱᔪᓐᓇᖅᓯᕈᓘᔭᓚᐅᖅᐳᒍᑦ $77 ᒥᓕᐊᓂᑦ 

ᒐᕙᒪᑐᖃᒃᑯᓐᓂᑦ, ᑕᐃᒪᓐᓇᓗ ᑲᔪᓯᓂᐊᓕᖅᑐᓂ. 

 

ᑕᒪᒃᑯᐊ ᐅᒥᐊᒃᑯᕕᒃᓴᐃᑦ ᐱᓪᓗᒋᑦ ᑮᓇᐅᔭᓂᒃ 

ᐱᔪᓐᓇᑦᑎᐊᖃᑦᑕᖏᓐᓇᑦᑕ ᐅᖅᑯᐊᖅᓴᓂᓪᓗ ᐃᒫᓂ. 

ᑕᐃᒪᓐᓇ ᐊᑭᖃᖅᐸᒻᒪᑕ ᑮᓇᐅᔭᑦ ᐊᒥᒐᖃᑦᑕᖅᑐᑦ, 

$60-70 ᒥᓕᐊᓐᓂᓘᓐᓃᑦ. ᐊᒻᒪᓗ, ᐅᖃᖅᑎ, 

ᑕᒪᓐᓇ ᐊᔭᐅᕈᑎᒌᓐᓇᖅᑕᕋᓗᐊᕗᑦ ᑕᐃᒃᑯᓄᖓ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᑎᒎᖏᑦᑐᖅ) ᐅᓪᓗᒥ ᑲᑎᒪᔨᑦ 

ᐅᖃᐅᓯᒃᓴᖏᓐᓂ ᐅᓂᒃᑳᖅᑎᓪᓗᖓ 

ᓇᓗᓇᐃᖅᓯᖅᑲᐅᒻᒥᒐᒪ ᐃᒪᓐᓇ ᐅᖃᖅᖢᖓ, 

‘ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᒪᖏᑉᐸᑕ 

ᐃᑲᔪᕈᓐᓇᖏᑉᐸᑕᓘᓐᓃᑦ, ᐅᕙᑦᑎᓐᓂᒃ 

ᐃᑲᔪᕋᓱᓚᐅᖅᑕ. ᐅᕙᑦᑎᓐᓂᒃ ᐃᑲᔪᕋᓱᓚᐅᖅᑕ’. 

ᒥᓂᔅᑕᖃᐃ ᐊᖏᕈᓐᓇᖅᐸᒻᒪ 

ᐊᖏᖃᑎᒋᔪᓐᓇᖅᐸᒻᒪᓗ ᖃᓄᐃᓕᐅᒐᓱᒋᐊᖃᖅᑐᒍᑦ 

ᓄᓇᕗᑦ ᒐᕙᒪᒃᑰᓪᓗᑕ ᒥᑦᑎᒪᑕᓕᖕᒥ 

ᐊᑦᑕᓇᖅᑐᒦᓗᐊᖅᑐᐊᓘᖃᑦᑕᕈᓐᓃᕈᓐᓇᖁᓪᓗᒋᑦ  

ᐅᒥᐊᕆᔭᕗᑦ ᐱᖁᑎᕗᓪᓗ. ᑕᒪᑐᒥᖓ 

ᐱᓕᕆᖃᑎᒌᒃᑲᓐᓂᕈᓐᓇᖅᐱᑕ ᐅᕙᓂ ᓄᓇᕗᑦ 

ᐃᓗᐊᓂ?. ᖁᔭᓐᓇᒦᒃ ᐅᖃᖅᑎ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐄ, ᖁᔭᓐᓇᒦᖅᐸᕋ ᑖᓐᓇ 

ᐊᐱᖅᑯᑎᒋᔭᖓᓄᑦ ᑲᑎᒪᔨᐅᔪᖅ. ᑮᓇᐅᔭᑦ 

ᐊᒥᒐᕐᓂᖏᑦ ᐱᓪᓗᒋᑦ ᐃᖅᑲᓇᐃᔭᕐᕕᖕᓂ 

ᐊᐅᔭᐅᔪᖅ ᐃᑲᔪᕋᓱᓚᕿᓚᐅᖅᑐᒍᑦ 

ᐊᑲᐅᓯᕚᓪᓕᕈᓐᓇᖁᓪᓗᒋᓪᓗ 

ᐅᖅᑯᐊᖅᑖᖅᑎᑦᓯᓂᕐᒥᒃ ᐃᒫᓂ $1.6 ᒥᓕᐊᓐᓂᒃ 

ᐃᑲᔪᕈᑎᖃᕋᓱᓚᐅᖅᐳᒍᑦ 22-ᓂᑦ ᓄᓇᓕᓐᓂᒃ. 

 

ᐅᖃᖅᑎ, ᑖᒃᑯᐊ ᐃᖅᑲᓇᐃᔭᕐᕕᐅᓪᓗᑕ 

ᐊᒥᒐᖅᓯᒐᓗᐊᖅᖢᑕ ᑮᓇᐅᔭᓂᒃ ᑕᐃᒪᓐᓇ 

ᐅᖃᖃᑎᒌᓐᓇᖅᐳᒍᑦ ᐋᑐᐊᒥ ᒐᕙᒪᐅᔪᓂᒃ ᐅᒥᐊᓄᑦ 

ᐊᑐᖅᑕᐅᒐᒃᓴᐅᒐᔭᖅᑐᓂᒃ ᐱᑕᖃᓕᖁᓪᓗᒍ 

ᐅᒥᐊᕐᔪᐊᒃᑯᑦ ᑎᑭᑉᐸᓪᓕᐊᔪᓪᓗ ᐊᓯᖏᓪᓗ 

ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᒃ. 

 

ᐊᐱᖅᑯᑦ 694 - 3(3): ᓇᓐᓂᐅᓗᐊᕐᓂᖅ 

ᐃᒡᓗᓂ ᓇᐅᔮᓂ (ᓂᓐᖓᖅ) 

 

ᓂᓐᖓᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᑎᒪᔨᐅᓪᓗᖓ ᐅᖃᐅᓯᒃᑯᑦ ᐅᖃᖅᑲᐅᒐᒪ 

21ᖑᒻᒪᑕ ᐃᓄᐃᑦ, 13ᕆᔭᐅᔪᑦ ᓄᑕᕋᐅᓪᓗᑎᒃ 

ᓇᐅᔮᓂ ᐃᒡᓗᖃᖅᑐᑦ ᐊᑕᐅᓯᕐᒥᒃ. ᑕᐃᒪᓐᓇ 

ᓂᓐᓂᐅᖅᑐᒻᒪᕆᐅᓪᓗᑎᓪᓗ 

ᐅᓗᕆᐊᓇᖅᑐᒦᒃᑐᑎᓪᓗ 

ᐃᒡᓗᖃᑦᓯᐊᖅᑎᑕᐅᓐᖏᓂᕐᒧᑦ, ᓈᒻᒪᖏᒃᖢᑎᓪᓗ 

ᑕᐃᒪᓐᓇ ᐃᒡᓗᖃᖅᑎᑕᐅᓂᖏᓐᓄᑦ ᐊᑕᐅᓯᕐᒥᒃ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᐊᓘᓪᓗᑎᒃ. ᐅᖃᐅᓯᕆᓗᐊᕈᓐᓇᖏᑕᕋᓘᓐᓃᑦ 

ᑖᒃᑯᐊ ᓄᑕᖅᑲᑦ ᐃᓅᓯᕐᒥᓂᒃ ᑭᐱᓯᑉᐸᑕ. ᑕᐃᒪᓐᓇ 

ᐃᑲᔪᖅᑕᐅᒍᒪᓂᕐᒧᑦ ᐅᖃᕋᓱᒐᓗᐊᕐᒪᑕ. ᑕᐃᒪᓐᓇᓗ 

ᑐᖅᓲᕐᒥᐅᑕᖃᒻᒪᕆᒃᖢᑎᒃ ᐊᒥᓲᓗᐊᕐᓂᑯᒧᑦ ᑕᒡᕙᓂ 

ᐃᒡᓗᒥ ᐊᑕᐅᓯᕐᒥᒃ ᐱᒻᒪᕆᐅᓪᓗᓂᓗ ᑕᒪᓐᓇ 

ᐋᓐᓂᐊᓇᖅᑐᓄᑦ. 

 

ᐅᖃᖅᑎ, ᐊᐱᖅᑯᑎᒋᔭᕋ ᐃᒡᓗᓕᕆᔨᒃᑯᑦ 

ᒥᓂᔅᑕᖓᓄᑦ ᓄᓇᕗᒻᒥ. ᑕᒪᓐᓇ 

ᐅᖃᐅᓯᕆᔪᒪᓗᐊᕌᓗᓐᖏᑕᕋᓗᐊᕋ ᑖᓐᓇᖃᐃ 

ᒥᓂᔅᑕ ᐱᓕᕆᕝᕕᒥᓂᖃᐃ ᐱᓕᕆᑎᑦᓯᒍᓐᓇᖅᐸ 

ᓇᐅᔮᓂ ᐃᒡᓗᓕᕆᔨᒃᑯᓐᓂᒃ ᑕᒪᓐᓇ ᒫᓐᓇᐅᔪᖅ 

ᐋᖅᑭᑦᑕᐅᔪᓐᓇᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᒃ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᑦᑕᐅᖅ ᖁᔭᓐᓇᒦᖅᐸᕋ 

ᐊᐱᖅᑯᑎᒋᔭᖓᓄᑦ ᑲᑎᒪᔨᐅᔫᑉ. ᐅᖃᖅᑎ, 

ᐃᒡᓗᑭᒃᓴᕋᑦᑕ ᑕᒫᓂ ᓄᓇᕗᒥ ᑕᐃᒃᑯᐊ 

ᓇᓪᓕᓐᓇᐅᒐᓗᐊᖅ ᓇᐅᔮᒥᐅᑕᐅᔪᑦ, ᐃᑉᐱᒋᕙᒃᑲ 

ᑕᐃᒪᐃᒐᔪᒃᑲᑦᑕ ᓄᓇᕗᒻᒥ 3,500-ᓂ 

ᐃᓪᓗᑖᕆᐊᖃᕋᑦᑕ ᐃᓂᖃᖏᓗᐊᕐᓂᖏᓐᓄᑦ 

ᓄᓇᕗᒥ ᐃᓪᓗᖃᓐᖏᓗᐊᕐᓂᑎᓐᓄᑦ. 

ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓂᐊᖅᐸᒃᑲ ᖃᓄᖅ 

ᑕᒪᓐᓇ ᐋᖅᑭᑦᑕᐅᕚᓪᓕᕈᓐᓇᕋᔭᕐᒪᖔᑦ ᑲᑎᒪᔨᐅᔫᑉ 

ᐅᖃᐅᓯᕆᔭᖓ.ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕᐅᔪᖅ. ᐅᖃᖅᑲᐅᒻᒪᑦ 

ᐅᖃᓪᓚᖃᑎᖃᕐᓂᐊᕋᒥᒎᖅ ᐃᖅᑲᓇᐃᔭᖃᑎᒥᓂᒃ. 

ᑕᒪᓐᓇ ᖃᓄᖅ ᐋᖅᑭᑦᑕᐅᔪᓐᓇᕋᔭᕐᒪᖔᑦ ᓇᐅᔮᓂᑦ 

ᐱᔾᔪᑎᒋᓪᓗᒍ. 

ᐅᖃᖅᑏ, ᑐᐊᕕᕐᓇᖅᑐᒃᑰᕈᑎᒋᔭᖅᐳᑦ ᑕᐃᒪᓐᓇ 

ᑎᑎᕋᕐᕕᐅᓪᓗᖓᑎᑎᕋᕐᑯᐅᒑᓪᓗᖓᓗ ᐊᒻᒪᓗᑦᑕᐅᖅ 

ᑕᑯᔭᖅᑐᖅᖢᒋ ᑕᐃᑲᓂ ᓇᐅᔮᓂᑦ. ᐃᒪᓐᓇ 

ᐅᖃᐅᓯᕆᔪᓐᓇᓚᐅᖏᓐᓇᒃᑭᓘᓐᓃᑦ 

ᐱᒻᒪᕿᐅᓗᐊᕐᓂᖓᓄᑦ, ᒥᓂᔅᑕᓗ ᐅᖃᖅᖢᓂ 

ᓇᐅᔮᓂᒥᐅᑕᐃᑦ ᑖᒃᑯᐊ ᐋᖅᑭᑦᑕᐅᑎᓇᓱᓐᓂᐊᕐᒪᒋᑦ 

ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ 21 ᐃᓂᖃᖅᑎᓪᓗᒋᑦ ᐃᓪᓗᒥ 

ᐊᑕᐅᓯᒥ ᐃᓱᒪᒋᒐᒃᑯᓕ ᑕᒪᓐᓇ ᐅᓗᕆᐊᓇᕐᒪᑦ 

ᐃᖅᑲᓇᐃᔭᖅᑎᒃᑲ ᑕᒪᓐᓇ ᖃᐅᔨᒋᐊᖅᑎᓂᐊᖅᐸᒃᑲ 

ᐅᖃᓪᓚᖃᑎᒋᓗᒋᓪᓗ ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᓇᐅᔮᓂᑦ, ᖃᓄᖅ ᐋᖅᑭᑦᑕᐅᑲᐅᑎᒋᔪᓐᓇᕋᔭᕐᒪᖔᑦ. 

 

ᐅᖃᖅᑏ. ᓇᐅᔮᕐᒥᐅᑦ 20-ᓂᑦ 

ᐃᓪᓗᑖᖅᑎᑕᐅᒃᑲᓂᕐᓂᐊᕐᒪᑕ  ᑲᓇᑕᐅᑉ ᒐᕙᒪᒃᑯᑦ 

$100 ᒥᓕᐊᓂ ᑮᓇᐅᔭᖅᑖᖅᑎᑕᐅᓚᐅᖅᑐᑕ 

ᑲᓇᑕᐅᑉ ᒐᕙᒪᒃᑯᖏᓐᓂ ᖁᔭᓐᓇᒦᕈᑎᒋᓗᑎᒍᓗ. 

ᑭᓯᐊᓂ ᐊᕐᕌᒍᒐᓴᐅᓕᖅᑐᓂᑦ ᓄᓇᕗᒻᒥ ᑖᒃᑯᐊ 

ᐃᓪᓗᑖᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᐱᔭᐅᖃᑦᑕᖅᑐᑦ. $13 ᒥᓕᐊᓂ ᐊᕝᕙᓪᓗᐊᖓᓂ 

ᐱᒪᐅᖅᓯᒪᒐᑦᑕ. ᑕᐃᒪᓐᓇ ᓱᓕ ᐊᒥᒐᖅᖢᑎ ᑕᒪᒃᑯᐊ 

ᐃᓪᓗᐃᑦ ᐊᐃᑦᑖᖑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕᐅᔪᖅ. ᑐᒡᓕᐊᓂ 

ᐃᓚᒋᐊᕈᒻᒥᑦ ᐊᐱᖅᑯᑎᖃᖅᑎᓪᓗᖓ ᑭᐅᓵᕐᒪᑦ. 

ᑖᓐᓇ ᒥᓂᔅᑕᕆᔭᐅᔪᖅ ᐊᖏᖅᐹ 20-ᓂ ᓄᑖᓂ 

ᐃᓪᓗᓕᐅᕐᑯᐅᓂᐊᕐᒪᖔᖓ ᓇᐅᔮᓂᑦ? ᖁᔭᓐᓇᒦᒃ, 

ᐅᖃᖅᑏ. 

4733 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᕆᔭᐅᔪᖅ. ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᐅᖃᖅᑏ, ᑕᐃᒃᑯᐊ ᐃᓪᓗᑦ ᑕᐃᒪᓐᓇ 

ᐅᓄᖅᑎᒋᔪᑦ ᓴᐅᔮᓄᑦ 

ᐃᓕᔭᐅᓂᐊᕐᓂᕋᖅᑕᐅᓚᐅᕐᒪᑕ 

ᐊᖏᓚᐅᖅᖢᑎᒃᑯᓪᓗ. ᐊᒻᒪᓗ ᑕᐃᒪᐃᓚᐅᖅᑐᑦ 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓂᑦ 

ᓴᓂᕐᕙᐃᒻᒪᑕ ᐃᓪᓗᓄᑦ ᐊᑐᖅᑕᐅᔪᔅᓴᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 695 - 3(3): ᐱᖁᑎᒃᑯᕕᒃ 

ᐃᒡᓗᓕᒑᕐᔫᑉ ᖃᖓᑕᓲᒃᑯᕕᐊᓂ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑏ. ᓯᕗᓪᓕᕐᒥ 

ᐅᓪᓛᑰᕈᒪᔭᒃᑲ ᓴᓪᓕᕐᒥᐅᑦ ᐊᒻᒪ ᐃᓪᓗᓕᒑᕐᔪᒻᒥᐅᑦ 

ᓄᓇᕗᒻᐅᑕᐅᖃᑎᒃᑲᓗ. ᐊᐱᖅᑯᑎᒋᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᒥᓂᔅᑕᕆᔭᐅᔪᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕋᔪᓕᕆᓂᕐᒧᑦ.  

 

ᐊᕐᕌᒍᐃᑦ ᐱᖓᓲᓕᒑᓕᕐᒪᑕ 

ᐱᔭᕇᖅᑕᐅᓚᐅᖅᓯᒪᑎᓐᓇᒍ ᑖᓐᓇ ᒥᕝᕕᒻᒥ 

ᓄᓇᒃᑰᕈᑎᓄᑦ ᐃᑎᖅᑕᕕᑦᓴᖅ ᐃᒡᓗᓕᒑᕐᔪᒻᒥ. ᓱᓇ 

ᐱᔾᔪᑕᐅᓪᓗᓂ ᑕᐃᒫᑎᒌᓗᐊᖅ ᐊᑯᓂᐅᓗᐊᖅᑐᐊᓗᒃ 

ᐃᓂᖅᑕᐅᓯᒪᔾᔪᑎᐅᖏᒻᒪᖔᑦ ᑖᑦᓱᒧᖓ 

ᐃᑎᖅᑕᕐᕕᒃᓴᐅᒐᔭᖅᓯᒪᔪᒧᑦ? ᑐᑭᓯᐅᒪᓪᓗᖓᓗ, 

ᐅᖃᖅᑎ, ᓄᓇᓖᑦᑕᐅᖅ ᐱᖓᓱᒃᑲᓐᓃᑦ 

ᑕᐃᒪᐃᑦᑐᒧᑦ ᑐᓗᖅᓯᒪᒧᖃᑕᐅᑎᑑᖅᑰᕐᒪᑕ 

ᓄᓇᕗᑦᓂ ᓄᓇᓖᑦ ᐱᖓᓱᒃᑲᓐᓃᑦ. ᓱᓇ 

ᐱᔾᔪᑕᐅᓗᐊᖅᑐᓂᑭᐊᖅ ᐱᕋᔮᓗᐊᖅᓯᒪᒻᒪᖔᑦ 

ᑕᒪᓐᓇ ᑐᑭᓯᑎᑕᐅᔪᒪᒐᓗᐊᖅᑐᖓ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕋᔪᓕᕆᔨᒃᑯᓄᓪᓗ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᐊᐱᕆᒻᒪᑦ. ᐄ, ᐊᖏᖃᑎᒋᕙᒋᑦ ᐊᑯᓂᐊᓘᓕᕐᒪᑦ  

ᑕᐃᒃᑯᐊ ᒪᑭᑕᐅᓇᓱᒃᑎᓪᓗᒋᑦ. 

ᐱᔭᓐᓂᖅᑐᑯᓘᖅᑰᔨᓚᐅᖅᑑᒐᓗᐊᖅ ᑭᓯᐊᓂ 

ᖃᐅᔨᓯᒪᓕᖅᑐᒍᑦ ᑕᒪᒃᑯᐊ ᐱᔭᕐᓂᖏᓐᓂᖏᓐᓂᒃ. 

ᑕᐃᓐᓇ ᐃᒡᓗᓕᒑᕐᔪᖕᒥ ᐊᒻᒪᓗ ᓄᓇᓕᐅᔫᓐᓂ 

ᒪᕐᕉᓐᓂᒃ ᓴᓇᔭᐅᔪᒃᓴᑦ ᐅᑭᐅᖅ 

ᐱᔭᕇᖅᑕᐅᓂᐊᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᑎᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᑦ ᐅᖃᖅᑎᑦᓯᔨ, ᐊᒻᒪᓗ 

ᖁᔭᓐᓇᒦᒃ ᒥᖤᒡᑕ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ. ᑖᓐᓇ ᑐᓴᖃᑦᑕᖅᓯᒪᓕᕋᒃᑯ 

ᐊᑕᐅᓰᓐᖏᓕᖅᓱᒍ ᐱᔭᕇᖅᑕᐅᓂᐊᕐᓂᕋᖅᑕᐅᓪᓗᓂ. 

ᐊᐱᕆᔪᒪᓕᕆᓪᓗᒍ, ᓂᕈᐊᕐᓇᓚᐅᖏᓐᓂᖓᓂ 

ᐱᔭᕇᖅᑕᐅᓯᒪᓂᐊᕋᓗᐊᕐᒪᖔᑦ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐊᒻᒪᓗ ᖁᔭᓐᓇᒦᖅᐸᕋ ᐊᐱᖅᑯᑎᐅᔪᒧᑦ. 

ᐅᖃᖅᑎ, ᐃᓛᓐᓂᒃᑯᑦ ᓂᕆᐅᓇᖏᑦᑐᑦ ᑎᑭᓲᖑᒻᒪᑕ 

ᐅᕙᑦᑎᓄᑦ, ᑐᓴᖅᑎᑕᐅᓯᒪᓪᓗᖓᓗ 

ᐃᖅᑲᓇᐃᔭᖅᑎᖁᑎᓐᓃᓐᖔᑕᐃᓐᓇᖅᑐᒥᒃ, 

ᐊᖏᔪᖅᑲᐅᑎᕗᑦ ᐱᓕᕆᕝᕕᑦᑕ 

ᐃᖏᕐᕋᔪᓕᕆᔨᖏᓐᓄᑦ USO 

ᐱᔭᕇᖅᑕᐅᓯᒪᖁᓪᓗᒍ ᓄᓇᓕᓐᓂ ᑎᓴᒪᐅᔪᓂ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ. 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᐃᑦ ᖃᐅᔨᒪᔭᑐᖃᖓᓂᒃ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᕐᒥ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᓪᓛᒃᑰᖅᖢᒋᐅᒐᓗᐊᖅ ᐃᒡᓗᓕᖕᒥᐅᑦ 

ᑕᐅᑐᑐᐃᓐᓇᕐᒪᑕᒡᒎᑦ ᑐᓵᔪᓐᓇᓐᖏᕈᓗᒃᖢᑎᓪᓕ. 

ᐅᓐᓃᓇᐃ. ᓴᓂᕋᔭᖕᒥᐅᑦ ᑐᓵᒃᓚᕈᑎᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓇ ᐃᑉᐸᒃᓴᖅ ᐊᐱᖅᓱᓚᐅᖅᑕᕋ 

ᒥᓂᔅᑕᕆᔭᐅᔪᖅ ᐃᓚᔮᕇᓄᑦ ᐱᔨᑦᑎᕋᕐᓂᕐᒧᑦ, 

ᐊᖓᔪᖅᑳᖅ ᒥᓂᔅᑕ ᐃᐊᓪ. 

 

ᐃᑉᐸᒃᓴᖅ ᐊᐱᕆᓚᐅᕋᒃᑯ ᑖᓐᓇ ᒥᖤᔅᑕ 

ᐊᐱᖅᑯᑎᓂᒃ ᐊᐱᖅᑯᑎᓂᖏᓛᒃ 

ᑭᐅᔪᒥᓂᐅᕕᔾᔪᐊᖅᑐᓂᐅᒐᓗᐊᖅ ᐱᔾᔪᑎᒋᓪᓗᒍ 

ᑖᓐᓇ ᐋᖅᒋᐊᕈᑕᐅᓚᐅᖅᑐᖅ ᓄᑕᖅᑲᓄᓪᓗ 

ᐃᓚᔮᕇᓄᓪᓗ ᐱᔨᑦᓯᕋᖅᑕᐅᓂᕐᒧᑦ ᒪᓕᒐᖅ. 

ᑭᓯᐊᓂᓕ ᑐᑭᓯᓚᐅᖏᑦᑐᕈᓘᒐᒪ, ᐅᖃᖅᑎᑦᑎᔨ, 

ᑕᐃᒪᑭᐊᖅ ᓄᓇᕗᒻᒥᐅᑦ ᑐᑭᓯᓚᐅᓐᖏᓚᑦ ᑖᑦᑐᒥᖓ 

ᑭᐅᔾᔪᑕᐅᓚᐅᖅᑐᒥᒃ ᐊᒻᒪᓗ ᐱᒻᒪᕆᐅᖅᑰᕐᒪᑦ. 

ᑖᒃᑯᐊ ᓄᓇᕗᒻᒥᐅᑦ ᓂᕆᐅᑦᑐᑦ ᐃᓄᓕᕆᓂᖅ 

ᑕᒪᓐᓇ ᐃᓄᓐᖑᖅᐸᔭᐅᔾᔫᒥᓇᓱᓐᓂᐊᕆᐊᒃᓴᖓᓂᒃ 

ᒪᓕᒃᑲᑎᒍᑦ ᐊᒻᒪᓗ ᐊᑐᐊᒃᑲᑎᒍᑦ. 

 

ᐊᒻᒪᓗ ᓇᓗᓇᐃᓚᐅᖅᖢᓂ ᑖᒃᑯᐊ ᑕᖅᑭᑦ 8, ᒪᐃ 

16, 2013-ᒥ ᑕᒡᕙᓐᖓᑦ ᐱᒋᐊᕐᓗᒍ ᑖᒃᑯᐊ ᑕᖅᑭᑦ 

8 ᐊᓂᒍᖅᐸᑕ ᔮᓄᐊᕆ 16, 2014-ᒥ ᑕᒪᓐᓇ 

ᐃᖏᕐᕋᓯᒋᐊᖅᑐᑦᓴᐅᑕᐅᓂᖓᓂᒃ. ᐃᑉᐸᒃᓴᖅ 

ᑭᐅᔾᔪᑖᓂ ᓇᓗᓇᐃᓚᐅᖅᖢᓂ 2014, ᕕᕝᕗᐊᕆ 

2014, ᑭᓯᐊᓂ ᑖᒃᑯᑎᒎᓇ ᑎᓕᐅᕈᑎᑎᒍᑦ ᔮᓄᐊᕆ 

16-ᒥ ᑕᒪᓐᓇ ᐃᖏᕐᕋᓯᒋᐊᒋᐊᖃᕐᒪᑦ. ᑖᓐᓇᖃᐃ 

ᒥᓂᔅᑕ ᑭᐅᒃᓯᐊᕈᓐᓇᖅᐹᑎᒍᑦ 

ᑐᑭᓯᓇᖅᓯᑎᑦᑎᐊᕈᓐᓇᖅᐹᑎᒍᑦ? ᑖᓐᓇ 

ᐃᓛᒃᑯᒃᑰᖓᔪᖅ ᐃᓚᖓ 2, ᐊᑎᑦᑎᐊᖓᓂ 

ᓈᓴᐅᑎᓕᒃ ᐅᖂᑕᓐᖑᐊᖅ 1, ᐃᓄᐃᑦ 

ᐃᓕᖅᑯᓯᖏᑕ ᐱᐅᓯᖏᑦ ᐱᐅᓯᑦᑎᐊᕙᖏᑦ ᑖᓐᓇ 

ᐋᖅᑭᑦᑕᐅᓂᐊᖅᑎᓪᓗᒍ, ᖃᓄᖅ ᑖᓐᓇ 

ᐊᑐᖅᑕᐅᓂᐊᕐᒪᖔᑦ ᐃᓄᓕᕆᑎᓪᓗᒋᑦ ᑕᒫᓂ 

ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓚᔮᒌᓄᑦ ᐱᔨᑦᓯᖅᑐᓕᕆᔨᓄᑦ, ᒥᓂᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᐱᖅᑯᑦ ᑖᓐᓇ ᓇᓗᓇᐃᓐᓂᐊᖅᐸᕋ 

ᑐᓴᖅᑎᑦᓯᒍᑎᐅᓂᖓᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

ᐃᖅᑲᓇᐃᔮᒃᓴᐅᒍᓐᓇᕐᓄᑦ ᐃᓕᓐᓂᐊᓂᕐᒥ 

ᐃᓱᓕᒃᓯᔪᓄᑦ (ᐅᓲᑖᐱᒃ) 
 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᓯᔨ, 

ᐅᓪᓗᒥ ᐅᓪᓛᖅ ᐊᐱᖅᑯᓯᕋ ᑐᕌᖅᑎᓂᐊᖅᑕᕋ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ. 

ᑭᒃᑯᑐᐃᓐᓇᕐᓄᑦ ᑐᕌᖓᔪᓐᓇᖅᑑᒐᓗᐊᖅ ᑕᐃᑯᖓ 

ᑐᕌᖅᑎᖅᑳᑲᐃᓐᓇᓂᐊᖅᑕᕋ. 
 

ᒫᓐᓇᒧᑦ ᑎᑭᑦᑐᒍ ᐊᖓᔪᖅᑳᖓᔪᑎᒍᑦ 

ᐃᓕᓐᓂᐊᖅᑐᖁᑎᑦᑎᓐᓂᑦ ᐅᓪᓛᒃᑯᑦ 

ᑐᐹᖅᓴᐃᔭᕆᐊᖃᖃᑦᑕᖅᐸᓚᐅᕋᑦᑕ, ᒫᓐᓇ 

ᑕᐃᒪᐃᓐᓇᕈᓐᓃᖅᑑᒐᓗᐊᖅ. ᓱᓕ ᒫᓐᓇ ᐃᓚᕗᑦ 

ᓄᓇᕗᒻᒥᐅᖑᖃᑎᕗᑦ ᓱᓕ ᑕᐃᒪᐃᓕᐅᕐᖓᑕ 

ᓱᕈᓯᑯᓗᐃᑦ ᐃᓕᓐᓂᐊᕐᕕᒻᒥ ᐃᓯᖅᐹᓪᓗᓐᓂᖓᓄᑦ 

ᑕᑉᐸᐅᖓ ᐱᔭᕇᕋᓱᓐᓂᖓᓄᑦ ᒍᕋᐃ 12-ᒥᑦ 

ᐊᔭᐅᖅᑐᖅᑕᐅᖏᓐᓇᖅᑐᑎᒃ ᐊᖓᔪᖅᑳᖏᓐᓄᑦ 

ᐃᖅᑲᓇᐃᔮᒃᓴᖃᑦᑎᐊᓛᕐᓂᖓ ᓯᕗᓕᕆᔭᐅᓪᓗᓂ.  

ᑕᒪᓐᓇ ᓯᕗᓕᕆᓪᓗᑎᒍ ᐱᔨᑦᑎᑦᑎᐊᕈᒫᕐᒪᑕ ᓱᕈᓯᕗᑦ 

ᐃᓕᓐᓂᐊᖅᑎᐊᖃᑦᑕᖁᔨᓯᒪᔪᐃᓐᓇᐅᒐᑦᑕ 

ᕿᑐᕐᖓᖃᖅᑐᑎᒍᑦ. ᑕᒪᓐᓇ ᒫᓐᓇᒧᑦ ᑎᑭᑦᑐᒍ 

ᐅᐱᒋᕙᑦᑐᑎᒍᓗ ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᒃᑯᐊ 

ᒍᕋᐃ 12-ᒥ ᐱᔭᕇᖅᑐᑯᓗᐃᑦ ᐅᐱᒋᑦᑎᐊᖅᑐᑎᒍ 

ᓄᓇᕗᒻᒥᐅᓕᒫᓄᑦ ᖃᐅᔨᒃᑲᐅᑎᓪᓗᑎᒍ 

ᑭᒃᑰᓚᐅᕐᒪᖔᑕ, ᑕᐃᒪᐃᖃᑦᑕᕋᑦᑕ ᑕᕝᕙᓂ. ᑕᒪᓐᓇ 

ᐃᓕᓐᓂᐊᖅᑐᓂᒃ ᐅᐱᒍᓱᓐᓂᖅ ᐱᔭᕇᖅᑐᓂᒃ 

ᐊᔅᓱᐊᓗᒃ ᖁᕕᐊᓇᕐᒪᒃ ᐊᒻᒪᓗ ᐃᓕᓐᓂᐊᖅᑐᓂᒃ, 

ᐃᓕᓐᓂᐊᒃᑲᓐᓂᕐᓂᐊᖅᑐᓂᒃ ᐃᓱᒪᓇᓐᖏᒻᒪᕆᒻᒪᑦ 

ᐃᖅᑲᓇᐃᔮᖃᕐᓂᐊᓕᕐᖓᑦ ᑕᒪᓐᓇ ᓯᕗᓂᕆᓚᐅᖅᑕᕗᑦ 

ᐊᕐᕌᒍᐃᑦ ᑕᒪᒃᑯᐊ ᓈᒐᓱᑦᑎᓪᓗᒋᑦ ᑕᕝᕗᖓ ᑎᑭᒻᒪᑦ 

ᖁᕕᐊᒋᖃᓯᐅᑎᓲᕆᒐᑦᑎᒍ. 
 

ᐊᐱᖅᑯᓯᕋᓕ ᒥᓂᔅᑕᐅᔪᒧᑦ, ᑕᒪᓐᓇ 

ᐃᖅᑲᓇᐃᔮᖃᑦᑎᐊᕐᓂᖃᓛᕋᕕᑦ ᐃᓕᓐᓂᐊᖃᑦᑕᕐᓗᑎᑦ, 

ᐃᓕᓐᓂᐊᑦᑎᐊᕈᕕᑦ ᒍᕋᐃ 12-ᒥ ᐱᔭᕇᕈᕕᓪᓗ 

ᐃᖅᑲᓇᐃᔮᖅᑖᑦᑎᐊᓛᕋᕕᑦ. ᑕᐃᒪᐃᓕᐅᕈᑎᒋᓯᒪᔭᕗᑦ 

ᖃᓄᖅ ᐱᓕᕆᐊᖑᓯᒪᕙ? ᐅᓪᓗᒥ ᑕᒪᒃᑯᓂ 

ᑕᑯᓇᖅᐸᒻᒪᑦ ᐃᓕᓐᓂᐊᕇᖅᓯᒪᔫᒐᓗᐊᑦ 

ᐅᖄᓚᐅᑎᕋᓛᒥᑦ blackberry-ᒥᑦ 

ᐱᓐᖑᐊᖃᑐᐃᓐᓇᖅᑐᑦ ipod-ᒥᓪᓗᑭᐊᖅ 

ᑐᓴᕋᓐᓈᑐᐃᓐᓇᖅᑐᑦ, ᐱᓱᕋᔭᑐᐃᓐᓇᖅᑐᑦ ᐊᑐᕆᐊᖅᑯᑦ 

ᐃᖅᑲᓇᐃᔮᔅᓴᖃᓐᖏᑦᑐᑦ, ᐃᖅᑲᓇᐃᔭᖅᑎᑦᑎᒐᓱᓐᓂᖅ 

ᖃᓄᖅ ᐱᓕᕆᖃᑎᒋᓯᒪᕕᓯᐅᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᓐᓂᐊᖅᑎᖁᑎᕗᑦ 

ᐱᔭᕇᖅᑲᑕ ᐃᖅᑲᓇᐃᔮᖃᑦᑎᐊᕐᓂᐊᕐᖓᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4735 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᐊᐱᖅᑯᑎᖓ ᑖᓐᓇ 

ᓂᕈᐊᖅᑕᐅᓯᒪᔭᒪ. ᑕᒪᓐᓇ ᐱᔭᕇᖅᓯᕙᓪᓕᐊᓂᕐᖏᓛᒃ 

ᐊᔅᓱᒻᒪᕆᐊᓗᒃ ᐱᒻᒪᕆᐅᒻᒪᑦ ᑕᑉᐸᐅᖓ 

ᖁᑦᑎᓐᓂᓕᓐᓄᑦ 12-ᒥ ᐊᒻᒪᓗ ᕿᑐᕐᖓᕗᑦ, 

ᐃᕐᖑᑕᕗᑦ ᐃᓕᓐᓂᐊᕆᐊᖏᓐᓇᕋᓗᐊᕐᒪᖔᑦ ᖃᐅᑕᒫᑦ, 

ᓂᕆᑦᑎᐊᖃᑦᑕᕋᓗᐊᕐᒪᖔᑦ, 

ᓯᓂᑦᑎᐊᖃᑦᑕᕋᓗᐊᕐᒪᖔᑦ ᑖᒃᑯᐊ ᑕᐃᒪᓐᖓᓕᒫᖅ 

ᐃᑉᐱᒋᔭᕆᐊᖃᕋᑦᑎᒍ ᑲᔪᓯᑦᑎᐊᖁᓪᓗᒋᑦ 

ᐃᓕᓐᓂᐊᕐᓂᕆᔭᖏᑦ.  

 

ᐊᓱᐃᓪᓛᒃ ᒫᓐᓇᒧᑦ ᑎᑭᑦᑐᒍ ᐃᓕᓐᓂᐊᖅᑐᑦ 

ᐱᔭᕇᖅᓯᔪᑦ ᐅᓄᖅᓯᕙᓪᓕᐊᖃᑦᑕᕐᒪᑕ ᖁᕕᐊᓇᖅᐳᖅ 

ᐊᒻᒪᓗ ᐅᕙᖓᓕ ᐱᓗᐊᖅᑐᒥᑦ ᐅᐸᒑᖓᒃᑭᑦ 

ᐱᔭᕇᖅᓯᔪᑦ ᑎᓕᐅᖏᓐᓇᖅᐸᒃᑲᒃᑭᑦ ᐅᓇ ᖁᑦᑎᓐᓂᓕᒃ 

12 ᐱᒋᐊᕐᓂᑐᐃᓐᓇᐅᒻᒪᑦ, ᐃᓱᒋᓐᖏᒻᒪᒍ 

ᐃᓕᓐᓂᐊᕐᓂᐅᑉ. ᑕᐅᕗᖓ ᐅᖓᑎᒃᑲᓐᓂᐊᓄᑦ 

ᑎᓕᐅᖅᐸᑉᐸᒃᑲ ᓯᓚᑦᑐᖅᓴᕐᕕᒻᒧᓪᓘᓐᓃᑦ 

ᐃᓕᓐᓂᐊᕐᕕᔾᔪᐊᕐᒧᓪᓘᓐᓃᑦ ᐅᕝᕙᓘᓐᓃᑦ ᑕᐃᑯᖓ 

ᒪᑯᓄᖓ ᐊᒡᒐᒻᒧᑦ ᑭᓱᓕᕆᓪᓚᕆᓐᓂᕐᒧᑦ ᐅᕝᕙᓘᓐᓃᑦ 

ᐃᓕᓐᓂᐊᕐᓂᕐᒧᑦ ᐅᔭᕋᓐᓂᐊᕐᓂᓕᕆᓂᕐᒧᑦ, 

ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔮᒧ 

ᑐᕌᖓᔪᓐᓇᕐᓂᖅᓴᐅᔪᓄᑦ ᒪᓂᒪᔭᐅᔭᕆᐊᖃᕐᒪᑕ.  

 

ᐊᒻᒪᓗ ᐃᓕᓐᓂᐊᖅᐸᓪᓕᐊᑎᓪᓗᒋᑦ ᑕᒫᓂ 

ᖁᑦᑎᓐᓂᓕᒻᒥᑦ 7-ᒥᑦ ᑕᑉᐸᐅᖓ ᖁᓛᓄᑦ 

ᐱᐅᓂᖅᐹᖑᔪᖅ ᐃᓕᓐᓂᐊᕐᕕᒻᒥᓗ ᐃᓗᐊᓂ 

ᐃᑲᔪᕋᓱᑉᐸᑦᑐᑎᒃ ᖃᐅᔨᓇᓱᑦᑐᑎᒃ ᑖᓐᓇ 

ᐃᓕᓐᓂᐊᖅᑎᑯᓗᒃ ᖃᓄᐃᑦᑐᒥᒃ ᐱᓕᕆᔪᒪᓇᔭᕐᒪᖔᖅ. 

ᖃᐅᔨᒪᔭᐅᓕᖅᓵᓕᒍᓂ ᖁᑦᑎᓐᓂᓕᓐᓂᒃ 12-ᒥ 

ᐱᔭᕇᖅᓯᓚᐅᓐᖏᓐᓂᖓᓂ 

ᐃᑲᔪᖅᑕᐅᔪᓐᓇᕐᓂᖅᓴᐅᒐᔭᕐᒪᑦ ᓲᕐᓗ 

ᐃᓪᓗᓕᐅᖅᑎᐅᔪᒪᒍᓂ, ᓘᑦᑖᖑᔪᒪᒍᓂ ᐅᕝᕙᓘᓐᓃᑦ 

ᐅᐊᔭᓕᕆᔨᐅᔪᒪᒍᓂ ᒪᑯᓄᖓ ᐅᕝᕙᓘᓐᓃᑦ 

ᑮᓇᐅᔭᓕᕆᔨᐅᔪᒪᒍᓂ.  

 

ᑕᐃᒫᒃ ᐱᒻᒪᕆᐅᔪᖅ ᐊᖓᔪᖅᑳᖑᔪᑦ 

ᓇᓗᓇᐃᕆᒃᑲᓐᓂᖅᐸᓪᓗᑎᒃ ᑭᓱᓐᖑᕈᒪᓇᔭᕐᒪᖔᑦ. 

ᐃᓛᓐᓂ ᖃᐅᔨᒪᑦᑎᐊᖅᐳᖓ ᐊᑐᖅᓯᒪᓪᓗᒍᓗ ᑕᐃᒫᒃ 

ᒪᒃᑯᑦᑎᒋᓪᓗᖓ ᐊᐱᖅᓱᖅᑕᐅᔭᕌᖓᒪ 

ᑭᓱᓐᖑᓛᕈᒪᒐᕕᑦ, ᓇᓗᓇᖅᐸᑦᑐᖅ ᑭᓯᐊᓂᑦᑕᐅᖅ 

ᐃᓚᖏᑦ ᖃᐅᔨᒪᑲᐅᑎᒋᓲᑯᓘᒻᒥᒻᒪᑕ ᑭᓱᒥᒃ 

ᐊᓕᐊᓇᐃᒋᔭᒥᓐᓂᒃ, ᐃᓕᓐᓂᐊᕈᒪᔭᒥᓐᓂᒃ. 

ᑕᐃᒪᐃᑎᓪᓗᒍ ᑕᐃᒫᒃ ᐃᓕᓐᓂᐊᕐᕕᒻᒥ 

ᖃᐅᔨᔭᐅᓇᓱᑉᐸᒌᖃᑦᑕᖅᑐᑦ ᐊᔪᕐᓇᖏᑦᑕᕌᖓᑦ 

ᐃᓕᓐᓂᐊᑐᕐᓗ ᑭᓱᓕᕆᓛᕈᒪᔭᕌᖓᑦ 

ᐃᑲᔪᖅᑕᐅᓇᓱᓐᓂᖅᓴᐅᓪᓗᓂ ᑖᓐᓇ ᑐᕌᒐᕆᓂᐊᖅᑕ 

ᐱᔭᕇᕈᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 
 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᑭᐅᒻᒪᑦ ᑐᑭᓯᐊᒐᒥᖓ ᐅᐱᓐᓇᕋᓂ. 

ᒫᓐᓇᒧᑦ ᑎᑭᑦᑐᒍ ᖃᓄᖅᐱᓕᕆᖃᑎᒋᓯᒪᕕᓯᐅᒃ 

ᐃᖅᑲᓴᐃᔭᖅᑐᓕᕆᔨᒃᑯᑦ ᑕᐃᒃᑯᐊ ᐃᓕᓐᓂᐊᕕᔾᔪᐊᒧᑦ 

ᑎᑭᐅᑎᔾᔮᖏᑦᑐᑦ ᐃᖅᑲᓇᐃᔮᔅᓴᖃᑦᑎᐊᖁᓪᓗᒋᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᓯᕗᓕᖅᑎ ᐋᕆᐊᒃ. 
 

ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ 

ᖃᓄᓪᓚᕆᒃ ᐱᓕᕆᖃᑎᒌᔅᓯᒪᒻᒪᖔᑕ ᓯᕗᓂᓐᓂ 

ᖃᐅᔨᒋᐊᕈᒥᑦ ᐱᑕᖃᖏᒻᒪᑦ ᐃᖅᑲᓴᐃᔭᖅᑐᓕᕆᔨᒃᑯᑦ. 

ᐃᒫᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᓂᖃᓲᖑᒻᒪᑕ, 

ᐃᖅᑲᓇᐃᔮᔅᓴᖅ ᓴᖅᑭᑦᑕᕌᖓᑦ ᑕᖅᑲᒃᑯᐊ ᐱᔪᒪᔪᓂᑦ 

ᕿᓄᓪᓗᑎᒃ ᑖᑦᓱᒥᖓ ᐃᖅᑲᓇᐃᔮᒧᑦ 

ᐱᔪᓐᓇᕐᓂᕆᔭᖓᓂ. 
 

ᑭᓯᐊᓂ ᑕᐃᒪ ᐅᖃᖅᑲᐅᒐᒪ ᐅᖃᖅᑎᑦᑎᔩ, ᑕᒪᒃᑯᐊ 

ᐃᖅᑲᓇᐃᔮᑦ ᐊᑐᐃᓐᓇᐅᔪᑦ ᓄᓇᓕᓐᓂ ᐊᒻᒪᓗ 

ᓄᓇᓕᒋᖏᑕᕋᓗᐊᖓᓂ ᑐᑭᓯᐅᒪᑎᑦᑎᓇᓱᖃᑦᑕᖅᑐᐃᑦ 

ᐃᓕᓐᓂᐊᕐᕕᒻᒥ ᑐᕌᒐᖃᕐᓂᖅᓴᐅᓂᐊᕈᑎ ᐃᑲᔪᖁᓪᓗᒋᑦ 

ᑭᓱᓕᕆᔨᐅᓂᐊᕐᓂᕐᒥᓂᒃ. 
 

ᑕᕝᕗᖓᓕ ᐊᐱᕆᒻᒪᖓ ᖃᓄᑎᒋ 

ᐱᓕᕆᖃᑎᒌᒻᒪᖔᑦᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ. ᐃᒫᓪᓚᕆᒃ ᑎᑎᕋᖅᓯᒪᔪᒥᑦ 

ᐱᓯᒪᖏᓐᓇᒪ. ᑭᓯᐊᓂᑦᑕᐅᖅ ᑕᐃᒫᒃ 

ᑎᓕᐅᕆᑐᐃᓐᓇᕆᕗᖓ ᐃᖅᑲᓇᐃᔮᔅᓴᐃᑦ ᐊᒥᓱᑦ 

ᓴᖅᑭᓲᖑᒻᒪᑕ  ᐊᑐᐃᓐᓇᐅᓪᓗᑎᑦ ᐅᐸᖃᑦᑕᕐᓂᖅ 

ᐅᐸᑦᑎᐊᖃᑦᑕᕐᓂᖅ ᐃᖅᑲᓇᐃᔭᓂᕐᒧᑦ, 

ᐱᓇᓱᐊᖏᓐᓇᕐᓂᖅ, ᓴᐱᓕᖅᑕᐃᓕᓂᖅ ᑕᒪᒃᑯᐊ 

ᓲᖃᐃᒻᒪ ᐃᖅᑲᓇᐃᔭᖅᑑᓪᓗᓂ ᐃᑲᔫᑎᓪᓚᕆᐅᒻᒪᑕ, 

ᑖᔅᓱᒥᖓ ᐅᓇ ᐃᓕᓐᓂᐊᕇᖅᐸᑦ ᐃᒪᓐᓇ 

ᐃᖅᑲᓇᐃᔮᖅᑖᖅᑎᖁᕙᕋ ᐅᑯᐊ ᐅᖃᐅᑎᓕᖅᖢᒋ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪᓐᓇᐃᓘᓲᖑᖏᒻᒪᑕ 

ᒪᓂᒪᓲᖑᒻᒪᑕ ᐃᖅᑲᓴᐃᔭᖅᑐᓕᕆᔨᒃᑯᑦ ᑭᓱᓂᑦ, 

ᑭᒃᑯᓐᓂᑦ ᐱᔪᒪᔾᕕᐅᓂᐊᕐᒪᖔᕐᒥᑦ. 

 

ᑭᓯᐊᓂᑦᑕᐅᖅ ᐅᖃᒃᑲᓐᓂᕈᒪᓪᓗᖓ ᑖᒃᑯᐊ 

ᐃᓕᓐᓂᐊᕐᕕᒻᒥ ᖁᑦᑎᓐᓂᖅᓴᐅᔪᓂᑦ 

ᑐᓴᐅᒪᑎᑦᑎᖃᑦᑕᖅᑐᑦ, ᐃᖅᑲᓴᐃᔭᖅᑎᖃᕐᒥᒻᒪᑕ 

ᑭᓱᓂᑦ ᐃᓕᓐᓂᐊᕇᕈᑎ ᐃᑲᔪᖅᑎᐅᔪᓂᒃ, ᖃᓄᐃᑦᑑᔪᑦ 

ᐃᖅᑲᓇᐃᔮᔅᓴᐃᑦ ᑕᖅᑳᓃᑦᑑᒻᒪᖔᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐄᕙ 

ᐋᕆᐊᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᑭᐅᒐᕕᓐᖓᓗ. ᑕᒪᓐᓇ ᑕᕝᕙᓂ 

ᖃᐅᔨᖃᑦᑕᖅᑐᕗᑦ ᓄᓇᕗᑦ ᐃᓗᐊᓂ. 

ᐃᖅᑲᓇᐃᔮᖃᖏᑦᑐᑦ ᒍᓚᐃᑦ 12-ᒥ ᐱᔭᕇᖅᓯᒪᔪᑦ, 

ᖁᑦᑎᓂᖅᓴᑲᓐᓂᒧᓪᓗ ᐃᓕᓐᓂᐊᕕᒻᒧᑦ 

ᐱᒡᒐᓇᓈᕆᒐᒥ ᐃᓕᓐᓂᐊᕕᒃᔪᐊᒨᕈᓐᓇᖏᑦᑐᑦ. 

ᐊᐱᕆᔾᔪᑎᒋᕋᑖᖅᑲᕋ ᑕᒪᓐᓇ. 

 

ᑖᒃᑯᐊᓕᑭᐊᖅ ᖃᓄᖅ ᐸᕐᓇᐅᔾᔭᐅᓯᒪᕙᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖃᑎᒋᓗᒋᑦ? ᑕᐃᒃᑯᐊ 

ᑕᑉᐸᐅᖓ ᖁᑦᑎᓂᖅᓴᑲᓐᓂᕐᒧᑦ 

ᐃᓕᓐᓂᐊᕕᒃᔪᐊᒨᕈᓐᓇᔮᖏᑦᑐᑦ? 

ᐊᖏᔪᖅᑳᕆᔭᐅᔪᑎᒍᑦ ᑎᓕᐅᖅᑐᖅᐸᓚᐅᖅᑕᕗᑦ 

ᐃᖅᑲᓴᐃᔮᖃᑦᑎᐊᖁᓪᓗᒋᑦ? ᑕᕝᓄᖓ 

ᐅᖓᑖᓅᕈᓐᓇᖏᒻᒪᑕ ᖃᓄᖅᐃᖅᑲᓇᐃᔮᔅᓴᒥᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᔾᔪᔾᔭᐅᓯᒪᕙᑦ 

ᑕᐃᒃᑯᐊ ᐃᓕᓐᓂᐊᕆᐊᒃᑲᓐᓂᕈᓐᓇᔮᖏᑦᑐᑦ 

ᖁᑦᑎᓂᖅᓴᒧᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᕆᕙᕋᓗ ᑖᔅᓱᒥᖓ ᐊᐱᖅᑯᑎᖓ. ᑕᐃᒪ 

ᐱᔭᕇᕐᓂᑰᓐᖏᑦᑐᑦ ᐃᓕᓐᓂᐊᕐᕕᒻᒥ ᑕᑉᐸᐅᖓ 

ᖁᑦᑎᓐᓂᓕᒃ 12-ᓄᑦ ᐊᒥᓲᒻᒪᑕ ᓱᓕ 

ᐃᓕᓐᓂᐊᕐᕕᒻᒧᑦ ᓄᖅᑲᖅᐸᑦᑐᑦ ᒫᓐᓇ ᓱᓕ 

ᐊᒥᓲᓗᐊᕐᒪᑕ.  

 

ᑕᐃᒪ ᓴᖅᑮᓯᒪᔪᖃᓕᕐᒥᒻᒪᑦ ᐃᓐᓇᕐᓄᑦ 

ᐃᓕᓐᓂᐊᕐᕕᐅᑉ ᐊᑖᓃᑦᑐᓂᒃ 

ᐱᔭᕇᖅᓯᒃᑲᓐᓂᕈᒪᒍᓂ ᑕᐃᑯᖓ ᑖᒃᑯᓂᖓ 

ᐃᓕᓐᓂᐊᒃᑲᓐᓂᕆᐊᖃᖅᑕᖏᓐᓂᑦ ᓈᓴᐅᓯᕆᓂᕐᓂᒃ 

ᖃᓪᓗᓈᑎᑑᕐᓂᕐᒥᒃ, ᐃᓄᑦᑎᑑᕐᓂᕐᒥᓪᓘᓐᓃᑦ 

ᑕᒪᒃᑯᓂᖓ ᖁᕝᕙᕆᐊᕈᑎᔅᓴᒃᑲᓐᓂᐅᔪᓂᒃ, 

ᑕᐃᔅᓱᒪᓂᓕ GED-ᖑᓂᕋᖅᐸᓚᐅᖅᓯᒪᔭᕋᓗᐊᕗᑦ 

ᒫᓐᓇ ᐊᓯᒋᓪᓗᓂᐅᒃ ᓴᖅᑭᓯᒪᓕᕐᒪᑦ PASS-ᖑᓪᓗᓂ. 

ᑕᐃᒪ ᑖᒃᑯᓄᖓ ᐱᕕᖃᖅᑎᑕᐅᖃᑦᑕᕐᒥᔪᑦ 

ᑭᓯᐊᓂᑦᑕᐅᖅ ᓄᓇᓕᓐᓂ ᒥᑭᓐᓂᖅᓴᐅᔪᓂᑦ 

ᐃᖅᑲᓇᐃᔭᕐᕖᑦ ᐅᓄᓐᖏᑦᑐᒻᒪᕆᐅᒻᒪᑕ. 

ᐋᓐᓂᐊᓯᐅᖅᑎᒃᑯᓐᓄᑦ, ᕼᐋᒻᓚᒃᑯᓐᓄᑦ, 

ᐃᓪᓗᓕᕆᔨᒃᑯᓐᓄᑦ, ᐊᓯᖏᑦ ᐅᓄᓗᐊᓲᖑᓐᖏᒻᒪᑕ 

ᒥᑭᓐᓂᖅᓴᐅᔪᓄᑦ ᓄᓇᐅᑉ 

ᐊᓯᐊᓅᕆᐊᖃᓕᖅᐸᑦᑐᑎᒃ ᐃᖅᑲᓇᐃᔮᒥᒃ 

ᕿᓂᖅᑐᑎᒃ. ᑭᓯᐊᓂ ᑖᔅᓱᒥᖓ ᐅᖃᒃᑲᓐᓂᕈᒪᕗᖓ  

ᐱᕕᖃᖅᑎᑕᐅᓲᑦ ᐃᓐᓇᕐᓄᑦ ᐃᓕᓐᓂᐊᕐᕕᒃ 

ᐊᑐᖅᑐᒍ ᖁᑦᑎᓐᓂᖅᓴᒧᑦ 

ᐃᓕᓐᓂᐊᕆᐊᒃᑲᓐᓂᕈᒪᒍᑎᒃ 

ᖃᐅᔨᓴᒃᑲᓐᓂᕈᓐᓇᖅᑐᑦ ᑕᐃᑲᓐᖓᑦ ᐃᓐᓇᕐᓄᑦ 

ᐃᓕᓐᓂᐊᕐᕕᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ 

ᒪᓕᒐᓕᐅᖅᑎ, ᒥᔅ ᐅᒡᔪᒃ. 

 

ᐊᐱᖅᑯᑦ 698 - 3(3): ᐆᒪᔪᕐᓂᐊᖅᑎᒃᑯᑦ 

ᑎᒥᖓᓄᑦ ᑕᐅᖅᓰᓂᖅ ᑕᓗᕐᔪᐊᒥ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᑖᐅᕙᓂᓗ 

ᓄᓇᑦᑎᓐᓂ ᐅᑭᐊᖅᓵᖅᓯᐅᑎᓂᒃ 

ᐊᑐᖅᑐᒃᑎᐊᕙᐅᒻᒪᑕ ᑕᓪᓕᒻᒥᐅᑕᐅᒻᒪᓪᓗ 

ᓱᓕᐊᖅᑲᓂᐊᖅᑐᐊᓘᒻᒪᑕ ᐅᓗᕆᐊᓇᓐᖏᑦᑎᐊᖅᑐᒥ 

ᓱᓕᐊᕿᒻᒪᖁᕙᒃᑲ ᓄᓇᖅᑲᑎᒃᑲ ᐅᖅᓱᖅᑑᕐᒥᐅᓪᓗ. 

 

ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕ ᐊᐱᕆᔪᒪᔭᕋ 

ᑕᐃᒃᓱᒪᓂ ᖃᒡᒋᐅᔮᑉ ᒥᒃᓵᓄᑦ ᒪᑐᓯᓂᐊᓕᒻᒪᑕ 

ᓇᓄᖅᓯᐅᑎᓂᒃ ᐆᒪᔪᓕᕆᕕᓐᓄᑦ ᑲᑎᒪᔨᐅᖅᓴᓕᕋᒪ 

ᐃᓚᐅᓪᓗᖓ ᐅᕙᖓᓗ ᐊᕐᓇᐅᔪᖅ ᐊᓗᑭ, ᐹᑦ 

ᓚᐃᐅᓪᒐᓗᐊᕐᓗ, ᐊᐃᐱᓕᓗ, ᓵᒻ ᑐᓗᕆᐊᓕᓪᓗ 

ᑕᐃᒃᑯᐊ ᐃᓚᖏᑦ ᐳᐃᒍᕋᒃᑭᑦ ᓵᔮᒃᖤᐃᑕᖅ. 

 

ᑭᓯᐊᓂ ᐃᖅᑲᐅᒪᑦᑎᐊᖅᑐᖓ ᒪᑐᓯᓂᐊᓕᒪᑕ 

ᒐᕙᒪᒃᑯᑦ ᑮᓇᐅᔭᕐᓂᒃ ᖃᐃᑦᑎᓂᐊᖅᑐᕆᓪᓗᑎᒃ 

ᐅᓂᖅᓯᓯᒪᒐᓗᐊᕐᒪᑕ ᑐᑭᓯᐅᒪᓂᒃᑯᓪᓗ 

ᐃᖃᓗᑦᑑᑦᑎᐊᕐᒥᐅᓪᓗ ᐅᖅᓱᖅᑑᕐᒥᐅᓪᓗ 

ᑮᓇᐅᔭᖅᑖᖅᑎᑕᐅᔪᑦ ᑕᓗᕐᔪᐊᕐᒥᐅᑕᑦ ᐆᒪᔪᓕᕆᔩᑦ 

ᑮᓇᐅᔭᖅᑖᕐᓗᑎᒃ ᐊᖏᖃᑎᒌᓐᓂᖅ ᐊᔪᓖᒻᒪᑕ.  

 

ᓱᓕ ᐅᓪᓗᒥᒧᑦ ᑎᑭᓪᓗᒍ 

ᑮᓇᐅᔭᖅᑖᖅᑎᑕᐅᓐᖏᒻᒪᑕ ᐆᒪᔪᓕᕆᔩᑦ ᑖᓐᓇ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4737 

NWMB-ᑯᓐᓄᑦ ᐃᑲᔪᖅᑐᖅᑕᐅᓯᒪᓕᒪᑦ ᒪᑐᔭᐅᓂᖓ 

ᓱᒻᒪᓪᓕᑭᐊᖅ ᐊᖏᕈᑏᑦ ᑖᒃᑯᐊ 

ᒪᓕᑦᑕᐅᑦᑎᐊᕆᐊᒃᓴᑕ ᑲᒪᒋᓚᐅᓐᖏᓚᑦ 

ᒐᕙᒪᒃᑯᓄᓪᓗ NWMB-ᑯᓐᓄᓪᓗ? (ᑐᓵᔨᑎᒍᑦ) 

ᑖᒃᑯᐊ ᓄᓇᕗᑦ ᒐᕙᒪᖏᑦ ᑐᓂᓯᒍᓐᓇᖅᑳᑦ 

ᑮᓇᐅᔭᓂᒃ ᐊᖑᓇᓱᑦᑎᓂᒃ $250,000-ᓂᒃ ᑖᒃᑯᐊ 

ᑐᓂᔭᐅᒍᒪᓚᐅᖅᑐᑦ ᐃᒪᓐᓇ 

ᑐᓂᔭᐅᖃᑦᑕᓚᐅᓐᖏᒻᒪᑦ ᐊᕐᕌᒍᓂᒃ ᑖᓐᓇ 

ᓄᖅᑲᖓᑎᑕᐅᑎᓪᓗᒍ ᓇᓐᓄᒋᐊᖃᕐᓂᖅ, ᑖᒃᑯᐊ 

ᑐᓂᔭᐅᒍᓐᓇᖅᓯᕚᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᖃᐅᔨᒋᐊᓚᐅᕐᓗᓂᐅᒎᖅ ᑭᐅᓛᖅᐹ. ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ. 

 

ᐊᐱᖅᑯᑦ 699 - 3(3): ᖃᖓᑕᓲᒃᑯᕕᓐᓂ 

ᐊᖏᔫᑎᓕᕆᓂᖅ ᓄᓇᕗᒻᒥ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᓂᐊᖅᑕᕋᐅᓇ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ. 

 

ᑕᖅᑭᐅᓚᐅᖅᑐᒥ ᑕᖅᑲᒃᑯᐊ ᑐᓴᒃᑲᖅᑕᐅᓚᐅᖅᐳᑦ 

ᐃᖃᓗᓐᓂ ᒥᕝᕕᒃ ᖃᓄᐃᓕᖓᓕᕐᒪᖔᑦ ᐊᒻᒪᓗ 

ᐃᒻᒥᒃᑰᖅᑐᓄᑦ ᒐᕙᒪᒃᑯᓄᓪᓗ 

ᐊᑭᓕᖅᓱᖅᑕᐅᓂᐊᖅᑐᑎᒃ. ᑕᐃᒪᓐᓇ ᑲᑐᔾᔭᐅᓗᓂ 

ᑮᓇᐅᔭᖃᖅᑎᑕᐅᓂᐊᖅᑎᓪᓗᒍ ᐊᓯᖏᓐᓂᑦ 

ᐊᑭᑐᔪᖅᑐᖅᑐᓂᒃ ᒐᕙᒪᒃᑯᑦ 

ᐱᓕᕆᐊᖃᕈᓐᓇᕐᓂᐊᖅᑐᑦ. ᒥᑭᓐᓂᖅᓴᐃᑦ ᑭᒻᒥᕈᑦ, 

ᐸᓐᓂᖅᑑᕐᓗ ᐃᓱᒪᒋᓪᓗᒋᑦ ᑖᒃᑯᐊ 

ᐅᑕᖅᑭᕕᑦᑖᕆᐊᖃᖅᑐᐃᓐᓈᒃ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᐃᖃᓗᓐᓂ ᐅᑕᖅᑭᕕᓕᐊᕆᔭᐅᓂᐊᖅᑐᖅ  

ᖃᓄᐃᓕᖓᔭᐅᓂᐊᕐᒪᖔᑦ ᑕᒪᒃᑯᐊ ᐊᑭᑐᔪᖅᑐᕈᑏᑦ 

ᐊᑐᖅᑕᐅᔪᓐᓇᕐᓂᐊᕐᒪᖔᑕ ᒥᕝᕕᒻᒧᑦ ᓄᑖᒧᑦ 

ᑭᒻᒥᕈᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕋᔪᓕᕆᔨᒃᑯᓄᓪᓗ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ.. ᑕᐃᒃᑯᐊ ᒐᕙᒪᒃᑯᓐᓄᑦ 

ᐊᒻᒪ ᐃᒻᒥᑰᖅᑐᓄᑦ ᑮᓇᐅᔭᖃᖅᑎᑕᐅᔪᑦ ᐱᓕᕆᐊᑦ 

ᐊᑐᖅᑕᐅᓕᕌᖓᑕ ᒐᕙᒪᒃᑯᑦ ᑮᓇᐅᔭᓂᑦ 

ᐅᓄᖏᓂᖅᓴᓂᑦ ᐊᑐᕐᓂᖏᓐᓄᑦ ᐊᓯᖏᓐᓄᑦ 

ᐱᓕᕆᐊᖃᖃᑦᑕᕈᓐᓇᖅᑐᓐ. 

 

ᑕᒪᑐᒨᓇ ᐱᔪᓐᓇᖅᓯᓚᐅᖅᑐᒍᑦ $77 ᒥᓕᐊᓂᑦ P3 

ᑲᓇᑕᒃᑯᓐᓂᒃ ᐊᑐᖅᑕᐅᓂᐊᖅᑐᑦ ᐃᖃᓗᐃᑦ 

ᖃᖓᑕᓲᒃᑯᕕᖓᑕ ᓴᓇᔭᐅᒋᐊᖅᑕᐅᓂᖓᓄᑦ, 

ᐊᖏᓂᖅᓴᐃᓪᓗ ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᐃᑦ 

ᐱᕙᑦᑕᕗᑦ ᑖᒃᑯᓇᓐᖓᑦ ᒐᕙᒪᒃᑯᓐᓂᒃ. 

 

ᑕᐃᒪᓐᓇᒃ ᐊᖅᑯᑎᖃᖅᑐᑕ ᑮᓇᐅᔭᖁᑎᕗᑦ 

ᐊᓯᖏᓐᓄᑦ ᐊᑐᕈᓐᓇᖅᓯᓯᒪᕙᕗᑦ ᐱᖁᑎᕐᔪᐊᓄᑦ 

ᓄᓇᓕᓐᓂ ᒥᑭᓐᓂᖅᓴᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒐᕙᒪᒃᑯᑦ 

ᐃᖃᓗᓐᓂ ᒥᕝᕕᓕᐊᕆᓂᐊᖅᑕᖓ ᐋᔩᕈᑎᒋᔭᐅᒻᒪᑦ 

ᒫᓐᓇ ᑳᓐᑐᕌᖅ ᑕᐃᓐᓇ ᐋᖅᑭᑦᑕᐅᓂᐊᕐᒪᑦ ᐊᒻᒪᓗ 

ᐊᑎᓕᐅᕐᓂᐊᖅᖢᑎ ᓯᑎᐱᕆᐅᑉ ᕿᑎᐊᓂ. 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᐋᓐᑎᐅᕆᔪᒃᑯᑦ 

ᒐᕙᒪᒃᑯᖏᑦ ᐅᓄᖅᑐᕐᔪᐊᒻᒪᕆᐊᓗᓐᓂᑦ 

ᑮᓇᐅᔭᐃᕆᐊᖃᓚᐅᖅᑐᑦ ᒪᐅᓇᑐᐃᓐᓇᖅ 

ᓄᖅᑲᑲᓪᓚᒻᒪᑕ ᐊᒻᒪᓗ ᒑᓯᓕᐅᕐᕕᒻᒥ 

ᓴᓇᔾᔮᒍᓐᓃᑎᓪᓗᒋᑦ. 

 

ᒥᓂᔅᑕ ᐅᖃᕈᓐᓇᖅᐹ ᐃᖃᓗᓐᓂᓕ ᒥᕝᕕᒃ 

ᓴᓇᔭᐅᓐᓂᖏᑉᐸᑦ ᒪᐅᓇᑐᐃᓐᓇᖅ 

ᓄᖅᑲᖅᑎᑕᐅᑲᓪᓚᑉᐸᑦ ᐊᑭᓕᕿᐊᖃᓕᕐᓂᐊᖅᐹᑦ 

ᑕᐃᒃᑯᐊ ᑳᓐᑐᕌᖅᑎᑕᐅᔪᑦ ᐊᒻᒪᓗ 

ᐊᓯᔾᔨᖅᑕᐅᓂᐊᖅᐸ ᖃᓄᐃᓕᖓᑎᑕᐅᓂᐊᕐᓂᖓ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕋᔪᓕᕆᔨᒃᑯᓄᓪᓗ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᑐᒍᓗ ᑖᓐᓇ ᐊᐱᕆᔪᖅ. 

ᖃᐅᔨᒪᑦᑎᐊᖅᑐᖑᓇ ᑲᑐᔾᔨᖃᑎᒌᖃᑦᑕᖅᑕᕗᓂᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᐊᓯᖏᑦ 

ᐱᓕᕆᕝᕕᖏᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ 

ᒐᕙᒪᓕᕆᔨᒃᑯᑦ. 

 

ᐅᖃᖅᑎ, ᑳᓐᑐᕌᖅ ᐋᔩᕈᑕᐅᑎᓪᓗᒍ 

ᐃᓚᒋᔭᐅᖃᑦᑕᖏᑦᑐᒍᑦ ᐊᒻᒪ ᐅᖃᖅᑏ, 

ᐊᑎᓕᐅᕐᓂᐅᓂᐊᓚᐅᖅᑐᖅ ᓱᓕ 

ᑭᖑᕙᕆᐊᖅᓯᒪᖏᑦᑐᖅ ᑕᕝᕙᓂᓗ ᓯᑎᐱᕆᐅᑉ 

ᕿᑎᐊᓂ ᐊᑎᓕᐅᖅᑕᐅᓛᖅᖢᓂ ᑕᐃᒫᑐᐃᓐᓇᖅ 

ᐋᖅᓯᒪᓂᖓ ᓱᓕ ᒪᓕᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒐᕙᒪᒃᑯᑦ 

ᐃᖃᓗᐃᑦ ᒥᕝᕕᖓ ᐱᔾᔪᑎᒋᓪᓗᒍ 

ᓇᓗᓴᐃᖅᓯᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᑦ 

ᐊᒻᒪᓗ ᐃᓄᐃᑦ ᑎᒥᖁᑎᖏᓐᓂᑦ  

ᐃᖅᑲᓇᐃᔭᖃᑎᖃᒪᐅᖅᑐᓐ ᐊᓯᖅᑯᑦᑕᐅᔪᓐᓇᓂᐊᕐᒪᑦ 

ᓄᓇᕗᑦᒥ ᓇᒻᒥᓂᖃᖅᑐᓄᑦ ᐃᑲᔫᑎᑦ ᐊᑐᐊᒐᖓ. 

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᒃᑲᓐᓂᕈᓐᓇᖅᐹ ᑖᓐᓇ 

ᓄᓇᕗᑦ ᑐᓐᖓᕕᒃᑯᑦ ᑕᒪᑐᒥᖓ ᖃᓄᐃᓕᖓᒻᒪᖔᑦ 

ᐊᒻᒪ ᐊᔾᔨᖏᓐᓂᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᓂᐊᖅᐹ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕋᔪᓕᕆᔨᒃᑯᓄᓪᓗ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖃᑎᒋᕈᓘᔭᖃᑦᑕᖅᑕᕗᓂᒃᑯᐊ ᐊᒻᒪᓗ 

ᐊᖏᕈᑎᓂᑦ ᐊᑎᓕᐅᕈᑎᖃᓚᐅᖅᑐᑎᒃᑯᑦ 

ᑐᓐᖓᕕᒃᑯᑦ ᐊᒻᒪᓗ ᐊᖏᓂᖅᓴᐃᑦ ᐃᓄᐃᑦ 

ᑎᒥᖁᑎᖏᑦ. ᑕᒃᑯᐊ ᐅᖃᖃᑎᒋᓂᐊᖅᐸᕗᑦ ᑕᐃᒫᒃ 

ᐅᐊᔾᔨᖏᓐᓂ ᐱᑎᑕᐅᔪᓐᓇᓂᐊᕐᒪᖔᑦᑕ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᔪᓐᓇᓂᐊᕐᒪᑕ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. 

ᑲᔪᓯᑐᐃᓐᓇᓕᕐᓗᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑎᑎᖅᑲᓄᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. 

ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᖃᐅᑏᑦ. 11. ᐊᑎᓕᐅᖅᓯᒪᔪᑦ 

ᑐᒃᓯᖃᐅᑎᓄᑦ ᑭᐅᔾᔪᑏᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᐃᓱᒪᖅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᐃᑦ 

ᐊᓯᖏᓐᓂᓪᓗ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 385 - 3(3): 2013-

2013 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᐅᑉ 

ᐊᐅᓚᓂᖓᓄᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 2012-13 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓴᖅᑭᓂᐊᖅᑕᒃᑲ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᖁᑦᑎᑦᑐᕐᒧᑦ 

ᒪᓕᒐᓕᐅᖅᑎ ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 386 - 3(3): 

ᐅᖃᓕᒫᒐᓕᐊᖅ Hill Times-ᑯᓐᓂ: ᐱᖓᓱᑦ 

ᐅᑭᐅᖅᑕᖅᑐᒥ ᑐᓚᑦᑕᕐᕕᖃᕆᐊᓖᑦ 

(ᐃᐊᓕᐊᑦ) 

ᓴᖅᑭᑕᐅᔪᖅ ᑎᑎᖅᑲᒃ 387 - 3(3): ᓂᖀᑦ 

ᐊᑭᒋᔭᖏᓐᓄᑦ ᓈᓴᐅᑏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕐᒥᒐᒪ Hill Times-

ᒦᓐᖔᖅᑐᑦ. ᐱᖓᓱᓂᑦ ᐅᑭᐅᖅᑕᖅᑎᒥ 

ᑐᓚᑦᑕᕐᕕᖃᕆᐊᓕᖅᓯᒪᔪᓂᒃ ᑎᑎᕋᖅᓯᒪᔪᑦ ᐱᐅᐃ 

ᓚᑉᓛᓐᒃ-ᒧᑦ. ᑖᓐᓇ ᐅᓂᒃᑲᐅᓯᓕᒃ ᐱᕐᔪᐊᓂᒃ 

ᐃᓚᓕᐅᖅᑐᒍ ᐸᖅᓴᐃᖃᑦᑕᕐᓂᖏᑦ ᐅᑭᐅᖅᑕᖅᑐᒥ, 

ᐊᑏ ᐃᓘᓐᓇᓯᓐᓄᑦ ᐅᖃᓕᒫᖅᑕᐅᓂᐊᖅᐳᑦ. 

 

ᐊᒻᒪᓗ ᐅᖃᖅᑎ, ᓴᖅᑭᑦᑎᒃᑲᓐᓂᕈᒪᒻᒥᔪᖓ 

ᑭᓪᓕᓯᓂᐊᖅᑕᕕᓂᕐᓂᒃ ᓄᓇᕗᒻᒥ ᑭᓪᓕᓯᓂᐊᖅᑎᑦ 

ᐆᑦᑑᑎᑦ ᓄᓇᕗᒻᒥ ᓂᕿᑦ ᐊᑭᖏᓐᓂᒃ ᖃᐅᔨᓴᐃᓃᑦ 

11-ᖑᓪᓗᑎᒃ ᓄᓇᓕᑦ ᖃᐅᔨᓴᖅᑕᐅᓚᐅᖅᑐᑦ 

ᐊᒻᒪᓗ 28 ᓂᕿᑦ. 

 

ᑕᐃᒪᓐᓇ ᐊᑭᖏᑦ ᐊᓯᔾᔨᖅᐸᓪᓕᐊᖃᑦᑕᕐᒪᑕ 

ᑲᑎᖅᓱᖅᑕᐅᔭᐅᔪᕕᓂᕐᓗ ᐸᐃᑉᐹᓂᒃ 2011-13-ᒥ. 

ᓴᖅᑭᑦᑎᓂᐊᕐᒥᔪᖓ ᖃᓄᑎᒋ  

ᐊᑭᑦᑐᕆᐊᓚᐅᕐᒪᖔᖏᑦ. ᑕᒪᒃᑯᐊ ᑐᓴᕈᒥᓇᖅᑐᑦ 

ᐃᓱᒪᔅᓴᖅᓯᐅᕈᑎᒋᓪᓗᑎᒃᑯ ᓂᕿᑦᑎᐊᕙᓕᕆᓂᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᒐᕙᒪᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 388 - 3(3): 2012-

2013 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐊᑐᐃᓐᓇᖃᓐᓂᕐᒧᑦ ᑐᓴᕈᑎᓂᑦ 

ᑲᓐᖑᓇᖅᑎᑕᐅᔪᓂᓪᓗ ᓴᐳᒻᒥᑦᑎᓂᕐᒧᑦ 

ᒪᓕᒐᐅᑉ ᐊᐅᓚᐅᑕᐅᓂᖓᓄᑦ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 389 - 3(3): ᑭᐅᔾᔪᑎᒃ 

ᑲᑎᒪᔨᕋᓛᓄᑦ ᕿᒥᕐᕈᓇᒃᑎᓂᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓄᑦ ᐅᓂᒃᑳᖅ 

ᕿᒥᕐᕈᔭᐅᓂᖓᓄᑦ 2011-2012 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᒃ ᑐᓴᕈᑎᓄᑦ 

ᑲᓐᖑᓇᖅᑎᑕᐅᔪᓕᕆᓂᕐᒧᓪᓗ ᑲᒥᓴᓇᒥᒃ 

ᓄᓇᕗᒻᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. 

ᒪᕐᕉᓐᓂᒃ ᓴᖅᑭᑦᑎᔪᒃᓴᐅᑕᐅᔪᖓ. 

 

ᓯᕗᓪᓕᖅᐹᖅ ᖁᕕᐊᓱᑦᑐᖓ 2012-13 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᐊᐅᓚᑕᐅᑎᓪᓗᒋᑦ 

ᑐᓴᐅᒪᔾᔪᑎᓕᕆᓂᕐᒧᑦ ᓴᐳᒻᒥᐅᓯᕐᓂᕐᒧᓪᓗ 

ᐱᖁᔭᕐᔪᐊᑦ ᐊᐅᓚᑕᐅᓂᖏᑦ. 

 

ᐊᒻᒪᓗ ᐊᐃᑉᐸᖓ, ᐅᖃᖅᑎ ᖁᕕᐊᓱᑦᑐᖓ 

ᓴᖅᑭᑦᑎᔪᓐᓇᕋᒪ ᓄᓇᕗᑦ ᒐᕙᒪᒃᑯᑦ ᑭᐅᓚᐅᖅᑕᖏᑦ 

ᒐᕙᒪᒃᑯᓐᓄᑦ, ᒐᕙᒪᒃᑯᑦ ᑲᑎᒪᔨᕋᓛᖏᓐᓄᑦ 

ᕿᒥᕐᕈᓇᓚᐅᖅᑎᓪᓗᒋᑦ 2011-12 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᐅᑉ ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑎᑦ. 

ᖁᔭᓐᓇᒦᒃ, ᐅᖃᖅᑎ. 



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐆᒻᒪᖅᑯᑎᓂᒃ ᕿᒥᕐᕈᔨᖏᓐᓄᑦ ᑲᑎᒪᔨᖏᓐᓄᑦ 

ᒥᓂᔅᑕ, ᒥᔅᑕ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 390 - 3(3): 2013 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐆᒻᒪᖅᑯᑎᑦ 

ᐊᑭᖏᓐᓄᑦ ᕿᒥᕐᕈᓇᒃᑎᒃᑯᓐᓄᑦ ᓄᓇᕗᒻᒥ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎ. ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕋᒪ 2013 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᕕᓂᖏᑦ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

13. ᓴᖅᑭᑎᑦᑎᓂᖅ ᑎᑎᖅᑲᓂᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 391 - 3(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᓐᓂᒃ 

ᒪᓕᒐᓕᐅᕐᕕᒻᒥ ᐊᒻᒪᓗ ᑲᑎᒪᓂᖏᑦ 

ᑲᑎᒪᔨᕋᓛᑦ ᒪᓕᒐᓕᐅᖅᑎᑐᐃᓐᓇᐃᓪᓗ 

ᒪᓕᒐᓕᐅᖅᑎᒃᑯᓐᓄᑦ ᓄᓇᕗᒻᒥ ᐱᒋᐊᕐᓗᒍ 

ᐄᐳᕈ 1, 2013 ᐃᓱᓕᓪᓗᒍ ᔫᓂ 30, 

2013 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 392 - 3(3): ᐅᓂᒃᑳᖅ 

ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊᑕ ᑳᓐᑐᕌᖏᓐᓂᑦ ᐊᑭᖃᖅᑐᓂᑦ 

$5,000 ᐅᖓᑖᓄᓪᓗ ᐱᒋᐊᕐᓗᒍ ᐄᐳᕈ 1, 

2012 ᐃᓱᓕᓪᓗᒍ ᒫᔾᔨ 31, 2013 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 393 - 3(3): 

ᐃᑦᑐᖅᓯᐅᑎᒃᓴᓕᕆᓂᕐᒧᑦ ᐅᓂᒃᑳᖅ - 

ᓄᖅᑲᓂᕐᒧᑦ ᐃᑲᔫᑎᑦᓄᑦ ᒪᓕᒐᖅ ᐊᒻᒪ 

ᐃᓚᒋᐊᕈᑎᒃ ᓄᖅᑲᓂᕐᒧᑦ ᐃᑲᔫᑎᓄᑦ 

ᒪᓕᒐᕐᒧᑦ ᒫᔾᔨ 31, 2013 (ᐅᖃᖅᑎ) 

 

ᖃᑦᑎᑲᓪᓚᓐᓂᒃ ᓴᖅᑭᑦᑎᔭᒃᓴᖃᕋᒪ. 

 

ᑖᒃᑯᐊ ᐅᐸᖃᑦᑕᓚᐅᓐᖏᑦᑐᑦ ᒪᓕᒐᓕᐅᕐᕕᒻᒧᑦ  

ᑲᑎᒪᓂᐅᔪᓄᑦ ᐊᐃᐳᕈᒧᑦ ᔫᓂᒧᑦ ᑎᑭᑦᑐᒍ 2013. 

 

ᑐᒡᓕᐊ ᐅᓂᒃᑳᖏᑦ ᑖᒃᑯᐊ ᑲᑎᒪᔨᓕᕆᔨᓂᒃ ᑖᒃᑯᐊ 

ᓂᐅᕕᖃᑦᑕᕐᓂᖅ, ᑳᓐᑐᕌᒃᓯᖃᑦᑕᕐᓂᕐᓗ 

ᒪᓕᒐᓕᐅᕐᕕᒻᒧᑦ 2012-13.  

 

ᐱᖓᔪᐊᑦ, ᑭᖑᓪᓕᖅᐹᖅ ᑖᒃᑯᐊ ᐃᑦᑐᖅᓯᐅᑎᒃᓴᐃᑦ 

ᐊᕐᕌᒍᐊᓄᑦ ᐃᓱᓕᑦᑐᒍ ᒫᔅᓯ 31, 2013.  

 

13. ᓴᖅᑭᑎᑦᑎᓂᖅ ᑎᑎᖅᑲᓂᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᑦᑐᒍ 

46 ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ ᑖᓐᓇ 

ᒪᓕᒐᓕᐅᕐᕕᒃ ᒪᑐᔭᐅᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑕᕝᕙᓃᓐᖏᒻᒪᑦ ᐊᐃᑉᐱᖅᓯᔪᖅ. ᑕᐃᒪ ᐊᓯᐊᓂᒃ 

ᐊᐃᑉᐲᔪᖃᕈᓐᓇᖅᑲᑦ, ᑖᓐᓇ ᐅᖃᓕᒫᕈᓐᓇᕈᕕᐅᒃ 

ᐱᖁᔨᕗᖔᕈᑎᓕᐊᑦ. 

 

>>ᐃᓪᓚᖅᑐᑦ 

 

ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 053 - 3(3): ᑲᑎᒪᓂᕐᒥᒃ 

ᓄᖅᑲᖅᓵᓕᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᕿᒥᕐᕈᖅᑳᕆᐊᖃᕐᓂᕋᓗᐊᕋᒪ ᒪᓕᒐᓕᐅᕐᕕᐅᑉ 

ᐃᓗᐊᓂ. ᐆᑦᑐᒃᑲᓐᓂᕐᓚᖓ, ᐅᖃᖅᑎ. 

 

ᒪᓕᑦᑐᒍ ᒪᓕᒐᖅ 46 ᐊᐃᑉᐱᖅᑕᐅᓪᓗᓂ 

ᐃᖃᓗᑦᑑᑦᑎᐊᕐᒥᐅᒧᑦ ᑕᕝᕙᓂ ᒪᓕᒐᓕᐅᕐᕕᒻᒦᑦᑐᖅ  



ᐅᓪᓗᑐᐃᓐᓇᖅ, ᓯᑎᐱᕆ 6, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᐅᓪᓗᒥ ᓄᖅᑲᑲᐃᓐᓇᕈᒪᓕᖅᑐᑕ. 

ᖁᔭᓐᓇᒦᒃ, ᐅᖃᖅᑎ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᑕᐃᒃᑯᐊ 

ᐊᖏᖅᑐᓕᒫᑦ. ᐊᑭᕋᖅᑐᖅᑐᖃᖅᐸ? ᑖᓐᓇ 

ᐱᖁᔨᕗᖔᕈᑦ ᑲᔪᓯᕗᖅ. ᑕᐃᒪᐃᒻᒪᑦ 

ᑲᑎᒪᔾᔪᑎᒃᓴᓄᑦ 22-ᒨᑲᐅᑎᒋᓗᑕ. ᑖᓐᓇ 

ᐱᐅᒋᓂᖅᐹᕋ ᓈᓴᐅᑦ. ᑲᑎᒪᔾᔪᑎᒃᓴᑦ. ᐊᓪᓚᑦᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. 

ᐃᖅᑲᐃᑎᒋᐊᕐᓗᓯ 1-ᒦᓐᖔᓕᖅᐸᑦ ᑖᒃᑯᐊ 

ᑲᑎᒪᓂᐊᕐᒪᑕ ᒪᓕᒐᓕᕆᔨᑦ ᑲᑎᒪᔨᕋᓛᖏᑦ ᑐᑦᑐ 

ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᓇᒃᑲᔾᔭᒧᑦ, ᓯᑎᐱᕆ 9-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 32 

 ᒪᓕᒐᒃᓴᖅ 40 

 ᒪᓕᒐᒃᓴᖅ 68 

 ᒪᓕᒐᒃᓴᖅ 69 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᐃᖅᓱᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒃᑲᔾᔭᐅᖑᕋᓱᓐᓂᖓᓂ ᓯᑎᐱᕆ 9-ᒥ 1:30-

ᒧᐊᖅᐸᑦ ᐅᓐᓄᓴᒃᑯᑦ. ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 10:36ᒧᐊᖅᑎᓪᓗᒍ



 

 

 


